
● 1 июньдә – Халыкара балаларны яклау көнендә ТР Дәүләт Советы Рәисе Фәрит Мөхәммәтшин Бөгелмәгә эшлекле сәфәр кылды. Парламент башлыгы бәйрәмгә багышланган хәйрия акциясендә, “Бердәм Россия” партиясе Татарстан төбәк бүлегенең җирле сәяси советы утырышында катнашты.
Ул  партиянең яшь әгъзаларына  партия билетлары тапшырды.  Фәрит Мөхәммәтшин партия сафларына яңа  әгъзаларны тарту ягыннан бөгелмәләрнең актив эшләвен билгеләп үтте.
Конференция барышында “Бердәм Россия” партиясенең җирле бүлеге сәяси советына яңа секретарь сайланды. Ул – районның күптән түгел генә сайланган  башлыгы, Бөгелмә шәһәре мэры Илдус Касыймов.  Билгеле булганча, элеккеге башлык Наил Мәһдиев республиканың Урман хуҗалыгы министры итеп билгеләнде.

Фәрит Мөхәммәтшин  үз чыгышында, җирле  сәяси совет секретаре буларак, Наил Мәһдиевнең үз тарафдарлары белән  күп эшләр башкаруын әйтеп узды. Бүгенге көндә Бөгелмә җирле бүлеге 66 беренчел оешманы берләштерә. Бу 5 меңләп “бердәмроссияле” дигән сүз. “Үз исемемнән һәм республика оешмасының сәяси советы  исеменнән Наил Гамбәр улына һәм бөгелмәлеләргә  башкарган эшләре өчен зур рәхмәтемне җиткерәм”, - диде Ф.Мөхәммәтшин һәм Илдус Касыймовка җаваплы эшендә уңышлар теләде.

Фәрит Мөхәммәтшин алда торган муниципаль сайлауларга тукталып, аларның җиңел булмаячагын билгеләп үтте.  Бу  икьтисадтагы дөньякүләм кризис белән дә, авыл хуҗалыгына шактый зыян китергән корылык нәтиҗәләре белән дә бәйле. Якынча исәпләүләр буенча, Татарстан икьтисадына 2 млрд. сумлык зыян килгән. “Иң  мөһиме – без финансларны бюджетның социаль юнәлешенә җибәрә алдык”, - диде  парламент башлыгы.  Бу елда иң  мөһиме  - халыкны эш белән тәэмин итү икәнлеген билгеләп үтте.

Фәрит Мөхәммәтшин, муниципаль сайлауларда катнашу өчен, “яшәешкә битараф булмаган, белемле, җирле вәкаләтләрне тормышка ашырырлык эшлекле кешеләрне әзерләү” зарурлыгына басым ясады.
● 1 июньдә ТР Дәүләт Советы Рәисе урынбасары Римма Ратникова һәм ТР Мәгариф һәм фән министрының беренче урынбасары Данил Мостафин “Эрудит 2010” республика бәйгесендә җиңүчеләр белән очрашты. 
“Эрудит 2010” республика бәйгесе ТР Фәннәр академиясе, ТР Мәгариф һәм фән министрлыгы, Казан (Идел буе) федераль университеты белән берлектә оештырылган иде. Шулай ук Н.И.Лобачевский исемендәге академик лицей да оештыру эшләрендә катнашты. 
“Без яшьләрнең парламент эшчәнлеге белән кызыксынуына шатбыз”, - дип башлап җибәрде чыгышын Римма Ратникова, яшь эрудитларны ТР Дәүләт Советы депутатларының эш юнәлешләре белән таныштырып. Ул шулай ук бу чакырылыш Татарстан парламентының “яшәрүен” билгеләп үтеп, анда тәкъдим ителгән ике партиянең дә яшь депутатлары барлыгын әйтте. 
Билгеле булганча, ТР Дәүләт Советы каршында икенче чакырылыш дәвамында ТР Яшьләр иҗтимагый палатасы эшләп килә. Палата республиканың әйдәп баручы иҗтимагый оешмалар вәкилләреннән һәм муниципалитетлардан сайланган егет-кызлардан тора. “Без үзебезнең кадрлар резервы белән нәтиҗәле эшлибез. Безгә әзерлекле дәүләт дәрәҗәсендә фикер йөртә торган яшьләр кирәк”, - диде Р.Ратникова һәм укучыларны грантлар яулауга юнәлтелгән программаларда катнашырга чакырды. 
Данил Мостафин сүзләренә караганда, республика белем бирү системасын яңартып коруга юнәлтелгән “Киләчәк” программасында талантлы балалар белән эшләүгә зур игътибар бирелә. “Сезнең казанышлар - сәләтле балаларның казанышлары ул. Ә “Эрудит” бәйгесе – үзеңне төрле өлкәләрдә сынап карау һәм үзеңә якын булган юнәлешне сайлап алу өчен менә дигән мөмкинлек. Туплаган тәҗрибәгез алга таба үсәргә ярдәм итәчәк”, - диде Данил Мостафин. 
● 1 июньдә - Халыкара балаларны яклау көнендә Татарстан парламентында ТР Дәүләт Советы Рәисе урынбасары Римма Ратникова V Халыкара фольклор фестивалендә катнашучылар белән очрашты. 

Казанда ТР Яшьләр эшләре, спорт һәм туристлык министрлыгы оештырган V Халыкара балалар фольклор фестивале узды. Татарстан башкаласына юбилей фестиваленә төрле илләрдән фольклор коллективларын тәкъдим итүче 200дән артык катнашучы килде. Юбилей фестиваленә 50-60 ел эшләүче танылган бию коллективлары да җыелды. 
V юбилей фестивалендә Малайзия, Греция, Сербия, Польша, Төркия, Венгрия, Финляндия, Мексика, Литва һәм Россиядән иҗат коллективлары катнаша. 
“Хәерле көн, дуслар, хөрмәтле республика кунаклары! Биредә матур һәм талантлы балаларны күрүемә чын күңелдән шатланам!” - дип сәламләде фестивальнең яшь катнашучыларын Римма Ратникова. Ул Казанда киләчәктә дә фольклор фестивале үсеш алачак, бирегә төрле илләрдән балалар киләчәк һәм безнең балалар белән дуслашачак дигән ышаныч белдерде. Аның әйтүенчә, без барыбыз да бер планета кешеләре һәм бер-беребезне иҗатыбыз белән куандырабыз. 
Фестивальдә катнашучылар оештыручыларга җылы кабул иткәннәре һәм уңайлы мохит тудырганнары өчен рәхмәт белдерде. 
● 2  июньдә  республика парламентында, КПРФ фракциясе инициативасы буенча, ТАССРның 90 еллыгына багышланган “Татарстан Республикасы: үткән, бүгенге һәм киләчәк” дип исемләнгән фәнни-гамәли конференция узды.

Форумда катнашучыларны КПРФның ТР Дәүләт Советындагы фракциясе җитәкчесе Хафиз Миргалимов сәламләде. Ул билгеләп үткәнчә, фәнни-гамәли конференция - республика өчен әһәмиятле мәсьәләләр турында фикер алышу өчен менә дигән мөмкинлек. “Конференция нәтиҗәләренең Россиядә, шул исәптән Татарстанда бара торган реформаларны гамәлгә ашыруда файда китерүе зарур”, - дип өстәде ул.

“Бүген без ТАССР тарихын тагын бер тапкыр “күздән кичерү”, республикабыз тарихында бик күп булган драматик вакыйгалар һәм җиңүләр турында сөйләшү һәм нәтиҗәләр чыгару өчен җыелдык”, - диде Хафиз Миргалимов.

Фәнни-гамәли конференция вакытында ТР Фәннәр академиясенең Ш.Мәрҗани исемендәге Тарих институты өлкән фәнни хезмәткәре Зөбәрҗәт Гарипова, ТР Фәннәр академиясе әгъза-мөхбире Вадим Хоменко, Бөтендөнья татар конгрессы Башкарма комитетының бүлек җитәкчесе Рөстәм Гайнетдинов һәм башкалар катнашты.

Форумда катнашучылар ТАССР төзелү тарихы, 1990-2000 елларда Татарстанның икътисади-социаль сәясәте, чит илләрдә яшәүче милләттәшләребез белән эшләү тәҗрибәсе турында сөйләште.

Әлеге чара сугыш, хезмәт, Хәрби көчләр ветераннарын, галимнәрне, җәмәгать эшләрендә актив катнашучыларны бүләкләү белән тәмамланды.

● 3 июньдә Дәүләт Советы Президиумы утырышы булды. Парламент башлыгы Фәрит Мөхәммәтшин, утырышны ачып, узган айдагы иң әһәмиятле вакыйгаларга тукталып үтте. Иң элек ул Бөек Ватан сугышында Җиңүгә 65 ел тулуны бәйрәм итү йомгакларына басым ясады. "Федераль үзәк карары нигезендә, күп кенә сугыш ветераннарына ярдәм күрсәтергә мөмкинлек туды. Шул исәптән торак белән тәэмин итү буенча да, – дип искәртте Фәрит Мөхәммәтшин. – Республикада бу эш ел ахырына кадәр дәвам иттереләчәк". 

Президиум дүртенче чакырылыш ТР Дәүләт Советының унберенче утырышын 9 июньдә үткәрү турында карар кабул итте. Анда 46 мәсьәләне карап тикшерү тәкъдим ителә. Шулар арасыннан 29ы -  республика законнары проектлары. Депутатлар, аерым алганда, "2009 елга Татарстан Республикасы бюджеты үтәлеше турында", "2010 елга Татарстан Республикасы бюджеты турында" Татарстан Республикасы Законына үзгәрешләр кертү хакында" закон проектларын карап тикшерүне планлаштыра. 
ТР Дәүләт Советының алдагы утырышында ТР Премьер-министры Илдар Халиковның 2010-2015 елларга ТР Министрлар Кабинеты эшчәнлегенең төп юнәлешләре турында доклад тыңланачак. Дәүләт Советы Рәисе Фәрит Мөхәммәтшин әйтүенчә, доклад кысаларында Хөкүмәтнең тариф сәясәтен планлаштыру һәм хәл итү эше дә билгеләнелергә тиеш. 
Ф. Мөхәммәтшин залда утыручылар игътибарын алдагы утырышта Дәүләт Советы Регламентына кертеләчәк үзгәрешләргә дә юнәлтте. Хәзер депутатлар, "Хөкүмәт сәгате" барышында мәгълүмат алганнан соң, Хөкүмәтнең вазыйфаи затына фикер алышуга чыгарылган тема буенча сораулар бирә ала. 
Парламентчылар каравына РФ Федераль Җыены Дәүләт Думасы Рәисе Борис Грызловка Россиянең истәлекле даталар исемлегенә яңа дата – Россиядә Ислам динен рәсми кабул итү көнен кертү турында мөрәҗәгате проекты кертелә. Президиум комитетларына алдан карап тикшерүгә 10 закон проектын тапшырды. 
● 6 июньдә Дәүләт Советы Рәисе Фәрит Мөхәммәтшин, Теләче Сабантуенда булып, бәйрәмдә катнашучыларны Татарстан парламенты, Хөкүмәте исеменнән тәбрик итте. “Халкыбыз ел дәвамында көтеп алган сабантуйлар республикада матур гына башланып китте: бүген ул өч төбәктә - Теләчедә, Минзәләдә һәм Түбән Камада үткәрелә, - диде ул. - Хезмәтегез бик олы, нәтиҗәле эшлисез! Сабантуйга да бик матур әзерләнгәнсез, мәйдан да зурайган, халык та күп җыелган. Теләчеләр эшли дә белә, ял итә дә белә!”

Парламент башлыгы җыенда катнашучыларга  Татарстан Президенты Рөстәм Миңнехановның тәбрикләвен ирештерде. 

“Безнең халкыбыз өчен Сабантуй олуг мәгънәгә ия.  Халкыбыз өчен ул кыр эшләре тәмамлануын билгеләп кенә калмый, татарларның хезмәт сөючәнлеген, кунакчыллыгын, күңел киңлеген һәм игенче хезмәтенә чиксез хөрмәтен дә чагылдыра. Сабантуйның төрле илләрдә һәм төрле төбәкләрдә даими уздырылуы - куанычлы хәл. Димәк, татар милләте җир шарындагы башка халыкларга елдан-ел киңрәк таныла. Бу исә Татарстанның тышкы элемтәләрен ныгыту өчен яңа мөмкинлекләр ача. Яраткан милли бәйрәмебез бөтендөнья  рухи мәдәниятенең бер өлешенә әверелеп бара.  Сабантуй - иң матур гореф-гадәтләр саклануын күрсәтүче сөенечле вакыйга. Быелгы Сабантуйның да истә калырлык шатлыклы мизгелләре күп булыр, аның күтәренке рухы киләчәктә игелекле  гамәлләр кылу өчен көч һәм  дәрт,  илһам бирер дип ышанам. Сезгә исәнлек-саулык, бәхет һәм иминлек телим. Сабантуйлар күңелле узсын!” – диелә котлау хатында.  

Фәрит Мөхәммәтшин матбугат әһелләре белән аралашу барышында Сабантуйның елдан-ел географиясе киңәя баруын билгеләп үтте. “Сабантуй – күп халыкларның бәйрәме. Әгәр дә ки  татарлар, башкортлар, казахлар яисә башка халыклар борынгыдан килгән әлеге бәйрәмгә үз кавемен   җыя ала икән,  бу инде  милләтнең тамыры корымавын дәлилли.  Бу бәйрәмдә без җир кешесенә, безне туендыручы  Җир-анага карата зур хөрмәтебезне күрсәтәбез. Нинди генә еллар булмасын, игенчеләр иген икте,  хезмәт җиңүләренә иреште. Ничәмә-ничә буын  әлеге хезмәт белән тәрбияләнде”, – диде ул.  
● 7 июньдә Татарстан Республикасы Дәүләт Советы Рәисе, Европа Советының Җирле һәм төбәк хакимиятләре конгрессы Төбәкләр палатасының Мәдәният һәм мәгариф комитеты рәисе Фәрит Мөхәммәтшинга Европа төбәкләре Ассамблеясе Генераль секретаре Клаус Клипптан хат килде. Анда ул төбәкара элемтәләрне киңәйтү, мәдәни күптөрлелекне саклау һәм Европада мәдәниятара диалогны үстерү эшенә ярдәм күрсәткәне өчен, Ф.Мөхәммәтшинга рәхмәт белдерә. 
“Без Ассамблея һәм Татарстан Республикасы арасында урнашкан хезмәттәшлек дәрәҗәсен югары бәялибез, - диелә котлауда. – Сезгә әлеге процесска шәхси өлеш керткәнегез өчен рәхмәт белдерергә рөхсәт итегез. Халыкара оешмаларда хөрмәткә лаек республика демократик принципларны үстерү, кеше хокукларын яклау, Европаның мәдәни күптөрлелеген саклау һәм мәдәниятара диалогны үстерүгә юнәлдерелгән эшчәнлеге белән билгеле”. Форсаттан файдаланып, Европа төбәкләре Ассамблеясы Генераль секретаре шулай ук ТАССР оешуның 90 еллыгы уңаеннан котлау сүзләрен дә ирештерде. “Татарстанга социаль-икътисади алгарыш, аның халкына иминлек телим”, - диелә хатта.
●  9 июньдә дүртенче чакырылыштагы ТР Дәүләт Советының унберенче утырышы узды (тулырак “Дәүләт Советы утырышы” бүлегендә).
●  10 июньдә РФ ФҖ Дәүләт Думасында видеоконференция режимында “Россия Федерациясендә юлда йөрү кагыйдәләре” Федераль законын кабул итү мәсьәләсенә багышланган парламент тыңлаулары узды. Анда Дәүләт Советы Рәисе урынбасары Александр Гусев, Законлылык һәм хокук тәртибе комитеты рәисе Шакир Яһудин һәм аның урынбасары Рафил Ногманов, ТР буенча Эчке эшләр министрлыгының ЮХИДИ башлыгы Рифкат Миңнеханов, ТР Транспорт һәм юл хуҗалыгы министры Ленар Сафин, республиканың башка оешмалары вәкилләре катнашты. 

 Парламент тыңлауларын РФ ФҖ Дәүләт Думасы Рәисе урынбасары Валерий Язев ачты. Федераль парламент башлыгы урынбасары Владимир Жириновский, Дәүләт Думасының Транспорт комитеты рәисе Сергей Шишкарев һәм Куркынычсызлык комитеты рәисе Владимир Васильев, федераль министрлыклар вәкилләре чыгыш ясады. Парламент тыңлауларында катнашучылар фикеренчә, юллардагы хәлләр юл хәрәкәтен оештыру механизмнарын камилләштерү зарурлыгы турында уйланырга этәрә. 

“Кагыйдәләр, күп илләрдәге кебек, аерым закон буларак эшләнергә тиеш”, - дип саный алар. Кайберәүләр бу өлкәдә җаваплы булган бердәм федераль орган булдыру кирәк дип билгеләп үтте. 

Рифкат Миңнеханов, закон проекты турындагы фикер алышуга кушылып, РФдә юлда йөрү кагыйдәләре хакындагы федераль законны яңа гына тәкъдим ителгән рәвештә кабул итүнең максатка ярашлы булмавын әйтте. “Юлда йөрү кагыйдәләре Россия Хөкүмәте тарафыннан расланган. Моннан тыш, юлда йөрү куркынычсызлыгы турындагы федераль закон гамәлдә”, - диде ул. 

Рифкат Миңнехановның фикерләрен Транспорт һәм юл хуҗалыгы министры Ленар Сафин да хуплады. Министр иң элек юл төзелеше проектларында юл хәрәкәте иминлеге, юл төзелеше стандартлары, светофорларны урнаштыру стандартлары һәм юлларга билгеләр төшерү турындагы нигезнамәләрне законнар белән ныгыту зарурлыгын белдерде.
Парламент тыңлауларына чыгарылган федераль закон проектын кабул итәргә иртәрәк булуын Екатеринбург һәм Ханты-Манси парламентарийлары да билгеләп үтте. Гомумән алганда, тыңлауларда катнашучылар РФ Дәүләт Думасының әлеге федераль законны кабул итүнең максатка ярашлы булуы турындагы инициативасын хуплады. 
●  10 июньдә ТР Дәүләт Советында узган матбугат очрашуында вице-спикер, “Бердәм Россия” фракциясе җитәкчесе Александр Гусев киләсе сессияләрнең берсендә ТР Дәүләт Советының Татарстан парламенты аша узган закон чыгару инициативалары реестрын булдыру турында карар кабул итәчәген хәбәр итте. 
Билгеле булганча, “Бердәм Россия” фракциясе каршында закон чыгару инициативаларының сыйфатын яхшыру максатыннан оешкан Эксперт советы республика министрлык-ведомстволарыннан кергән закон чыгару инициативаларын тикшерә, аларга социаль-икътисади яктан бәяләмә бирә. Эксперт советы рәисе, депутат Марат Хәйруллин сүзләренчә, советка кергән 49 закон чыгару инициативасының 16сы сайлап алынган, 12се буенча эш алып барыла. Алар арасында “Элемтә турында” Федераль законның 57 статьясына үзгәрешләр кертү, Россия Федерациясе Бюджет кодексының 46 статьясына үзгәрешләр кертү белән бәйле  закон чыгару инициативалары бар. “Дәүләт Советы аша узган бөтен закон чыгару инициативалары да мөһим. Чөнки алар яхшы тормыш аркасында барлыкка килми”, - диде А.Гусев. 
“Бердәм Россия” фракциясе җитәкчесе Александр Гусев “бердәмроссияле”ләрнең республикада барган барлык вакыйгаларда да актив катнашуын белдереп, партия оешмасының һәм фракциянең роле зур булуын билгеләп үтте. Шул исәптән республика башлыгы вазыйфасына кандидатлар тәкъдим итүдә дә. “Партия дәрәҗәсендә теләсә кайсы мәсьәләне үткәрергә була”, - дип,  ул Рөстәм Миңнехановка ТР Президенты вәкаләтләрен йөкләү белән бәйле вакыйгаларны билгеләп үтте. “Рөстәм Миңнеханов “Бердәм Россия” әгъзасы булып тора һәм партия эшләрендә актив катнаша”, - диде А.Гусев. 
Фракция башлыгы, Бөек Ватан сугышында Җиңүнең 65 еллыгын бәйрәм  итү белән бәйле чараларны искә төшереп, ветераннар һәм инвалидларны торак белән тәэмин итү мәсьәләләренең партия контролендә булуын, аларның, һичшиксез, хәл ителәчәген ассызыклап үтте. Сәяси яктан әһәмиятле булган ТАССР төзелүгә 90 ел тулуны Татарстанның лаеклы рәвештә билгеләп үтүен әйтте. 

Александр Гусев агымдагы елның октябрь аенда узачак җирле үзидарә органнарына сайлауларда катнашу һәм җиңү бурычы торуын белдерде. “Без сайлауларда барлык округларда да үзебезнең кандидатураларны куячакбыз”. – диде ул. Шунысын да искәртеп китәргә кирәк: А.Гусев “Бердәм Россия” партиясе линиясе буенча сайлауалды кампаниясе җитәкчесе булып тора. 
Вице-спикер Бөтенроссия халык санын алу белән бәйле мәсьәләләргә тукталып, әлеге чараның Россия өчен мөһим булуын ассызыклап үтте. Узган халык саны алу кампанияләрендә татар халкын төркемнәргә бүлү проблемасының торуын, шул нисбәттән быел да моңа каршы көрәшнең дәвам иттереләчәген хәбәр итте. “Партия, фракция алдында бөтен татарларны берләштерү бурычы тора. Аларның телләре дә - бер, гореф-гадәтләре дә”, - диде А.Гусев.  
ТР Дәүләт Советы Рәисе урынбасары үзенең чыгышында депутатларның “Бердәм Россия” партиясе лидеры Владимир Путинның Казандагы кабул итү бүлмәсе эшендә катнашуы турында да сөйләп узды. “Бу елның ахырына кадәр кабул итү графигы расланды. Республика җитәкчеләренең Владимир Путинның Казандагы кабул итү бүлмәсендә халыкны кабул итүе аеруча җаваплылык өсти”, - дип белдерде А.Гусев. 
Узган елда әлеге кабул итү бүлмәсенә кергән мөрәҗәгатьләрнең 32,2 проценты уңай хәл ителгән. “Без кабул итү бүлмәсенә килгән һәр кеше буенча В.Путинның баш кабул итү бүлмәсе каршында хисап тотабыз. Һәм запросларны да Владимир Путинның  кабул итү бүлмәсе исеменнән язабыз. Мин кабул итү бүлмәсенең эшен нәтиҗәле дип саныйм”, - диде вице-спикер.  
●  12 июньдә Татарстан Дәүләт Советы Рәисе Фәрит Мөхәммәтшин Питрәч районы башлыгы Шәйхулла Насыйбуллин, ТР Транспорт һәм юл хуҗалыгы министры Ленар Сафин, ТР Дәүләт Советы депутатлары – “Газпром трансгаз Казан” оешмасы генераль директоры Рәфкать Кантюков, “Бердәм Россия” Бөтенроссия сәяси партиясе Татарстан төбәк бүлеге башкарма комитеты җитәкчесе Виктор Бударин белән бергә Сабантуй мәйданчыкларын карады.
Ул, фольклор коллективлары башкаруындагы татар, рус, керәшен җырлары тыңлап, питрәчлеләр белән аралашты, чәчү эшләре нәтиҗәләре турында сорашты. 
Сабантуйны ачу тантанасы спортчылар һәм район хуҗалыклары вәкилләре парадыннан башланды. Быел Сабантуй бәйрәменә дөньядагы иң зур татар авылы - Пенза өлкәсе Городищенск районы Әләзән авылы вәкилләре дә килгән иде. Оештыручылар сүзләренә караганда, Питрәч белән Әләзән күптәннән тугандаш авыллар булып тора. 

Татарстан Дәүләт Советы Рәисе Фәрит Мөхәммәтшин, питрәчлеләргә мөрәҗәгать итеп, Сабантуйның хәзер Татарстанда гына түгел, ә бөтен ил буенча, якын һәм ерак чит илләрдә дә билгеләп үтелүен белдерде. 
Парламент җитәкчесе Татарстан Президенты Рөстәм Миңнехановның котлавын укыды. “Безнең халкыбыз өчен Сабан туе олы мәгънәгә ия. Ул язгы кыр эшләре тәмамлануын билгеләп кенә калмый, татарларның хезмәт сөючәнлеген, кунакчыллыгын, күңел киңлеген һәм игенче хезмәтенә чиксез хөрмәтен дә чагылдыра, - диелә ТР Президенты котлавында. – Сабан туе - безнең иң матур гореф-гадәтләребезнең саклануын күрсәтүче сөенечле вакыйга. Быелгы Сабантуйның да истә калырлык шатлыклы мизгелләре күп булыр, аның күтәренке рухы киләчәктә игелекле гамәлләр кылу өчен көч-дәрт һәм илһам бирер дип ышанам”, - диелә котлауда. 
Парламент башлыгы күптән түгел генә республикада, шул исәптән Питрәч районында да Бөек Җиңүнең 65 еллыгына һәм ТАССРның 90 еллыгына багышланган бәйрәм чаралары узды, дип искә төшерде. “Питрәчлеләр, хезмәт сөючән халык буларак, Татарстанның социаль-икътисади үсешенә зур өлеш кертә, - дип билгеләп үтте Фәрит Мөхәммәтшин. - Хезмәтегез өчен зур рәхмәт, барыгызны да Сабантуе белән котлыйм. Бәйрәм белән!”
Республика парламенты башлыгы журналистлар белән аралашканда, күп кенә авыллардан аермалы буларак, Питрәч районында күп милләтле халык яшәвенә игътибарны юнәлтте. Биредә татарлар белән руслар бертигез диярлек, керәшен татарлары, башка милләт вәкилләре дә күп. “Бүген татар һәм рус телләрендә җырлар яңгырый, кешеләр бер–берсен аңлап, чын күңелдән аралаша. Бүген биредә, Татарстанның башка районнардагы кебек, Россия көнен һәм Сабантуйны да билгеләп үтәбез”, - диде Фәрит Мөхәмммәтшин. Ул, районның авыл хуҗалыгы өлкәсенә бәя биреп: “Катлаулы һава шартларын һәм коры җәйне исәпкә алып, авыл хезмәтчәннәренең тырышлыгы нәтиҗәсендә, Питрәч районында уңыш яхшы булыр дигән ышаныч бар”, - дип билгеләп үтте ул. 

●  13 июньдә Дәүләт Советы Рәисе Фәрит Мөхәммәтшин Актаныш Сабантуенда катнашты.
Бәйрәм башланганчы, ул Татарстан Премьер-министры урынбасары -Энергетика министры Илшат Фәрдиев, ТР буенча Баш федераль испектор Марсел Галимәрдәнов һәм район башлыгы Энгель Фәттахов белән бергә авылның - 300, район оешуның 80 еллыгын бәйрәм итәргә әзерләнүче Актанышны карады, берничә объектта булды. 

“КамАЗ” ачык акционерлык җәмгыяте өчен агрегатлар чыгаручы завод директоры Рәхимҗан Мансуров парламент башлыгын үз эшләре белән таныштырды. Узган ел предприятие өчен шактый катлаулы булган. Дөнькүләм кризис  җилләре Актанышка да килеп җиткән. 
Аннан соң Дәүләт Советы Рәисе шәхси инвестор тырышлыгы белән төзелгән “Дуслык” теплицасында булды. Дүрт гектар җирдә кыяр белән помидор үстерәләр. Сату яхшы бара. Продукцияне Яр Чаллы, Уфа шәһәрләренә, Себер якларына озаталар. Киләчәктә теплицаны киңәйтергә, 10 гектарга җиткерергә исәплиләр. 

Фәрит Мөхәммәтшинга актанышларның яраткан ял итү урыны булган Хәмит чишмәсен дә күрсәттеләр. Биредә кунакларны яшь парлар – Солтановлар гаиләсе каршы алды. Парламент башлыгы килен чиләгеннән су алып эчте, яшьләргә саф мәхәббәт белән матур, озын гомер кичерүләрен теләде. 

Сабантуй мәйданына кергәндә Ф.Мөхәммәтшинның игътибарын ретро-автомобиль җәлеп итте. Ул машина хуҗасын “Волга-21” ретро-автомобильләр клубына керергә чакырды. 

Сабантуйга меңләгән халык җыйналган иде. Бәйрәмдә Башкортостан, Удмуртия Республикаларыннан, ерак төбәкләрдән килгән кунаклар катнашты. Бәйрәм Актанышның 300 еллык тарихын чагылдырган әдәби-музыкаль композиция белән башланып китте. Соңрак мәйдан уртасына бүгенге көн геройлары – игенчеләр, нефтьчеләр, табиблар, укытучылар һәм башка һөнәр ияләре чыкты. 
Якташларын һәм кунакларны Актаныш районы башлыгы Энгель Фәттахов тәбрикләде. 

Дәүләт Советы Рәисе Фәрит Мөхәммәтшин актанышларга башкарган хезмәтләре өчен зур рәхмәт әйтеп, мәйдандагы халыкка Татарстан Президенты Рөстәм Миңнехановның котлавын ирештерде. 

Журналистлар белән аралашканда Фәрит Мөхәммәтшин, Актаныш районының республикада тоткан урынын югары бәяләп: ”Актаныш – Татарстанның беренче Президенты Минтимер Шәймиевне һәм башка бик күп шәхесләрне биргән төбәк. Биредә татар теле, мәдәнияте, гореф-гадәтләре саклана”, - дип белдерде. Районның - 80, авылның 300 еллык юбилеена тукталып, районда аңа бик ныклап әзерләнүләрен әйтте. Парламент рәисе фикеренчә, актанышлар – эшкә уңган, җыр-биюгә булган халык. “Биредә эшли дә беләләр, матур итеп ял да итә беләләр!” – диде ул. Актанышларга шәхсән үзе һәм республика җитәкчеләре исеменнән олуг рәхмәт хисләрен җиткерде, зур уңышлар теләде. 

Бәйрәмдә шулай ук Татарстан Дәүләт Советы депутаты Роберт Миңнуллин да катнашты. 

● 14 июньдә Чехия Парламенты Сенаты Рәисе Пржемысл Соботка җитәкчелегендәге Чехия Республикасы делегациясе Россия Федерациясенә рәсми визит кысаларында Казанга килде. “Казан” халыкара аэропортында кунакларны ТР Дәүләт Советы Рәисе Фәрит Мөхәммәтшин каршы алды.

Казанга Чехия делегациясе составында Россия Федерациясендәге Чехия Республикасы Эшләре буенча вакытлы вәкиле Гинек Пейха, Чехия Республикасының РФдагы Илчелеге сәүдә-икътисади бүлек башлыгы Богуслав Стрейц, Чехиянең рәсми затлары һәм эшлекле даирә вәкилләре килде. 

Татарстан Республикасы ягыннан кунакларны ТР Дәүләт Советы Рәисе урынбасары Римма Ратникова, ТР Дәүләт Советы Секретаре Лилия Маврина, ТР Президенты Тышкы элемтәләр департаменты директоры – ТР Президентының халыкара мәсьәләләр буенча ярдәмчесе Тимур Акулов һәм башка рәсми затлар каршы алды. 

Сенат Рәисе Казанга сәфәре кысаларында Фәрит Мөхәммәтшин белән очрашты. Соңрак Казан Кремлендә Татарстан Президенты белән Чехия Парламентының югары палатасы башлыгы очрашуы планлаштырылган иде. Пржемысл Соботка “Корстон” комплексында Татарстан-Чехия эшлекле форумын ачу тантанасында катнашты, “IТ-парк” югары технологияләр өлкәсендәге технопаркта, “Татхимфармпрепаратлар” ачык акционерлык җәмгыятендә һәм Казан (Идел буе) федераль университетында булды. 

Татарстан-Чехия эшлекле форумы кысаларында Чехиянең “Фавеа” компаниясе белән “Татхимфармпрепаратлар” һәм Татнефтехиминвестхолдинг” ачык акционерлык җәмгыятьләре биофармацевтиканы үстерү өлкәсендә килешүне имзалады. Чехия делегациясе визиты кысаларында Сенат спикеры хатыны Радмила Соботкова ханым Республика Балалар йортында, ТР Милли музеенда, Татарстан башкаласының башка объектларында булды. 

● 14 июньдә парламентта ТР Дәүләт Советы Рәисе Фәрит Мөхәммәтшин Чехия Республикасы Парламенты Сенаты Рәисе Пржемысл Соботка белән очрашты. 
Фәрит Мөхәммәтшин Чехия делегациясе әгъзаларына Татарстанның сәяси төзелеше турында сөйләде. “Без Чехия белән күптәннән сәяси мөнәсәбәттә”, - дип билгеләп үтте Ф.Мөхәммәтшин һәм 2007 елда Казанга Чехия Республикасы Президенты килүен, шулай ук Татарстан җитәкчеләренең,  шул исәптән ТРның беренче Президенты Минтимер Шәймиев дә Чехиядә булуын искә төшереп үтте. 

“Без сезнең белән парламентара хезмәттәшлеккә әзер дип саныйм”, - дип мөрәҗәгать итте Пржемысл Соботкага Ф.Мөхәммәтшин. 

Чехия Парламенты югары палатасы рәисе П.Соботка, үз чиратында, Россиягә күпсанлы рәсми визитларында һәрвакыт Мәскәүдән тыш, башка төбәкләрдә дә булырга тырышуын әйтте. Аның фикеренчә, төбәкләр белән тыгыз элемтә нәтиҗәсендә хезмәттәшлекне нәтиҗәле җайга салырга мөмкин. 

Пржемысл Соботка Ф.Мөхәммәтшинның Татарстан икътисады, аерым алганда, “КамАЗ” турында сөйләгәндә, ул беренче чиратта, “Дакар” ралли-рейды турында уйлап куюын яшермәде. “Тиздән Татарстан белән Чехия көндәшлек итә торган бердәнбер өлкә спорт булачак дип уйлыйм, - диде П.Соботка. – Калган өлкәләрдә безнең алда сәяси һәм икътисади хезмәттәшлекне җайга салу бурычы тора”. 

Чехия Сенаты башлыгы Татарстан коллегаларын Прагага килергә чакырды. 

Очрашу ахырында Пржемысл Соботка белән Фәрит Мөхәммәтшин икътисад һәм сәнәгать өлкәсен үстерүдә катнашу, Татарстан белән Чехия Республикасы арасында ике яклы элемтәләрне үстерү ниятләре турында беркетмәгә кул куйды. 

● 14 июньдә Казан Кремлендә ТР Президенты Рөстәм Миңнеханов Чехия Республикасы Парламенты Сенаты Рәисе Пржемысл Соботка белән очрашты. 

Татарстан Президенты Пржемысл Соботканы һәм Чехия делегациясен сәламләде. Республика башлыгы фикеренчә, бу визит Татарстан белән Чехиянең икътисади һәм мәдәни хезмәттәшлеген киңәйтүгә этәргеч булачак. Парламентлар арасындагы килешү якларның законнар чыгару җыены мөнәсәбәтләрен яңа дәрәҗәгә куячак. 
Рөстәм Миңнеханов безнең илләр арасындагы беренче элемтәләр X-XI гасырларда урнаштырылган дип белдерде. Казан Кремле территориясендә табылган Чехия тәңкәсе Казанга 1000 ел тулу хакындагы дәлилләрнең берсе булды. Казан университетының профессор-укытучылары арасында Чехиядә туучылар булган. Татар язучылары әсәрләре чех теленә тәрҗемә ителгән. Бөгелмәдә чех язучысы Ярослав Гашекның музее бар. “Мәдәни элемтәләрне сакларга һәм үстерергә кирәк”, - дип белдерде ул. 

ТР Президенты сүзләренә караганда, хезмәттәшлекнең перспективалы юнәлешләренең берсе - Чехия банклары мөмкинлекләрен файдалану, төрле юнәлешләрдә кредит линияләре ачу булырга мөмкин. Татарстанда югары технологияле инновацион проектларны үстерү өчен мәйданчыклар булдырылган. Бу “Алабуга” махсус икътисади зонасы, “Мастер” Кама индустриаль паркы, “IT-парк”ы, “Химград” технопаркы һ.б. бар. “Чехия бизнесменнары барлык мәйданчыкларда да җитештерү эшенә керешә ала”, - дип белдерде Рөстәм Миңнеханов. 

Нәтиҗәдә уртак эшлекле төркем булдыру карары кабул ителде. Эшлекле төркем 2010 елның көзендә үк Татарстан белән Чехиянең ике яклы икътисади хезмәттәшлегенең өстенлекле юнәлешләре билгеләнгән документ проекты тәкъдим итәр дип ниятләнә.
● 15 июньдә Казанда Татарстан-Чехия эшлекле форумы ачылды. Аның эшендә Парламент Сенаты рәисе Пржемысл Соботка җитәкчелегендәге рәсми делегация вәкилләре катнашты. “Корстан”да форумны ачу тантанасында ТР Премьер-министры Илдар Халиков, ТР Президентының Тышкы элемтәләр департаменты директоры - Президент киңәшчесе Тимур Акулов, ТР Дәүләт Советы Рәисе урынбасары Александр Гусев, ТР Сәнәгать һәм сәүдә министры Равил Зарипов һ.б. катнашты. 

Бу мәртәбәле форумга ике як та республикалар арасында урнашкан икътисади-сәүдә хезмәттәшлеген үстерүгә яңа этәргеч бирер дигән өмет баглый. Чехия - Татарстанның төп тышкы сәүдә партнерларының берсе. 1996 елдан бирле Прагада безнең республиканың икътисади-сәүдә вәкиллеге эшләп килә. 2008 елда ике арадагы тышкы сәүдә әйләнеше күләме иң югары ноктасына җиткән - 1,5 млрд. доллар тәшкил иткән. Дөрес, кризис шартларында узган 2009 ел товар әйләнеше күләменә үз йогынтысын салган. Узган ел йомгаклары буенча, ике арадагы тышкы сәүдә әйләнеше күләме 267,4 млн. доллар тәшкил иткән. Шуның 95 процентка якыны – экспорт, 5,2 проценты импорт өлешенә туры килә. Агымдагы елның беренче кварталында ике арада тышкы сәүдә әйләнеше күләме 11,4 млн. доллар булган. 

Премьер-министр Илдар Халиков форумда катнашучыларны сәламләү чыгышында искәрткәнчә, Чехия озак еллар буе Татарстанның стратегик партнерларыннан санала. Татарстанның эшлекле даирә вәкилләрен һәрвакыт Чехиядәге партнерлары белән хезмәттәшлек кызыксындыра. Анда җитештерелгән һәм тәкъдим итә торган продукциянең, хезмәтләрнең сыйфаты югары булуы аларның дөнья базарында абруен күтәрә. “Бүген Татарстан белән Чехия автомобиль төзелеше, автокомпонентлар җитештерү, машина төзелеше, фармацевтика, авыл хуҗалыгы, төзелеш, химия һәм нефть химиясе тармакларында уртак проектларны гамәлгә ашыра. Без алга таба бу багланышларны ныгыту һәм киңәйтүгә зур өмет белән карыйбыз. Иң мөһиме – без стратегик партнерлык форматын саклыйбыз”, - диде Илдар Халиков. 
Хөкүмәт рәисе белдергәнчә, Татарстан җитәкчелеге алга таба да Чехиядәге партнерлар белән ике як өчен файдалы хезмәттәшлекне үстерүгә һәр яктан ярдәм итәргә әзер. “Татарстан икътисадының киләчәге аның дөнья икътисадына керүе белән тыгыз бәйләнгән. Шул исәптән ныклы һәм тотрыклы сәүдә-икътисади багланышлар булдыру, яңа партнерлар җәлеп итү белән дә. Без югары сыйфатлы финанс инвестицияләре генә түгел, технологик, инновацияле инвестицияләр дә җәлеп итәргә телибез. Бу форум ике арадагы хезмәттәшлекне тагын да югары баскычка күтәрергә ярдәм итәргә тиеш. Бу җыен - Татарстан белән Чехиянең бер-берсенә таба атлаган зур юлның законлы нәтиҗәсе. Аның республика өчен гамәли әһәмиятен якын киләчәктә күрербез”, -дигән ышанычта калды Татарстан Хөкүмәте рәисе. 

Чехия Парламент Сенаты рәисе Пржемысл Соботка сүзләренә караганда, сәүдәгәрләр, коммерсантлар өчен ара ераклыгы беркайчан да проблема булмаган. Казан Кремлендә табылган борынгы археологик казылма - 11 гасырга караган чех тәңкәсе моңа дәлил. “Россия белән хезмәттәшлек һәрвакыт Чехия өчен өстенлекле юнәлешләрдән санала. Моңа кадәр Россиянең төрле шәһәрләренә булган сәфәрләрем вакытында да мине чех эшмәкәрләре озатып йөрде. Мин сәясәтчеләр сәүдә эшләренә катнашырга тиеш түгел дигән фикердә. Ләкин алар эшмәкәрләр өчен уңайлы шартлар тудырырга тиеш”, - диде ул. Делегация җитәкчесе белдергәнчә, Казан белән Прага арасында багланышларны ныгытырга потенциал җитәрлек. Моңа Казан форумы да,  Чехия Сенаты Парламеты белән ТР Дәүләт Советы арасында имзаланган Ниятләр турындагы беркетмә дә ярдәм итәргә тиеш. 

Татарстан-Чехия эшлекле форумы кысаларында “Татнефтехиминвест-холдинг”, “Татфармпрепаратлар” ачык акционерлык җәмгыяте һәм Чехиянең “Фавеа”компаниясе арасында өч яклы килешү дә имзаланды.
● 15 июньдә Чехия Парламенты Сенаты Рәисе Пржемысл Соботка һәм Чехия делегациясе әгъзалары ТР Дәүләт Советы Рәисе урынбасары Александр Гусев һәм Татарстан парламенты депутатлары белән берлектә Казанның берничә сәнәгать һәм мәдәният объектында булды. 
Башта алар башкала үзәгендәге IT-парк  эшчәнлеге белән танышты. Кунакларга ТР Премьер-министр урынбасары – Мәгълүматлаштыру һәм элемтә министры Николай Никифоров Татарстанның мәгълүмати технологияләр комплексы турында сөйләде. Аның сүзләренә караганда, IT-парк резидентлары өчен, Татарстанда гына түгел, Россия Федерациясенең башка субъектларында да кулланырлык алдынгы проектлар һәм технологияләр булдыру өчен, барлык шартлар да тудырылган.  
Н.Никофоров билгеләп үткәнчә, IT-парк халыкка, оешмаларга һәм бизнес структураларга дәүләт күрсәтә торган хезмәтләрне электрон система аша җиткерү бурычын куя. Ул дәүләт хезмәтләрен алу өчен эшләнгән “инфомат” дигән электрон эшләнмәне кунакларга тәкъдим итте. Бу прибор ярдәмендә ЮХИДИ штрафларын түләргә, фирма ачу өчен документларны теркәргә, күчемсез милек турында белешмәләр алырга, чит ил паспорты алырга чиратка басарга мөмкин. Хәзерге вакытта Казанда – егерме, Кама Аланында бер “инфомат” бар. 
IT-паркта кунакларга шулай ук федераль әһәмияттәге  М-7 «Волга автоюлында  юл һәлакәте яки гадәттән тыш хәл килеп чыккан очракта кичектергесез ярдәм күрсәтергә мөмкинлек бирә торган «ГЛОНАСС+112» проектын тормышка ашыру өчен җиһазларны күрсәттеләр. Булган хәлләр турында шалтыратулар реаль вакыт режимында бирегә “112” бердәм номеры аша килә. 
Көннең икенче яртысында кунаклар “Татхимфармпрепаратлар”  ачык акционерлык җәмгыятендә булып, дару җитештерүче яңа җиһазлар  белән карады. Алар өчен шулай ук Казанның тарихи һәм истәлекле урыннары буенча экскурсия оештырылды. Чехия Сенаты спикеры хәләл җефете ТР Дәүләт Советы Рәисе урынбасары Римма Ратникова белән Республика балалар йортында һәм Раифа Богородица монастыренда булды. 
Чехия Республикасы делегациясе кичен Ульяновск шәһәренә китте. 
● 16 июньдә Самарада ТР Дәүләт Советы Рәисе Фәрит Мөхәммәтшин РФ Президентының Идел буе федераль округы Тулы вәкаләтле вәкиле каршындагы Совет утырышында катнашты. 

Округ төбәкләре башлыклары, сәяси партияләр вәкилләре, Россия Иҗтимагый палатасының Идел буе федераль округы әгъзалары, федераль баш инспекторлар Россия Президентының гражданлык җәмгыяте институтларын үстерү буенча Юлламасын гамәлгә кую, социаль өлкә иҗтимагый бергәлекләре һәм коммерцияле булмаган оешмаларга ярдәм итү механизмнары буенча фикерләште. Утырышта катнашучылар округ төбәкләрендә гражданлык җәмгыяте үсеш дәрәҗәсен бәяләде, әлеге мәсьәләләр буенча дәүләт органнары һәм муниципаль хакимиятләрнең төп бурычлары буенча фикер алыштылар. 

Фәрит Мөхәммәтшин масштаблы реформаларны гамәлгә ашыру шартларында “Бердәм Россия” партиясе алдында кризистан соңгы чор икътисадын үстерү һәм гражданнарның тормыш дәрәҗәсен яхшырту  бурычлары. Аның сүзләренә караганда, парламент күпчелеге партиясе оппонентларның бурычы күп очракта “Бердәм Россия”не тәнкыйтьләүгә кайтып кала. “Кызганычка каршы, кагыйдә буларак, безнең оппонентларның тәкъдимнәре бөтенләй юк яки алар конструктив түгел”, - дип билгеләп үтте ул. 

Спикер көн тәртибенә чыгарылган мәсьәләләрне һәм алар белән бәйле законнар буенча  Идел буе федераль округы субъектлары дәүләт хакимияте Закон чыгару органнары ассоциясенең якын арада булачак утырышында фикер алышырга тәкъдим итте. РФ Президентының Идел буе федераль округындагы Тулы вәкаләтле вәкиле Григорий Рапота, фикер алышуга йомгак ясап, Татарстан парламенты башлыгы тәкъдимен хуплады.
● 20 июньдә Казанда ТР Дәүләт Советы Рәисе Фәрит Мөхәммәтшин Әстерхан өлкәсе Дәүләт Думасы Рәисе Александр Клыканов белән очрашты.
Фәрит Мөхәммәтшин кунакларны республиканың икътисади һәм иҗтимагый-сәяси вәзгыяте белән таныштырды, Татарстанга финанс кризисы йогынты ясавын да белдерде. Республикада торак һәм социаль объектлар төзелеше дәвам итә, 2013 елгы Универсиадага әзерлек тулы көченә бара, дип басым ясады. 
Александр Клыканов татарстанлыларга җылы кабул итүләре һәм нәтиҗәле хезмәттәшлек өчен рәхмәт белдерде. “Татарстан - Россиянең икътисад, шулай ук иҗтимагый-сәяси тормышы буенча да алдынгы төбәкләрнең берсе”, - диде кунак. А.Клыканов әйтүенчә, Әстерхан өлкәсендә дә үсеш ягына уңай борылыш күзәтелә, өлкә киләчәктә дә хезмәттәшлек итәргә ниятли. 
Аерым алганда, Әстерханда төбәкләр арасында транспорт элемтәсен җайга салу белән кызыксыналар. Фәрит Мөхәммәтшин Әстерхан өлкәсе тәкъдиме игътибарга алынуын хәбәр итте
Очрашу вакытында парламентара килешү имзаланды, аның нигезендә яклар РФ Федераль Җыенга закон инициативалары кертү буенча көчне берләштерергә, ике төбәктә яшәүчеләрнең тел, мәгариф һәм милли-мәдәни ихтыяҗларын канәгатьләндерүдә катнашырга тиеш. 
“Без бу документ нигезендә Әстерхан өлкәсе белән хезмәттәшлек итүне яңартабыз”, - дип шәрехләде Татарстан Дәүләт Советы Рәисе. Очрашу ахырында ул кунакларны Казанның Совет районы Каенлыгына Сабантуй бәйрәмендә катнашырга чакырды. 
Очрашуда Татарстан ягыннан ТР Дәүләт Советы Рәисе урынбасары Римма Ратникова, ТР парламенты Секретаре Лилия Маврина, ТР Дәүләт Советының Дәүләт корылышы һәм җирле үзидарә комитеты рәисе Валентина Липужина, Бөтендөнья татар конгрессы Башкарма комитеты рәисе урынбасары Фәрит Уразаев катнашты. Кунаклар арасында Әстерхан өлкәсе Дәүләт Думасы аппараты җитәкчесе Геннадий Кокуев һәм Җирле үзидарә мәсьәләләре комитеты рәисенең беренче урынбасары Әнвәр Алмаев бар иде. 

● 20 июньдә Казанның Дәрвишләр бистәсендә каенлыкта үткәрелгән Сабантуйда Дәүләт Советы Рәисе Фәрит Мөхәммәтшин һәм Әстерхан өлкәсе Дәүләт Думасы делегациясе казанлыларны һәм башкала кунакларын бәйрәм белән котлады. 

Мәйданга килүчеләрне халык җырлары һәм биюләре белән каршы алдылар. “Хуҗа Насретдинда кунакта” фольклор үзәге Сабантуйда катнашучылар өчен үзенчәлекле сынаулар әзерләгән иде. Нәни кунаклар өчен махсус балалар мәйданы булып, анда үзешчән сәнгать коллективлары чыгыш ясады, спорт ярышлары, балалар уеннары оештырылды, аттракционнар эшләде. 
Ветераннарны “Ял” мәйданында каршы алдылар. Анда аларны солдат боткасы белән сыйладылар. Алар өчен сугыш еллары җырлары яңгырады. Сәхнәдә Бөек Ватан сугышы темасына багышланган өзекләр тәкъдим ителде. 
“Соңгы ике атнада ял көннәрендә Татарстанда һәм Россиянең башка төбәкләрендә Сабантуйлар уза. Бүген ул бу мәйданга республика башкаласының Совет һәм Яңа Савин районнарында яшәүче ун меңләгән кешене җыйды. Мин сезгә хезмәтегез, изге эшләрегез, республика үсешенә өлеш керткәнегез өчен рәхмәт белдерәм. Татарстан җитәкчелеге исеменнән сезне бәйрәм белән котлыйм һәм хезмәтегездә уңышлар, сәламәтлек, бәхет телим!”  - дип сәламләде бәйрәмдә катнашучыларны Татарстан парламенты башлыгы Фәрит Мөхәммәтшин. 
“Исәнмесез, – дип, Әстерхан өлкәсе Дәүләт Думасы Рәисе Александр Клыканов үз чыгышын татарчалап башлады. – Мин күп милләтле Россиянең иң яхшы шәһәрләренең берсендә бәйрәмдә катнашуыма шатмын. Барыгызга да әстерхан татарларыннан һәм гомумән өлкә халкыннан изге теләкләр җиткерәсем килә. Бу бәйрәм очрашырга һәм бер-беребезнең уңышлары белән куанырга мөмкинлек бирә”. 
Александр Клыканов журналистлар белән аралашканда бәйрәм масштаблары шаккаттырды дип белдерде. “18 ел инде без дә үз җиребездә Сабантуй үткәрәбез. Безнең өчен ул – өлкә бәйрәме. Әлбәттә, безгә сездән  өйрәнерлек нәрсәләр бар. Сезгә ешрак киләчәкбез – безнең уртак традицияләребез, уртак мәдәниятыбыз, туганлык элемтәләребез, яшь буын өчен сакларлык нәрсәләребез бар”, - дип билгеләп үтте кунак. 

● 21 июньдә ТР Дәүләт Советы Рәисе Фәрит Мөхәммәтшин җитәкчелегендәге парламент делегациясенең Санкт-Петербургта эшлекле сәфәре башланды.
Делегация составына Татарстан Дәүләт Советы Секретаре Лилия Маврина, Икътисад, инвестицияләр һәм эшкуарлык комитеты рәисе Марат Галиев, Социаль сәясәт комитеты рәисе Светлана Захарова, Дәүләт корылышы һәм җирле үзидарә комитеты рәисе урынбасары, парламентның КПРФ фракциясе җитәкчесе Хафиз Миргалимов керде. 

Сәфәр барышында Төньяк башкаланың Мариин сараенда ТР Дәүләт Советы һәм Санкт-Петербургның Закон чыгару Җыены арасында Хезмәттәшлек турында килешүгә кул куелды. Бу - Татарстан парламентының башка төбәкләрнең закон чыгару органнары белән төзегән килешүләрнең егерме сигезенчесе, Санкт-Петербургның Закон чыгару Җыены өчен - унөченче. 

“Санкт-Петербургның Закон чыгару Җыены әзерлекле, үз йөзе булган, танылган Закон чыгару Җыеннарының берсе булып тора. Без төбәкләрдә закон чыгару өлкәсенә караган яңалыклар буенча Санкт-Петербург парламенты белән еш кына тәҗрибә алмашабыз. Ә бу килешү тагын да ныграк хезмәттәшлек итәргә, уртак фикергә килергә һәм Россия Федерациясе халкы өчен нәтиҗәле эшләүче законнар кабул итәргә мөмкинлек бирә. Без ике як өчен дә кызыклы булган мәсьәләләр буенча берләштерелгән эшче төркемнәре оештырырга тәкъдим итәбез”, - диде Татарстан парламенты башлыгы. 

Санкт-Петербургның Закон чыгару Җыены башлыгы Вадим Тюльпанов сүзләренә караганда, Килешүгә кул куелу хезмәттәшлек өчен тагын да зур мөмкинлекләр бирә. Килешү нигезендә ике субъект парламентарийлары кабул ителгән яңа законнар турында мәгълүмат алмашу, законнар базасын камилләштерүдә булышлык итү буенча йөкләмә алды. 

Фәрит Мөхәммәтшин конституцион һәм дәүләт корылышы, җирле үзидарә өлкәсендә хезмәттәшлек итүне өстенлекле юнәлешләрдән саный. “Бу Килешү ике субъект арасында сәяси-хокукый мөнәсәбәтләр урнаштыруда яңа этап булып тора. Аны тормышка ашыру Россия Федерациясен ныгыту кебек уртак эшкә хезмәт итәчәк. Без Килешүнең статьяларын гамәлгә кертү өчен, Дәүләт Советы комитетлары һәм фракцияләре дәрәҗәсендә эшче төркемнәре төзибез”, - диде Татарстан парламенты башлыгы. 

Вадим Тюльпанов яңа имзаланган Килешүнең РФ Федераль Җыенында закон чыгару инициативаларын карау юнәлешендә көчне туплау мөмкинлеге тудыруын билгеләп үтте. “Без дә, Татарстан кебек, РФ Дәүләт Думасына бик күп закон чыгару инициативасын юллыйбыз. Әмма аларны үткәрү өчен, федераль парламентта яхшы лобби кирәк. Татарстан белән берлектә без моңа ирешербез дип уйлыйм”, - диде журналистларга В.Тюльпанов. 

Аннан соң Татарстан делегациясе әгъзалары Санкт-Петербургның Закон чыгару Җыенының Бюджет-финанс комитеты әгъзалары белән очрашты. Фәрит Мөхәммәтшин әңгәмә барышында бюджет-финанс сәясәте өлкәсенә кагылышлы законнар чыгарудагы яңалыклар турында сөйләде.Шулай ук бюджетны планлаштыру перспективалары хакында фикер алыштылар.
● 22 июньдә – Хәтер һәм кайгы көнендә ТР Дәүләт Советы Рәисе Фәрит Мөхәммәтшин Татарстан парламенты делегациясенең Санкт-Петербургка рәсми визиты төгәлләнгән көнне Пискарев мемориаль зиратында “Ватан-Ана” монументына чәчәкләр салуда катнашты.
Шуннан соң ТР Дәүләт Советы делегациясе әгъзалары Татарстан Республикасы исеменнән камалыштагы Ленинградны яклаган якташларыбызга куелган истәлек ташына чәчәкләр куйды. 
“Татарстанның Хәтер китабы мәгълүматларына караганда, республикабызның 17 меңләп ир-егете Ленинградны саклаганда һәлак булган, шуларның 5 меңгә якыны Пискарев зиратында җирләнгән, - диде  Фәрит Мөхәммәтшин журналистлар белән әңгәмәсендә вакытында.  – Бүген Ватаныбыз өчен яу кырларында мәңгегә ятып калганнар алдында, Ленинградны саклаучылар алдында баш иябез”.
● 23 июньдә Казан IT-паркында “5+5: Инновацияләр. Идел буе инициативасы” форумы эшли башлады. Форум утырышында ТР Дәүләт Советы Рәисе Фәрит Мөхәммәтшин катнашты. 
Казан форумы 2010 елның 28 гыйнварында Санкт-Петербургта узган федераль форумның дәвамы булып тора. Бу форумны үткәрү инициативасы белән “Бердәм Россия” партиясе чыккан. Форумда Дмитрий Медведевның Россиядә “икътисади муллык” формалаштыру буенча инициативаларын гамәлгә кую юллары буенча фикерләштеләр. 
Форумны алып баручы «Прессхолл» коммуникацион төркем рәисе Михаил Дворкович инновацияләр темасына багышланган форумның Казанда үткәрелүе урынлы дип белдерде. “Татарстан югары технологияле проектларны үстерү өлкәсендә лидер. Биредә беренче IT-парк, «Электрон Хөкүмәт» һәм башка проектлар гамәлгә куелды», - диде М.Дворкович. 

ТР Дәүләт Советы Рәисе Фәрит Мөхәммәтшин сәламләү сүзендә Татарстанда инновацияләрне үстерү өчен тиешле база бар иде, дип билгеләп үтте. “Җитди сәнәгать, шул исәптән инновацияләр эзләүгә актив җәлеп ителгән академик фәнне без конкрет эшләрдә файдаланабыз”, - дип белдерде Ф.Мөхәммәтшин. Республика парламенты башлыгы инновацион сәясәтне гамәлгә куюда кадрлар ресурсының әһәмияткә ия булуын ассызыклады. Ул “5+5: Инновацияләр. Идел буе инициативасы” форумы республика җитәкчелеге өчен өметле яшь хезмәткәрләрне барларга ярдәм итәргә мөмкин дип белдерде. 

Аның фикеренчә, инновацияләр өлкәсендә алдынгы республика буларак Татарстанда мондый форум үткәрелү мөһим. “Республика инновацион үсеш юлында беренче ел гына түгел, республика, аның икътисады көндәшлелеккә сәләтле булсын өчен җәмгыятьтәге модернизация бик мөһим”, - дип басым ясады Ф.Мөхәммәтшин. 

“Яшьләрне барларга, аларны тыңларга, җәмгыятьтәге проблемалар турында белергә, Татарстанда төгәл мәсьәләләрне хәл итәргә җәлеп итәргә мөмкин булган кадрлар резервы талантларын күрергә телим” – дип белдерде Татарстан Дәүләт Советы Рәисе. 

Фәрит Мөхәммәтшин форумда катнашучыларга Татарстан Президенты Рөстәм Миңнехановның котлавын ирештерде. 

Аннары Татарстан парламенты башлыгы «Кадрлар резервы – илнең профессиональ командасы» проекты лауреатларын бүләкләде. 
● 24 июньдә ТР Дәүләт Советы Рәисе Фәрит Мөхәммәтшин Ленинград өлкәсе Закон чыгару җыены Рәисе Иван Хабаров белән очрашты. 
Фәрит Мөхәммәтшин кунакларны иң элек республиканың икътисади һәм иҗтимагый-сәяси тормышы белән таныштырды.

Иван Хабаров, үз чыгышында, Казанда җылы кабул итүләренә рәхмәт белдереп: “Без бүген берничә социаль һәм спорт объектын карадык. Татарстан Республикасында барысы да халык өчен эшләнә. Бигрәк тә республиканың “Электрон Хөкүмәт” системасы буенча ни рәвешле эш алып баруы сокландыра”, - диде. Иван Хабаров шулай ук Ленинград өлкәсе парламентының, ТР Дәүләт Советы тәҗрибәсе белән танышып, Законнар җыелмасын әзерләвен хәбәр итте. 

Татарстан парламентындагы очрашуда ТР Дәүләт Советы һәм Ленинград өлкәсе Закон чыгару җыены арасында парламентара килешү төзелде. Аның нигезендә парламентлар РФ Федераль Җыенына закон чыгару инициативаларын кертү буенча көчне берләштерүне, ике төбәк халкының тел, белем бирү һәм милли-мәдәни өлкәсендәге ихтыяҗларын канәгатьләндерүгә булышлык итүне, башка өлкәләрдә хезмәттәшлек итүне күз алдында тота. 

“Әлеге килешүгә кул куелу белән, Ленинград өлкәсе белән хезмәттәшлегебез яңа хокукый дәрәҗәгә күтәрелә”, - дип билгеләп үтте Фәрит Мөхәммәтшин. Аның сүзләренә караганда, бу килешү ике якка да тагын да нәтиҗәлерәк хезмәттәшлек итәргә, уртак фикергә килергә һәм Россия Федерациясе халкы өчен нәтиҗәле эшләүче законнар кабул итәргә мөмкинлек бирә. Татарстан парламенты башлыгы кызыклы булган мәсьәләләр буенча эшче төркемнәре оештыру мөмкинлеге барлыгын да билгеләп үтте. 

Журналистлар белән очрашу вакытында Ленинград өлкәсе Закон чыгару җыены Рәисе Иван Хабаров ТР Дәүләт Советының нинди законнар кабул итүе, федераль үзәккә нинди закон чыгару инициативаларын тәкъдим итүе белән кызыксынып торуларын белдерде. 

Фәрит Мөхәммәтшин исә: “Хезмәттәшлекнең төрле формаларын кулланып, актив рәвештә эш алып барачакбыз”, - диде. 

Татарстан ягыннан очрашуда ТР Дәүләт Советы Рәисе урынбасары Александр Гусев, Дәүләт Советы Секретаре Лилия Маврина, Дәүләт корылышы һәм җирле үзидарә комитеты рәисе Валентина Липужина, Законлылык һәм хокук тәртибе комитеты рәисе урынбасары Рафил Ногманов катнашты. 

Ленинград өлкәсе делегациясе составына Ленинград өлкәсе Закон чыгару җыены аппараты җитәкчесе Галина Карпова, Законнар, халыкара, төбәк һәм иҗтимагый элемтәләр буенча даими нигездә эшләүче комиссия рәисе урынбасары Илдар Гыйләҗев кергән иде. 
● 25 июньдә Ютазы муниципаль районы Советы депутатлары чираттан тыш утырышка җыйналды. Анда район башлыгы Алмас Сәхаповның үз вәкаләтләрен вакытынннан алда туктатуы мәсьәләсе каралды.

Сессиядә ТР Дәүләт Советы Рәисе Фәрит Мөхәммәтшин катнашты. 

Утырышта депутатлар Ютазы муниципаль районы башкарма комитеты җитәкчесе Виктор Кукунинның да отставкага китүен хуплады. Башкарма комитет җитәкчесе вазыйфалары башкарма комитет җитәкчесенең беренче урынбасары Марсель Шәйдуллинга тапшырылды.
● 26 июньдә Лаеш муниципаль районы Советы депутатлары район хакимияте башлыгы Александр Тимофеевның вәкаләтләрен алдан туктату турындагы мәсьәләне карап тикшерү өчен чираттан тыш утырышка җыелды.

Сессиядә Дәүләт Советы Рәисе Фәрит Мөхәммәтшин катнашты.
Депутатлар утырыш барышында Лаеш муниципаль районы башкарма комитеты җитәкчесе Марс Вәлиевнең да отставкасын кабул иттеләр. Муниципаль район башкарма комитеты җитәкчесе вазыйфалары Михаил Афанасьевка йөкләнде. 
● 30 июньдә Зәйдә узган зона семинар-киңәшмәсендә “Татарстан – яңа гасыр” хәрәкәте активы һәм “Бердәм Россия” партиясе тарафдарларының октябрь аенда узачак муниципаль сайлауларда катнашуына кагылышлы мәсьәлә турында фикер алыштылар. Әлеге чараны ТР Дәүләт Советы Рәисе, “Татарстан – яңа гасыр” хәрәкәте лидеры Фәрит Мөхәммәтшин уздырды. 
Татарстан парламенты башлыгы, киңәшмәне ачып җибәреп, сайлау кампаниясенә кадәр хәл ителергә тиешле бурычларга тукталды. Аның сүзләренә караганда, бүген көн үзәгендә тора торган проблемаларның иң зурысы – Татарстан һәм Идел буе төбәкләрен каплап алган көчле корылык нәтиҗәләре белән көрәшү. 
Республиканың ТР Авыл хуҗалыгы һәм азык-төлек министрлыгы мәгълүматларына караганда, быел ашлык 1 млн. тонна гына булыр дип көтелә. 
Фәрит Мөхәммәтшин сүзләренә караганда, корылык булу сәбәпле, Татарстан Хөкүмәте тарафыннан республикада гадәттән тыш хәл кертү турында карар кабул ителәчәк. Бу шартларда “ТЯГ” хәрәкәте активы халыктан кергән гозерләрләргә карата игътибарлы булырга тиеш, дип билгеләп үтте парламент башлыгы. Иң беренче чиратта корылык аркасында чишмәләр корыган торак пунктларда яшәүчеләрне эчәргә яраклы су белән тәэмин итү мәсьәләсе кискен тора. Ф.Мөхәммәтшин белдергәнчә, начар һава шартлары көзге сайлау кампаниясен уздыруга да йогынты ясаячак.
Татарстан парламенты башлыгы, муниципаль сайлаулар темасына тукталып, татарстанлыларга җирле хакимиятнең вәкиллекле органнарына 8 меңләп депутатны сайларга кирәк булачагын искәртте. “Кандидатларның яхшыларын сайлап алу зарур. Без җирле советларда “бердәм россияле”ләр белән беррәттән, “ТЯГ” хәрәкәте әгъзалары булуын да таләп итәчәкбез”, - диде Ф.Мөхәммәтшин. 
“ТЯГ” хәрәкәте лидеры сүзләренчә, сайлау кампаниясе алып барылачак социаль фон бик уңай булмаячак. “Кызганычка каршы, тарифлар күтәрелү белән бәйле вәзгыятьне безнең оппонентлар үз файдасына кулланачак. Моннан тыш, сәяси системаны либеральләштерү шартларында оппозиция активлашачак. Бүгенге көндә укудан һәм активны әзерләмичә, сәяси дебатларның компетентлы катнашучыларыннан башка, без алга бара алмыйбыз”, - диде Татарстан парламенты башлыгы. 
“Сайлау алды кампаниясе алып барган чорда сайлаучылар тарафыннан моңа кадәр бирелгән наказларны карарга һәм хәзердән үк бу мәсьәләләрне хәл итәргә тотынырга кирәк. Безгә кабат Татарстан сайлаучыларының көчле ярдәме кирәк булачак”, - дип белдерде Ф.Мөхәммәтшин. 
Утырышта билгеләп үтелгәнчә, сайлауларга әзерләнгәндә җирлекләрдәге сайлаучылар белән элемтәне яхшырту зарур. Зәй районы башлыгы Татьяна Воропаева бу нисбәттән үз төбәкләренең уңай тәҗрибәсе белән уртаклашты. 
Сайлау кампанияләрендә сәяси технологияләне куллану турында ТР Дәүләт Советы Рәисе урынбасары Римма Ратникова сөйләде. Парламентның Дәүләт корылышы һәм җирле үзидарә комитеты рәисе, “Бердәм Россия” тарафдарлары Төбәк Советы җитәкчесе Валентина Липужина җирле үзидарә проблемаларына багышланган чыгыш ясады. Иҗтимагый-сәяси вәзгыять белән ТР Президентының Эчке сәясәт мәсьәләләре буенча идарәнең иҗтимагый-сәяси берләшмәләр белән багланышлар бүлеге җитәкчесе Роман Беляков таныштырды. 
Киңәшмә тәмамлангач, Фәрит Мөхәммәтшин журналистлар белән очрашты. Ул бүгенге очрашуның “ТЯГ” хәрәкәтенең урыннардагы бүлекләре башлыкларының сәяси мәсьәләләр буенча белем дәрәҗәсен киңәйтергә мөмкинлек бирүен” әйтте. “Иң мөһиме – без актив әгъзаларына һәм җирлек башлыкларына моңарчы күрелмәгән корылык уңаеннан борчылуыбызны җиткерергә теләдек”, - диде ул, бүгенге шартларда терлекнең баш санын саклап калуның зарурлыгын билгеләп үтеп. 

	
	             Дђњлђт Советы комитетларында 


■  1 июньдә ТР Дәүләт Советының Мәдәният, фән, мәгариф һәм милли мәсьәләләр комитеты әгъзалары “Татарстан Республикасы Дәүләт Советындагы сәяси партияләрнең эшчәнлеген региональ телеканал һәм радиоканал аша яктыртканда аларның тигезлек гарантияләре турында” Татарстан Республикасы закон проектын карап тикшерде. Әлеге закон проекты белән парламентарийларны ТР Дәүләт Советы Рәисе урынбасары Римма Ратникова таныштырды. 
Бу закон проекты төбәк телеканалы һәм радиоканалы тарафыннан ТР Дәүләт Советында тәкъдим ителгән сәяси партияләрнең эшчәнлеген яктырту белән бәйле мөнәсәбәтләр җайга салына. Гади генә итеп әйткәндә, закон проектында теле һәм радиоканалларда барлык партияләргә дә эфир вакытын тигез күләмдә бирү предметы карала. Республика яссылыгында караганда, сүз “Татарстан – яңа гасыр” каналы һәм “Яңа гасыр” радиосы турында бара. 
Теле-радиоканаллар партияләрнең мөрәҗәгатьләрен яки белдерүләрен генә биреп калмыйча, аларның тулы эшчәнлеген яктыртырга хокуклы. Бары тик вакытны тигез бүләргә генә кирәк. Материалны сайлап алу мөмкинлеге дә теле-радиоканалларның үзләренә бирелә.
Закон нигезендә эфирда партияләрнең эшчәнлеге яктыртылышына дәүләт тә күзәтчелек итәчәк. Ягъни кайсы партиягә күпме вакыт бирелгәнлеген теле-радиоканаллар үзләре исәпләп бару өстенә, ТР Үзәк сайлау комиссиясе һәм ТР Мәгълүматлаштыру һәм элемтә министрлыгы да бу эш белән шөгыльләнәчәк. Римма Ратникова сүзләренә караганда, төп җаваплылык ТР Үзәк сайлау комиссиясенә төшә. 
ТР Дәүләт Советында тәкъдим ителгән сәяси партияләрнең эшчәнлеген бер календарь ай дәвамында яктыруга тотылган эфир вакыты күләмен исәпкә алу тәртибе һәм методикасы ТР Үзәк сайлау комиссиясе карары белән раслана. 
Депутат Туфан Миңнуллин мондый закон проектын максатка ярашлы түгел дип саный. Ул партияләрнең тигезлеге принцибы илнең төп законы белән билгеләнгән дип белдерде. 

Комитет рәисе Разил Вәлиев, үз чиратында, закон кабул ителеп, аны гамәлгә ашырганда катлаулы хәлләр килеп чыгарга мәмкин дип саный. 

Фикер алышулардан соң закон проектын эшләп бетерү зарурлыгы билгеләп үтелде. Ул беренче укылышта кабул итәр өчен тәкъдим ителде. 
Аннан соң ТР Финанс министры урынбасары Алексей Шишкин депутатларга “2009 елгы Татарстан Республикасы бюджеты үтәлеше турында”  закон проектын тәкъдим итте.  
Аның сүзләренә караганда, узган ел бюджеты керемнәр буенча планда расланганнан 104,7 процентка үтәлгән, керем өлеше 117 121 211,8 мең сум тәшкил иткән. Салым белән керемнәр 64 728 857,3 мең сум күләмендә җыелган. 

2009 елда салым булмаган керемнәр 2 496 872,2 мең сум күләмендә җыелырга тиеш булган, гамәлдә 3 163 433,9 мең сумга җиткән. 

Алексей Шишкин хәбәр иткәнчә, узган елда Татарстан Республикасы бюджетыннан федераль бюджетка 369 398,2 мең сум күләмендә файданылмаган субсидияләр, субвенцияләр һәм бюджетара трансфертлар кайтарылган. 

2009 ел бюджеты чыгымнар буенча 123 728 119,2  мең сум күләмендә үтәлгән. 
Узган ел бюджетында “Мәгариф” бүлеге буенча чыгымнар күләме 6 176 885,0 мең сум тәшкил итә. Бу акча гомуми белем бирү учреждениеләрен тотуга; иң яхшы укытучыларны бүләкләүгә; башлангыч һәм урта махсус, югары һөнәри белем бирүче уку йортлары чыгымнарын финанслауга; эшче кадрлар һәм белгечләр әзерләүгә; мәгариф объектларын төзүгә һәм төзекләндерүгә; Россия Федерациясенең белем бирү сыйфатына күзәтчелек итү,  белем бирү учреждениеләрен лицензияләү һәм дәүләт аккредитациясе бирү,  белем бирү  өлкәсендәге законнарны саклауга күзәтчелек итү буенча вәкаләтләрен үтәүгә;  талантлы яшьләргә дәүләт ярдәме күрсәтүгә; мәктәпләрне уку һәм башка төрле әдәбият белән тәэмин итүгә һ.б. тотылган. 
“Мәдәният” бүлеге буенча финанслау 1 545 019,3 мең сум күләмендә булган. Бу акчага мәдәният һәм сәнгать учреждениеләре челтәре тотылган; музейлар, тарихи-архитектура музей-ядкәрлекләре, китапханәләр, театрлар, концерт учреждениеләре эшчәнлек алып барган.  
Моннан тыш, Татарстан Республикасы бюджеты хисабына китапханәләрнең китап фондлары тулыландырылган; мәдәният һәм сәнгать өлкәсендә республика, Россия һәм халыкара дәрәҗәдәге чаралар финансланган; фән, мәдәният сәнгать өлкәсендә грантлар бирелгән. Республиканың халык арасында наркотиклар куллануны кисәтү, Татарстанда дәүләт телләрен һәм башка телләрне саклау, өйрәнү һәм үстерү, мәдәни мирасны саклау буенча “Мирас” һ.б. программалар тормышка ашырылган.
“Кинематография” бүлеге буенча республиканың кинематография учреждениеләренә 33 120,9 мең сум ярдәм күрсәтелгән. 

Закон проекты беренче укылышка тәкъдим ителде.
Комитет “Татарстан Республикасының 2010 елга бюджеты турында” Татарстан Республикасы Законына үзгәрешләр кертү хакында” закон проектын хуплады һәм аны Бюджет, салымнар һәм финанслар комитетына юллады.
Республиканың агымдагы елдагы бюджетына үзгәрешләр кертү зарурлыгы Татарстан казанасына федераль бюджеттан акча килү һәм республиканың өстәмә рәвештә үз керемнәре керү белән бәйле. ТР Финанс министры урынбасары Алексей Шишкин хәбәр иткәнчә, өстәмә керемнәр күләме 37 003,2 млн. сум тәшкил итә. Аерым алганда, федераль казнадан һәм Торак-коммуналь хуҗалыкны реформалауга булышлык итү фондыннан килгән акча күләме 32 262,3 млн. сумга җитә. Моннан чыгып, ТР бюджетының чыгым өлешен дә 37 003,2 млн. сумга кадәр арттырырга тәкъдим ителә. 

Депутатлар каравына чыгарылган закон проектында ТР бюджетының салым һәм салым булмаган керемнәрен 4 710,3 млн. сумга арттыру тәкъдим ителә. 

Федераль бюджеттан килгән акчаны Казанда 2013 елда Универсиада уздыру өчен кирәк булган объектлар төзелешенә һәм төзекләндерүгә; авыл хуҗалыгын үстерүгә; Бөек Ватан сугышы ветераннарын торак белән тәэмин итүгә; капиталь ремонтка; хезмәт базарындагы киеренкелекне киметү чараларына; югары технологияле медицина ярдәмен күрсәтүгә; мәгариф өлкәсендә дәүләт ярдәме күрсәтүгә; сыйныф җитәкчелеге өчен түләүгә; авыл җирлегендә яшәүче РФ гражданнарын торак белән тәэмин итүгә җибәрү көтелә.  

Шулай ук федераль акчаларны ТР бюджетының “Мәгариф”, “Сәламәтлек саклау, физик культура һәм спорт”, “Социаль сәясәт”, “Милли икътисад” һәм “Торак-коммуналь хуҗалык” тармакларындагы федераль максатчан программаларны үзара финанслауга җибәрергә тәкъдим ителә. 

Моннан тыш, закон проектында Татарстан Республикасы бюджетыннан өстәмә чыгымнарны 1941-45 еллардагы Бөек Ватан сугышында Җиңүнең 65 еллыгын бәйрәм итүгә бәйле чараларны үткәрүгә, капитал салуларга, мәгълүмат технологияләре үсешенә тоту каралган.   
Аннан соң Разил Вәлиев утырышта катнашучыларга  ТР Дәүләт Советының “Мәгариф турында” Федераль законга белем бирү стандартларында төбәк (милли) компонентны раслау өлешендә үзгәрешләр кертү буенча закон чыгару инициативасын карауның барышы турында  мәгълүмат бирде. Татарстан парламентыннан тәкъдим ителгән федераль закон проекты, РФ Дәүләт Думасына Татарстаннан сайланган депутатлар тарафыннан кертелгән закон проекты кебек үк, федераль парламент утырышына карауга чыгарылмаган. Әлеге мәсьәлә буенча төзелгән махсус эшче төркеменә Разил Вәлиев тә керә. 
Депутатлар утырышта Татарстан Республикасы Дәүләт Советының РФ ФҖ Дәүләт Думасы Рәисе Борис Грызлов исеменә Россиянең истәлекле даталары исемлегенәоссРРрРРРРррррллллл       ррррр Россиядә Исламны рәсми кабул итү көне кебек яңа истәлекле датаны кертү турындагы Мөрәҗәгатен хуплады.

Билгеле булганча, РФ Дәүләт Думасы 2010 елның 21 маенда “Россиянең хәрби дан көннәре һәм истәлекле даталары турында” Федераль законга карата кергән төзәтмәне кабул итте. Моның белән яңа истәлекле дата – Русьны Чукындыру көне гамәлгә куела. Бу көн ел саен Россиядә 28 июльдә билгеләп үтеләчәк.

Татарстан Республикасы Дәүләт Советы, кабул ителгән законны хуплап, Россиянең тарихи яктан күпконфессияле һәм күпмилләтле дәүләт буларак төзелүенә игътибар итә. Россиядә күпконфессиялелек гасырлардан килә. Әлеге тарихи тәҗрибә үзенчәлекле һәм гыйбрәтле, чөнки ул төрле диннәр арасында хәзерге Россиянең уңай чынбарлыгына әверелгән тотрыклы дуслыкны булдыруга ярдәм итә. 
Билгеле булганча, ТР Дәүләт Советы Рәисе Фәрит Мөхәммәтшин РФ ФҖ Федерация Советы карамагындагы Милли сәясәт һәм дәүләт һәм дини берләшмәләр мөнәсәбәтләре буенча Берләштерелгән комиссиянең 25 майда узган чираттагы утырышында, Русьны Чукындыру Көне белән беррәттән, истәлекле дата сыйфатында Ислам кабул итү көнен гамәлгә кую тәкъдиме белән чыкты.
Татарстан парламентарийлар әзерләгән мөрәҗәгатьтә: “Россия җәмгыятендә диннәрне торгызу илдәге рухи яңарышының бер өлешенә әверелгән хәзерге шартларда тарихи яктан нигезләнгән модель тулы канлы конфессиональ сәясәтне формалаштыруда зур әһәмияткә ия. Монда Россиядәге традицион диннәр вәкилләренең дәүләт тарафыннан үзләренә карата бертигез  мөнәсәбәтне тоюы мөһим. 

Россиядә Ислам, күпгасырлык тарихка ия булып, илебездәге халыкларның рухи тормышында әһәмиятле роль уйнады. Ул күбесенчә Идел буенда, Кавказда һәм Көнбатыш Себердә таралып, тамыр җәюнең һәм үсүнең төрле этапларын үтте”, - диелә мөрәҗәгатьтә. 

Республика парламентарийлары Россиянең Идел һәм Урал буйларындагы зур территорияне биләгән Идел буе Болгар дәүләтенең исламны дәүләт дине буларак рәсми рәвештә 922 елның 21 маенда (иске стиль белән 16 маенда) кабул итүен билгеләп үтә. 

“Бүген күпмилләтле илебезнең 20 миллионны тәшкил иткән мөселман җәмгыяте Ватаныбыз хакына актив хезмәт итә һәм Россия үсешенең стратегик юлын билгели торган процессларны  уңай кабул итә.

2005 елда РФ Ислам Конференциясе оешмасында күзәтүче буларак үзенең даими урынын алды, мөселман илләре белән актив аралашып яши. Россиянең истәлекле даталар исемлегенә яңа истәлекле датаны – 21 май (иске стиль белән 16 май) - Россиядә Ислам дине рәсми кабул ителгән көнне кертү, Русьны Чукындыру көне кебек үк, һичшиксез, илдә киләчәктә дә күпконфессиялелек үсешенә һәм Россия Федерациясенең халыкара абруе ныгуга булышлык итәр иде”,- диелә мөрәҗәгатьтә. 

Моннан тыш, комитет әгъзалары федераль законнар проектларын һәм Әстерхан өлкәсе Дәүләт Думасы депутатларының, “Мәгарифне үстерү” федераль максатчан программа проектына “Сәламәтлек саклау технологияләре” дигән өстәмә бүлекне кертүне сорап, РФ Мәгариф һәм фән министры Андрей Фурсенкога юлланган мөрәҗәгатен карап хуплады. 
■  2 июньдә Дәүләт корылышы һәм җирле үзидарә комитеты утырышы узды. Утырышта  “Татарстан Республикасы дәүләт хакимияте башкарма органнары турында” ТР Законына үзгәрешләр кертү хакында” закон проекты каралды.  
Әлеге закон проекты республика законнарын федераль законнар белән тәңгәлләштерү максатыннан эшләнгән һәм парламентның вәкаләтләрен көчәйтүгә юнәлтелгән.    
Бу максаттан “Татарстан Республикасы дәүләт хакимияте башкарма органнары турында” ТР Законына ТР Министрлар Кабинеты эшчәнлегенең нәтиҗәләре турында, шул исәптән ТР Дәүләт Советы тарафыннан куелган мәсьәләләр буенча ТР Дәүләт Советына еллык хисаплар тапшыру вәкаләтләрен ТР Президентына бирү өлешендә үзгәрешләр кертергә тәкъдим ителә. 

Еллык хисаплар Татарстан парламентына агымдагы елның 15 октябреннән дә соңга калмыйча тәкъдим ителергә һәм “Республика Татарстан” һәм “Ватаным Татарстан” газеталарында рәсми рәвештә басылып чыгарга тиеш. 
Депутатлар Алабуга районы территориясендә торак пункт – Тарловка авылын булдыру турындагы мәсьәләне карады. Әлеге мәсьәлә буенча чыгыш ясаган Алабуга районы башлыгы вазыйфаларын башкаручы Валерий Чершинцев аңлатып үткәнчә, “Тарловский” санаторие барлыкка килгәнче,  якында гына Черный ключ авылы булган. Бу авыл кешеләре санаторийда эшли башлаган, соңрак санаторий хезмәткәрләре өчен салынган йортларга күчкән. Шулай итеп, “Тарловский” янында торак пункт барлыкка килгән, ә авыл юкка чыккан. Бу торак пунктта бүгенге көндә 460 кеше яши. Әмма ул рәсми рәвештә торак пункт булып саналмый. Депутатлар, ТР Дәүләт Советы проекты турында фикер алышып, Алабуга районы территориясендә торак пункт – Тарловка авылын булдыру турындагы мәсьәләне хуплап чыкты. 
Чирмешән муниципаль районы Минсәгыйт Шакиров тарафыннан “Чирмешән муниципаль районының Түбән Чыгтай һәм Чирмешән авыл җирлекләрен үзгәртеп кору һәм “Чирмешән муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында”   закон проекты тәкъдим ителде.

Әлеге закон проектын эшләү өчен, Чирмешән муниципаль районы составына керүче “Түбән Чыгтай” һәм “Чирмешән” авыл җирлекләрен, халыкның җирлекләр вәкиллекле органнары тарафыннан алынган ризалыгы  белән, административ үзәге Чирмешән авылында булган “Чирмешән авыл җирлеге”нә берләштерү нигез булган. Башка муниципаль берәмлекләр чикләре үзгәреш кичермәгән.  
Закон проекты беренче укылышта кабул итәр өчен тәкъдим ителде. 

“Лаеш муниципаль районының Караеш һәм Нармонка авыл җирлекләрен үзгәртү һәм "Лаеш  муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" закон проекты Караеш һәм Нармонка авыл җирлекләрен административ үзәге Нармонка авылында булган “Нармонка авыл җирлеге” муниципаль берәмлегенә берләштерүне күздә тота. 
Күрсәтелгән авыл җирлекләрен берләштерү халыкның хокукларын, законлы мәнфәгатьләрен бозуга китермәячәк. Берләштерү мәсьәләсе Караеш һәм Нармонка авыл җирлекләрендә җәмәгатьчелек тыңлауларына чыгарылган. Фикер алышу нәтиҗәсендә ике җирлек халкы да берләштерү инициативасын хуплаган. 
Депутатлар "Татарстан Республикасы дәүләт бүләкләре турында" Татарстан Республикасы Законына үзгәрешләр кертү хакында", “Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында", “Татарстан Республикасы Сайлау кодексына үзгәрешләр кертү турында”, “Аерым муниципаль берәмлекләр территорияләре чикләрен  үзгәртү һәм "Чүпрәле муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында",  Аерым муниципаль берәмлекләр территорияләре чикләрен  үзгәртү һәм "Буа  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" закон проектларын өченче укылышка әзерләде. 
Утырышта “Татарстан Республикасының референдумнар турында аерым закон актларына үзгәрешләр кертү хакында” закон проектын ТР Дәүләт Советына өченче укылышта кабул итәр өчен юллау вакытын 2010 елның  2 сентябренә кадәр озайту турында карар кабул ителде. 
Икенче укылышка әзерләү процедурасын "Аерым муниципаль берәмлекләр территорияләре чикләрен  үзгәртү һәм "Чирмешән  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында", "Тукай  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында", “Җирле үзидарә органнарына Татарстан Республикасының аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында”, “Җирле үзидарә органнарына Татарстан Республикасының аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында” закон проектлары узды.
Моннан тыш, депутатлар «РФ Федераль Җыены Федерация Советы әгъзасы статусы һәм Дәүләт Думасы депутаты статусы турында» федераль закон проектын (РФ ФҖ Дәүләт Думасы депутаты вәкаләтләрен вакытыннан алда туктату турында) хуплады.

Бу федераль закон Федерация Советы әгъзасы һәм Дәүләт Думасы депутатының, РФ Федераль Җыены палаталарының пленар утырышлары эшендә катнашмаган өчен, җаваплылыгын арттыруга юнәлтелгән закон проектының аңлатма язуында әйтелгәнчә, Пленар утырышлар залында кайбер депутатларның булмавы аркасында, РФ Дәүләт Думасы еш кына тәнкыйть утына тотыла. “Анализ күрсәткәнчә, депутатның залда булмавы һәрвакытта да командировка яки авырып китү белән бәйле түгел. Шундый ук проблема Федерация Советында да бар”, - дип билгеләп үтә документ авторлары. 

Әлеге закон проекты белән, депутатлык вәкаләтләрен вакытыннан алда туктату өчен, ел дәвамында егерме пленар утырышны сәбәпсез калдыру җирлек булу мөмкинлеге карала. Документны эшләүчеләр бу санны тәгаенләп бетерергә кирәк дип саный. 
Моннан тыш, пленар утырышларны сәбәпсез калдырган өчен, сенаторларга һәм депутатларга акчалата бүләкләү күләмен киметергә тәкъдим ителә.  

Закон проектын тәкъдим итүчеләр закон белән генә сәбәбе булган очракларның исемлеген гамәлгә куеп булмаганлыгын билгеләп үтә.Сәбәплеме, сәбәпсезме икәнлекне  Федерация Советының этик нормаларны үтәү мәсьәләләре буенча комиссия билгели. Дәүләт Думасында мондый карарлар фракция җыелышы тарафыннан кабул ителергә тиеш. Законны эшләүчеләр бу кагыйдәнең палаталарның регламентында чагылыш табарга тиеш дип саный. Шул сәбәпле, алар законга парламент утырышларын сәбәпсез калдыруның этик нормаларны бозу дип каралу турында өстәмә кертергә тәкъдим итә. 
■  2 июньдә Экология, табигатьтән файдалану һәм аграр мәсьәләләр комитеты видеоконференция режимында “Нефть белән бергә табылган газны куллануның нәтиҗәлелеген тәэмин итү чаралары турында” мәсьәләсенә караган утырышны әзерләү буенча киңәшмә уздырды. 
Киңәшмәне Экология, табигатьтән файдалану һәм аграр мәсьәләләр комитеты рәисе Валерий Васильев үткәрде. Фикер алышуда ТР Энергетика министрлыгы, ТР Экология һәм табигый байлыклар министрлыгы, Табигатьтән файдалану өлкәсендә күзәтчелек буенча федераль хезмәтнең ТР буенча идарәсе һәм  Экологик, технологик һәм атом күзәтчелеге буенча федераль хезмәтнең Идел буе идарәсе, ТР Гидрометеорология һәм тирә-як мохитка күзәтчелек буенча идарәсе, шулай ук “Татнефть” ачык акционерлык җәмгыяте, “Нефтеконсорциум” ябык акционерлык җәмгыяте,  ТатНИПИнефть вәкилләре катнашты. 
Валерий Васильев, нефть белән бергә табылган газны утильләштерү проблемасы Татарстанның җылылык-энергетика комплексы өчен кискеннәрдән саналуын билгеләп үтте. Комитет рәисе искәртеп үткәнчә. РФ Президентының 2010 елга РФ Федераль Җыенына Юлламасын тормышка ашыру кысаларында нефть белән бергә табылган газны рациональ кулланмауны бетерү буенча конкрет чаралар булдыру йөкләмәсе бирелгән иде.  
Экология, табигатьтән файдалану һәм аграр мәсьәләләр комитеты тарафыннан төзелгән эшче төркеме республикада  нефть белән бергә табылган газны куллануның торышын өйрәнгән.  2010 елның 1 гыйнварына алынган мәгълүматлар буенча, нефтьтә эрегән газ запаслары 114 урында табылган. “Татнефть” ачык акционерлык җәмгыятенә бөтен запасның 91 проценты туры килә. 2009 елда 922 млн. кубометр газ табылган, 778 млн. кубометры – утильләштерелгән. Узган елда, республиканың нефть һәм газ табучы компанияләре мәгълүматлары буенча, нефть белән бергә табылган газ күләме 876,1 млн. кубометр тәшкил иткән. Шул исәптән “Татнефть” ачык акционерлык җәмгыятенә 807,5 млн. кубометр (яки 92,2 проценты) туры килә.
Утырышта ТР Энергетика министры урынбасары Ирина Ларочкина кече нефть компанияләренең “Татнефть” ачык акционерлык җәмгыяте тарафыннан гамәлгә кертелә торган гомум утильләштерү стратегиясенә керү зарурлыгын билгеләп үтте.
Экологик, технологик һәм атом күзәтчелеге буенча федераль хезмәтнең Идел буе идарәсе белгечләре фикеренчә, нефть белән бергә табылган газны утильләштергәндә нефть компанияләренең төрле эш алымнарын куллану, югары технологияле эшләнмәләрнең булмавы төп проблема булып тора. 
Әлеге мәсьәлә турында сөйләшү барышында нефть белән табылган газны рациональ кулланмауның җитди экологик проблемага китерүе билгеләп үтелде. Бу газ факелда янган вакытта атмосферага канцероген матдәләр бүленеп чыга. Алар үз чиратында республиканың нефть һәм газ табучы төбәкләрдә яшәүче халыкның сәламәтлегенә тискәре йогынты ясый. Валерий Васильев фикеренчә, зыян күзгә күренеп торса да, нефть белән табылган газны утильләштерүнең әлегә кадәр төгәл исәбе алып барылмый.
■  2 июньдә Законлылык һәм хокук тәртибе комитеты утырышы узды. Көн тәртибенә 11 мәсьәлә чыгарылган иде. Депутатлар иң беренче булып икенче укылышка чыгарыла торган “Татарстан Республикасы законнары мониторингы турында” закон проектын карап, икенче укылышта кабул итәргә тәкъдим итте. Комитет рәисе Шакир Яһудин сүзләренә караганда, мондый законны кабул итү зарурлыгы күптән туган. Әлеге законның яңалыгы - “ТР Законы паспорты” барлыкка килүдә. Анда теге яки бу законга нисбәтле үзгәрешләр һәм өстәмәләр, суд карарлары, Прокурор кисәтүләре чагылыш табачак. 
Законлылык һәм хокук тәртибе комитеты әгъзалары “Татарстан Республикасында Кеше хокуклары буенча вәкаләтле вәкил турында” ТР Законына һәм Татарстан Республикасы Административ хокук бозулар кодексының 2.3 статьясына үзгәрешләр кертү хакында” закон проектын икенче һәм өченче укылышка әзерләде. 

Билгеле булганча, әлеге закон проекты ТР Дәүләт Советы тарафыннан беренче укылышта агымдагы елның 12 мартында кабул ителгән иде. Әлеге закон проекты белән, бала хокукларының дәүләт тарафыннан яклану гарантияләрен көчәйтү, аларның дәүләт органнары, җирле үзидарә органнары һәм вазыйфаи затлар тарафыннан үтәлүенә һәм хөрмәт ителүенә этәргеч бирү максатыннан, Татарстан Республикасында Бала хокуклары буенча вәкаләтле вәкил вазыйфасын кертергә тәкъдим ителә. Шунда әлеге дәүләт вазыйфасын биләүченең Татарстан Республикасында Кеше хокуклары буенча вәкилнең урынбасары булып торуы да күрсәтелә. Проектның 39 статьясында Балалар хокуклары буенча вәкилнең  вәкаләтләре турында мәгълүмат бирелә. 

Бу вазыйфага кандидатны ТР Президенты тәкъдим итә, ә Татарстан Дәүләт Советы аны 5 елга сайлап куя.  

Моннан тыш, Татарстан Республикасы закон проекты белән, Татарстан Республикасының Административ хокук бозулар кодексының 2.3 статьясына да үзгәрешләр кертелә. Алар бала хокуклары буенча вәкаләтле вәкилнең эшчәнлегенә комачаулык иткән очракта административ штраф салыну белән бәйле. 

Билгеле булганча, Россия Федерациясе күләмендә РФ Президенты Указы белән Бала хокуклары буенча вәкаләтле вәкил вазыйфасы кертелде. Аны күренекле адвокат Павел Астахов башкара. 

Бала хокуклары буенча вәкаләтле вәкил вазыйфасын гамәлгә кую көнүзәк мәсьәләләрдән санала. Законлылык һәм хокук тәртибе комитеты рәисе Шакир Яһудин хәбәр иткәнчә, комитет тарафыннан Россия Федерациясендә Бала хокуклары буенча вәкаләтле вәкил вазыйфасын башкаручы Павел Астаховтан хат алынган. Әлеге хатта Татарстан Республикасында Бала хокуклары буенча вәкаләтле вәкил вазыйфасын биләячәк затның бу урынга лаеклы булырга тиешлеге әйтелә.

Шакир Яһудин сүзләренә караганда, Бала хокуклары буенча вәкаләтле вәкил вазыйфасына керешә торган зат 35 яшьтән дә яшь булмаска, югары педагогик яки югары юридик белемгә, балаларның хокукларын, ирекләрен һәм законлы ихтыяҗларын яклау тәҗрибәсенә ия булырга, начар гамәлләр кылмаган булырга тиеш. 
Аннан соң парламентарийлар Татарстан Республикасы Дәүләт Советы Регламентының яңа редакциясенә карата тәкъдимнәрне карады. Профиль комитеты башлыгы Шакир Яһудин сүзләренә караганда, икенче укылышка әзерләгәндә 220 тәкъдим кергән. Тәкъдимнәрнең бер өлеше - редакцион-техник характерда, бер өлеше федераль законнар үсеше һәм Регламентны алар белән туры китерү, шулай ук Татарстан законнары үсеше белән бәйле. Тәкъдимнәрнең бер төркеме Регламентның үз нормаларын аныклауга кагылышлы. Ягъни ТР Дәүләт Советы утырышына чакырыла торган затларның исемлеге зурайтыла, көн тәртибен формалаштыру тәртибе тәгаенләнә,  ТР Президенты вәкаләтләрен йөкләү, ТР Дәүләт Киңәшчесе эшчәнлеге, парламентның тантаналы утырышларын уздыру мәсьәләләре регламентлана. Шулай ук федераль законнар проектлары, депутат запрослары белән эшләү регламентлана, “Хөкүмәт сәгате”н үткәрү тәртибе яңартыла. 

■ 2 июньдә Икътисад, инвестицияләр һәм эшкуарлык комитеты әгъзалары “Татарстан Республикасында шәһәр төзелеше эшчәнлеге турында” закон проектын беренче укылышка әзерләде. 
Депутатларны әлеге закон проекты белән ТР Төзелеш, архитектура һәм торак-коммуналь хуҗалык министры урынбасары Ирек Фәйзуллин таныштырды. “Бу закон проекты РФ Шәһәр төзелеше кодексына һәм Россия Федерациясе субъектлары вәкаләтләренә караган мәсьәләләрне җайга салу максатыннан эшләнде. Ул Татарстан Республикасында территориаль планлаштыру, җирләрне зоналарга бүлү, капиталь төзелеш объектларын төзекләндерү, ремонтлау һәм төзү буенча мөнәсәбәтләрне җайга сала”, - диде урынбасар. 

“Татарстан Республикасында шәһәр төзелеше эшчәнлеге турында” закон проекты ТР территориаль планлаштыру схемалары проектларын әзерләү,  бу документларга үзгәрешләр кертү тәртибен билгели. Шулай ук төбәкләрдәге шәһәр төзелешен проектлаштыру нормативларын әзерләү һәм раслау, җирдән файдалану һәм төзелеш кагыйдәләре проектын әзерләү буенча комиссия эшчәнлеге тәртибен  күз алдында тота.  

Закон проектында Татарстан Республикасы башкарма хакимият органнары карарлары нигезендә территорияләрне планлаштыру буенча документлар әзерләү тәртибе, төзелеш алып бару өчен рөхсәт кирәк булмаган объектлары һәм республика дәрәҗәсендә капиталь төзелеш объектлары исемлеге   күрсәтелә.  

Утырышта “Татарстан Республикасында инновацион эшчәнлек турында” закон проектына карата кергән кырыктан артык тәкъдим каралды. 
Кире кагарга тәкъдим ителгән тәкъдимнәр арасында депутат Илсур Сафиуллинныкы да бар. Ул закон проектын “Татарстан Республикасында инновацион сәясәт турында” дип атарга тәкъдим итә.  Депутатларның күпчелеге фикеренчә, “эшчәнлек” төшенчәсен “сәясәт” төшенчәсенә үзгәртү закон проектының концепциясе үзгәрүгә китерәчәк.   Шул ук вакытта Илсур Сафиуллинның республикада инновацион сәясәтнең максат-бурычлары һәм принциплары турындагы нигезнамәләрне ачыклауга  кагылышлы тәкъдиме хуплау тапты. 
Шулай ук комитет, депутатлар Альберт Бикмуллин һәм Альберт Шиһабетдинов тарафыннан әзерләнгән тәкъдимнәр дә хупланды. 
Әлеге закон проекты беренче укылышта карау өчен җибәрелде.

Депутатлар шулай ук “Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында” Татарстан Республикасы Законының 23 статьясына үзгәреш кертү хакында” закон проектын беренче укылышка әзерләде. 
■ 2 июньдә Бюджет, салымнар һәм финанслар комитеты утырышында ТР Финанслар министры Радик Гайзатуллин депутатларга «2009 елгы Татарстан Республикасы бюджеты үтәлеше турында» закон проектын тәкъдим итте.
2009 елда тупланма бюджетның керем өлешенә 140,6 млрд. сум акча кергән. Шуның 91,5 млрд. сумы республиканың үз керемнәре булган. 
Аның сүзләренә караганда, узган ел бюджеты керемнәр буенча планда расланганнан 104,7 процентка үтәлгән, керем өлеше 117 121 211,8 мең сум тәшкил иткән. Салым белән керемнәр 64 728 857,3 мең сум күләмендә җыелган. 

2009 елда салым булмаган керемнәр 2 496 872,2 мең сум күләмендә җыелырга тиеш булган, гамәлдә 3 163 433,9 мең сумга җиткән. 

Алексей Шишкин хәбәр иткәнчә, узган елда Татарстан Республикасы бюджетыннан федераль бюджетка 369 398,2 мең сум күләмендә файданылмаган субсидияләр, субвенцияләр һәм бюджетара трансфертлар кайтарылган. 

2009 ел бюджеты чыгымнар буенча 123 728 119,2  мең сум күләмендә үтәлгән. 
Аерым алганда, “Гомумдәүләт мәсьәләләре” бүлеге чыгымнары буенча план  98,1 процентка (3,6 млрд. сум) үтәлгән. Торак-коммуналь хуҗалык буенча чыгымнар - 2,4 млрд. сум (тупланма бюджетта - 16,6 млрд. сум),  хокук саклау эшчәнлеге буенча – 4 млрд. сум (тупланма бюджетта – 4,6 млрд. сум) күләмендә финансланган. 

“Милли икътисад” бүлеге буенча чыгымнар 37,9 млрд. сум (тупланма бюджетта – 42,4 млрд. сум) тәшкил иткән. 
Социаль сәясәт юнәлешендәге чараларны финанслауга бюджеттан 14,2 млрд. сум (тупланма бюджеттан – 15,8 млрд. сум) җибәрелгән. “Сәламәтлек саклау һәм спорт” бүлеге буенча чыгымнар 17,8 млрд. сум (тупланма бюджетта 19,4 млрд. сум) тәшкил иткән. Ел дәвамында республика районнары һәм шәһәрләре бюджетларына финанс ярдәме  буларак, республика бюджетыннан дотацияләр, субвенцияләр һәм субсидияләр рәвешендә 26,1 млрд. сум акча бирелгән. 
Радик Гайзатуллин депутатлар Рәшит Шәйхетдинов, Альберт Фәхретдинов, Леонид Барышев, Исхак Садриевның торак фондны капиталь ремонтлауга акча бүлеп бирүгә, муниципаль бюджетларга салымнар җыелуга һ.б. сорауларга җавап бирде. 
Аннан соң депутатлар ТР Мәҗбүри медицина иминияте фонды директоры беренче урынбасары Елена Шишмареваның «2009 елгы Татарстан Республикасы Мәҗбүри медицина иминияте фонды бюджеты үтәлеше турында» закон проектына кагылышлы чыгышын тыңлады. 
Аның сүзләренә караганда, Мәҗбүри медицина иминияте фонды бюджеты керемнәр буенча - 17 704 612,6 мең сум, чыгымнар буенча 17 805 680,7 мең сум күләмендә үтәлгән.
Комитет ике закон проектын да ТР Дәүләт Советы тарафыннан беренче укылышта карар өчен юллады. 
Депутатлар шулай ук “Татарстан Республикасының 2010 елга бюджеты турында” Татарстан Республикасы Законына үзгәрешләр кертү хакында” закон проектын да парламент сессиясендә кабул итәр өчен җибәрде. 
Республиканың агымдагы елдагы бюджетына үзгәрешләр кертү зарурлыгы Татарстан казанасына федераль бюджеттан акча килү һәм республиканың өстәмә рәвештә үз керемнәре керү белән бәйле. ТР Финанс министры Радик Гайзатуллин хәбәр иткәнчә, өстәмә керемнәр күләме 37 003,2 млн. сум тәшкил итә. Аерым алганда, федераль казнадан һәм Торак-коммуналь хуҗалыкны реформалауга булышлык итү фондыннан килгән акча күләме 32 262,3 млн. сумга җитә. Моннан чыгып, ТР бюджетының чыгым өлешен дә 37 003,2 млн. сумга кадәр арттырырга тәкъдим ителә. Депутатлар каравына чыгарылган закон проектында ТР бюджетының салым һәм салым булмаган керемнәрен 4 710,3 млн. сумга арттыру тәкъдим ителә. 
Федераль бюджеттан килгән акчаны Казанда 2013 елда Универсиада уздыру өчен кирәк булган объектлар төзелешенә һәм төзекләндерүгә; авыл хуҗалыгын үстерүгә; Бөек Ватан сугышы ветераннарын торак белән тәэмин итүгә; капиталь ремонтка; хезмәт базарындагы киеренкелекне киметү чараларына; югары технологияле медицина ярдәмен күрсәтүгә; мәгариф өлкәсендә дәүләт ярдәме күрсәтүгә; сыйныф җитәкчелеге өчен түләүгә; авыл җирлегендә яшәүче РФ гражданнарын торак белән тәэмин итүгә җибәрү көтелә.  
Шулай ук  федераль акчаларны ТР бюджетының “Мәгариф”, “Сәламәтлек саклау, физик культура һәм спорт”, “Социаль сәясәт”, “Милли икътисад” һәм “Торак-коммуналь хуҗалык” тармакларындагы федераль максатчан программаларны үзара финанслауга җибәрергә тәкъдим ителә.

Моннан тыш, закон проектында Татарстан Республикасы бюджетыннан өстәмә чыгымнарны 1941-45 еллардагы Бөек Ватан сугышында Җиңүнең 65 еллыгын бәйрәм итүгә бәйле чараларны үткәрүгә, капитал салуларга, мәгълүмат технологияләре үсешенә тоту каралган.   

Беренче укылышка әзерләнгән закон проектлары арасында “Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” закон проекты да бар иде. Ул федераль законнарга кертелгән үзгәрешләрне исәпкә алып эшләнгән.  Анда Татарстан Республикасының бюджетка кагылышлы законнарының һәм “Дәүләт (муниципаль) учреждениеләрнең хокукый хәлен камилләштерүгә бәйле рәвештә, Россия Федерациясенең аерым закон актларына үзгәрешләр кертү турында” Федераль законның аерым нигезнамәләрен куллану үзенчәлекләре билгеләнә. 
“Оешмалар мөлкәтенә салым турында Татарстан Республикасының аерым закон актларына үзгәрешләр кертү хакында” закон проекты казна учреждениеләре мөлкәтен 2013 елның 1 гыйнварена кадәр салым түләүдән азат итүне күз алдында тота. Закон проекты салым салу өлкәсендә казна учреждениеләрен бюджет, автоном учреждениеләр белән бер дәрәҗәгә кую максатыннан эшләнгән. “Дәүләтнең бу ярдәме аларның эчке чыгымнарын киметү һәм эшчәнлегенең нәтиҗәлелеген күтәрү өчен шартлар тудыру һәм кызыксындыру булдыруга юнәлтелгән”, - дип аңлатып үтте ТР Финанс министры Радик Гайзатуллин. Моннан тыш, бюджет учреждениеләрен финанслау тәртибе үзгәрүгә бәйле рәвештә, закон проекты белән салым түләүчеләрнең бу категориясе буенча формулировканы тәгаенләргә тәкъдим ителә. 

Закон проектының 2 статьясы белән, махсус икътисади зона идарә итүче компанияләренә гамәлдәге ташламаны 2019 елның 1 гыйнварена кадәр озайту күздә тотыла, ул махсус икътисади зонага инвесторлар җәлеп итү зарурлыгына бәйле. 

Мөлкәткә салым турындагы гамәлдәге закон нигезендә ташлама бирелгән бюджет һәм автоном оешмалардан төзелгән казна учреждениеләренә ташлама бирү Татарстан Республикасы бюджеты керемнәре югалуына китермәячәк.  

Махсус икътисади зона идарә итүче компанияләре балансына исәпкә алына торган мөлкәткә карата оешмалар мөлкәтенә салым буенча ташлама суммасы 2011-2018 елларга – 2223 млн. сум, шул исәптән 2011 елга 197 млн. сум күләмендә бәяләнә. 
Бу закон проекты да парламент тарафыннан беренче укылышта карау өчен тәкъдим ителде.
Аннан соң комитет әгъзалары ТР Хөкүмәтенең агымдагы елда беренче яртыеллыкта  Татарстан Республикасы бюджеты үтәлеше, ТР Үзәк сайлау комиссиясенең 34 нче Чистай бермандатлы округы буенча ТР Дәүләт Советы депутатлыгына  өстәмә сайлаулар уздыру өчен бюджет  акчасын тотуы турындагы хисабын тыңлады. 
Утырышта шулай ук комитетның III кварталга эш планы расланды, Хакасия Республикасы Югары Советы закон чыгару инициативасы хупланды. 
■ 8 июньдә Социаль сәясәт комитеты утырышы узды. Көн тәртибенә чыгарылган мәсьәләләрнең бер өлеше республика бюджетына бәйле иде. 

Аерым алганда, депутатлар “2009 елга Татарстан Республикасы бюджеты үтәлеше турында”, “2009 елга Татарстан Республикасы Мәҗбүри медицина иминияте фонды бюджеты үтәлеше турында”, “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектларын карады. 
“2009 елга Татарстан Республикасы бюджеты үтәлеше турында”, “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектлары буенча ТР Финанс министры урынбасары Елена Җаббарова чыгыш ясады. Урынбасар билгеләп үткәнчә, 2009 ел бюджеты бик авырлык белән үтәлгән. 
Узган ел бюджеты керемнәр буенча планда расланганнан 104,7 процентка үтәлгән, керем өлеше 117 121 211,8 мең сум тәшкил иткән. Салым белән бәйле керемнәр 64 728 857,3 мең сум күләмендә җыелган. 
2009 елда салым булмаган керемнәр 2 496 872,2 мең сум күләмендә җыелырга тиеш булган, гамәлдә 3 163 433,9 мең сумга җиткән. 

2009 елда Татарстан Республикасы бюджетыннан федераль бюджетка 369 398,2 мең сум күләмендә файданылмаган субсидияләр, субвенцияләр һәм бюджетара трансфертлар кайтарылган. 
2009 ел бюджеты чыгымнар буенча 123 728 119,2 мең сум күләмендә үтәлгән. 
Республиканың агымдагы елдагы бюджетына үзгәрешләр кертү зарурлыгы исә Татарстан казнасына федераль бюджеттан акча килү һәм республиканың өстәмә рәвештә үз керемнәре керү белән бәйле. 
Өстәмә керемнәр күләме 37 003,2 млн. сум тәшкил итә. Аерым алганда, федераль казнадан һәм Торак-коммуналь хуҗалыкны реформалауга булышлык итү фондыннан килгән акча күләме 
32 262,3 млн. сумга җитә. Моннан чыгып, ТР бюджетының чыгым өлешен дә 37 003,2 млн. сумга кадәр арттырырга тәкъдим ителә. 
Федераль бюджеттан килгән чараларны Казанда 2013 елда Универсиада уздыру өчен кирәк булган объектлар төзелешенә һәм төзекләндерүгә; авыл хуҗалыгын үстерүгә; Бөек Ватан сугышы ветераннарын торак белән тәэмин итүгә; капиталь ремонтка; хезмәт базарындагы киеренкелекне киметү чараларына; югары технологияле медицина ярдәмен күрсәтүгә; сыйныф җитәкчелеге өчен түләүгә; авыл җирлегендә яшәүче РФ гражданнарын торак белән тәэмин итүгә җибәрү көтелә. 
“2009 елга Татарстан Республикасы Мәҗбүри медицина иминияте фонды бюджеты үтәлеше турында” закон проекты буенча Мәҗбүри медицина иминияте фонды башкаручы директоры Исмәгыйль Низамов чыгыш ясады. Аның сүзләренә караганда, Мәҗбүри медицина иминияте фонды бюджеты керемнәр буенча - 17 704 612,6 мең сум, чыгымнар буенча 17 805 680,7 мең сум күләмендә үтәлгән. 
Көн тәртибенә шулай ук федераль законнар проектлары, РФ субъектлары дәүләт хакимияте закон чыгару (вәкиллекле) органнары мөрәҗәгатьләре чыгарылган иде. 
■  29 июньдә Дәүләт корылышы һәм җирле үзидарә комитеты утырышы узды. Утырышны комитет рәисе Валентина Липужина алып барды. Көн тәртибенә чыгарылган мәсьәләләр Татарстан парламенты сессиясендә каралачак закон проектлары белән бәйле иде. 

Аерым алганда, депутатлар “Җирле үзидарә органнарына Татарстан Республикасы аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында” закон проектын һәм “Татарстан Республикасы аерым закон актларына җирле үзидарә органнары эшчәнлеген камилләштерү белән бәйле рәвештә үзгәрешләр кертү турында” закон проектын өченче укылышка әзерләде. Ә “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” закон проекты һәм “Татарстан Республикасы дәүләт хакимиятенең башкарма органнары турында” Татарстан Республикасы Законына үзгәрешләр кертү хакында” закон проекты икенче укылышка чыгарыла. 

Комитет рәисе Валентина Липужина билгеләп үткәнчә, “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” закон проектын киләсе сессиядә икенче укылышта гына кабул итәргә тәкъдим ителә. Чөнки агымдагы елның июнь башында РФ Президенты Дмитрий Медведев РФ Дәүләт Думасына дәүләт граждан хезмәтендә эшләүнең яңа чик күләмен билгеләүче “Россия Федерациясе дәүләт граждан хезмәте турында” закон проектын кертте. Закон проекты буенча дәүләт хезмәтендә булу 60 яшь белән чикләнә. Шул ук вакытта әлеге закон проекты дәүләт хезмәтен дәвам итәргә теләүчеләргә 65 яшькә кадәр эшләргә мөмкинлек бирә. Бу очракта эш бирүче хезмәт срогын озайтырга тиеш. В.Липужина сүзләренә караганда, 65 яшькә кадәр эшләү мөмкинлеге искәрмә буларак карала. Федераль законга кертелә торган үзгәрешләрнең республика законнарында да чагылыш табуы зарур.

Билгеле булганча, “Татарстан Республикасы дәүләт хакимияте башкарма органнары турында” ТР Законына үзгәрешләр кертү хакында” ТР законы проекты ТР Министрлар Кабинеты эшчәнлегенең нәтиҗәләре турында, шул исәптән ТР Дәүләт Советы тарафыннан куелган мәсьәләләр буенча ТР Дәүләт Советына еллык хисаплар тапшыру вәкаләтләрен ТР Президентына бирү мәсьәләсенә бәйле. Валентина Липужина хәбәр иткәнчә, Дәүләт Советына Юллама белән еллык хисапны берләштерү тәкъдиме булган. Әмма фикер алышулар нәтиҗәсендә һәркайсын мөстәкыйль калдырырга карар кылынган. “Әлеге мәсьәләләрне,ТР Дәүләт Советы Регламентына үзгәрешләр кертеп, көйләргә мөмкин”, - диде ул. 

Комитетта шулай ук “Россия Федерациясе дәүләт граждан хезмәте турында” федераль закон проекты өчен тавыш бирелде. 

Депутатлар комитетның 2010 елның беренче яртыеллыгындагы эшчәнлеге турындагы хисапны тыңлап, агымдагы елның III кварталына эш планын раслады. 

Утырышта ТР Дәүләт Советы Рәисе урынбасары Римма Ратникова катнашты. 
■ 30 июньдә Экология, табигатьтән файдалану һәм аграр мәсьәләләр комитеты утырышы узды. Утырышны комитет рәисе Валерий Васильев алып барды. 
Көн тәртибенә чыгарылган беренче мәсьәлә нефть белән бергә табылган газны куллануның нәтиҗәлелеген тәэмин итү чаралары турында иде. Фикер алышуда ТР Энергетика министрлыгы, ТР Гидрометеорология һәм тирә-як мохитка күзәтчелек буенча идарәсе, шулай ук “Татнефть” ачык акционерлык җәмгыяте, ТатНИПИнефть вәкилләре катнашты. 
Билгеле булганча, нефть белән бергә табылган газны утильләштерү проблемасы Татарстанның җылылык-энергетика комплексы өчен кискеннәрдән санала. РФ Президентының 2010 елга РФ Федераль Җыенына Юлламасын тормышка ашыру кысларында нефть белән бергә табылган газны рациональ кулланмауны бетерү буенча конкрет чаралар булдыру йөкләмәсе бирелгән иде.
Экология, табигатьтән файдалану һәм аграр мәсьәләләр комитеты тарафыннан төзелгән эшче төркеме республикада нефть белән бергә табылган газны куллануның торышын өйрәнгән иде. 2010 елның 1 гыйнварына алынган мәгълүматлар буенча, нефтьтә эрегән газ запаслары 114 урында табылган. “Татнефть” ачык акционерлык җәмгыятенә бөтен запасның 91 проценты туры килә. 2009 елда 922 млн. кубометр газ табылган, 778 млн. кубометры – утильләштерелгән. Узган елда, республиканың нефть һәм газ табучы компанияләре мәгълүматлары буенча, нефть белән бергә табылган газ күләме 876,1 млн. кубометр тәшкил иткән. Шул исәптән “Татнефть” ачык акционерлык җәмгыятенә 807,5 млн. кубометр (яки 92,2 проценты) туры килә. 

ТатНИПИнефть оешмасының бүлек мөдире Рифкат Сәхәбетдинов хәбәр иткәнчә, нефтьчеләргә нефть белән бергә табылган газны эшкәртү файдалы түгел. Шуңа күрә күп очракта мондый газны факелларда яндыралар. 

Әлеге мәсьәлә турында сөйләшү барышында нефть белән табылган газны рациональ кулланмауның җитди экологик проблемага китерүе билгеләп үтелде. Бу газ факелда янган вакытта атмосферага канцероген матдәләр бүленеп чыга. Алар үз чиратында республиканың нефть һәм газ табучы төбәкләрдә яшәүче халыкның сәламәтлегенә тискәре йогынты ясый. Зыян күзгә күренеп торса да, нефть белән табылган газны утильләштерүнең әлегә кадәр төгәл исәбе алып барылмый. 

Депутатлар, күрсәтелгән проблемаларны хәл итү максатыннан, иң элек Россия Федерация законнарын камилләштерү, аларга тәкъдимнәр һәм үзгәрешләр кертү зарур дип саный. Мәсьәләнең көнүзәк булуын исәпкә алып, комитет әгъзалары ТР Министрлар Кабинетына кече нефть табучы компанияләрнең нефть бергә табылган газны куллану нәтиҗәлелеген арттыруга юнәлтелгән норматив-хокукый актларны кабул итүне тизләтергә киңәш биргән карар кабул итте. Депутатлар шулай ук Россия Федерациясе законнарына, газны транспортлау челтәрләренең ирекле куәтләренә үтеп керүне тәэмин итү өлешендә, үзгәрешләр кертү өчен, төзәтмәләр белән чыгарга тәкъдим итте. 

Депутатлар шулай ук “Татарстан Республикасы Җир кодексының 3 статьясына үзгәрешләр кертү турында” һәм “Татарстан Республикасында умартачылыкка дәүләт ярдәме күрсәтү һәм дәүләт тарафыннан көйләү турында” закон проектларын беренче укылышка әзерләде. 

■  30 июньдә Социаль сәясәт комитеты чираттагы утырышын уздырды. 
Утырышта Кулланучылар хокукларын яклау һәм кеше иминлеге өлкәсендә күзәтчелек буенча федераль хезмәтнең Татарстан Республикасындагы идарәсе җитәкчесе урынбасары Наилә Фәтхуллина депутатларга “2009 елда Татарстан Республикасында санитар-эпидемиология вәзгыяте турында” дәүләт докладын тәкъдим итте. 

Аннан соң комитет әгъзалары 19 майда ТР Дәүләт Советы Рәисе кушуы буенча төзелгән эшче төркем әзерләгән “Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында” закон проектын хуплады һәм аны ТР Дәүләт Советына нигез итеп алырга тәкъдим итте. 

“Әлеге закон проектында моңа кадәр депутат Вадим Махеев һәм ТР Хөкүмәте тарафыннан кертелгән альтернатив закон проектларының төп нигезнамәләре чагылыш тапты, - дип билгеләп үтте комитет рәисе Светлана Захарова. – Шулай ук парламент утырышында депутатлар тарафыннан әйтелгән тәкъдимнәр дә исәпкә алынды”. 

Закон проектында балаларның сәламәтлегенә һәм үсешенә зыян китерүне кисәтү буенча чаралар; шулай ук ата-аналарга яки балалар катнашында чаралар үткәрүче затларга хәбәр итү һәм балаларны китерү тәртибе билгеләнгән. 

Закон проекты тарафыннан шулай ук үзләре генә калган очракта балаларның сәламәтлегенә һәм һәрьяклап үсешенә зыян китерергә мөмкин булган урыннар, балаларның төнге сәгатьләрдә әти-әниләреннән башка калуына юл куелмый торган җәмәгать урыннарын билгеләүдәге тәкъдимнәрне бәяләү өчен эксперт комиссиясен формалаштыру тәртибе раслана. 

Моннан тыш, утырышта комитетның агымдагы елның беренче яртыеллыгындагы эшчәнлеге турында мәгълүмат тыңланды, өченче кварталга эш планы расланды, федераль законнар проектлары каралды. 

■  30 июньдә Мәдәният, фән, мәгариф һәм милли мәсьәләләр комитетының һәм “Мәгариф” илкүләм өстенлекле проектын тормышка ашыруга күзәтчелек итү буенча парламент комиссиясенең уртак утырышы узды. Утырышны комитет рәисе Разил Вәлиев алып барды. 
Көн тәртибенә чыгарылган иң беренче мәсьәлә республика белем бирү системасын яңартып коруга юнәлтелгән “Киләчәк” стратегиясе турында фикер алышу белән бәйле иде. Стратегияне депутатларга ТР Мәгариф һәм фән министры Альберт Гыйльметдинов тәкъдим итте. 

Министр билгеләп үткәнчә, “Киләчәк” стратегиясе башлангыч, урта һәм һөнәри белем бирү системасын үстерүне күз алдында тота. “Стратегияне эшли башлаганчы, комплекслы социологик тикшеренүләр үткәрелде, һәр өлкәгә хас булган проблемалар ачыкланды. Укытучылар, укучылар һәм аларның ата-аналары, эш бирүчеләр арасында сораштырулар уздырылды. Бу программаны эшләүнең беренче өлеше булды”, - дип белдерде А.Гыйльметдинов. 

“Киләчәк” стратегиясе 31 юнәлештән тора. Проектның иң күләмле өлеше урта мәктәпкә туры килә. Ул 11 юнәлешне колачлый. “Без иң өстенлекле юнәлеш дип мәктәптә белем бирүне атыйбыз. Әгәр мәктәптән көчсез укучы чыга икән, ул көчле студент була алмый”, - дип саный министр. 
А.Гыйльметдинов хәбәр иткәнчә, стратегияне эшләүгә 150 эксперт җәлеп ителгән. Алар арасында балалар бакчалары тәрбиячеләреннән алып вуз ректорларына кадәр бар. “Нәкъ менә аларга бу стратегияне тормышка ашырырга туры киләчәк”, - диде министр. Шулай ук республика брендына әйләнергә тиешле программаның экспертлары булып Бөтендөнья банкы һәм Югары икътисад мәктәбенең фәнни-тикшеренү институты да торуын ассызыклап үтте. 

“Иң үзәк проблема булып белем бирү системасын кадрлар белән тәэмин итү тора. Без – милли республика. Милли мәгариф шулай ук өстенлекле юнәлешләрнең берсе булып тора”, - дип аңлатып үтте А.Гыйльметдинов.

Министр укытучыларның эшчәнлегенең нәтиҗәле булырга тиешлеген, шул чакта аның лаеклы хезмәт хакы алачагын белдерде. Ул чит илләрдә алып барылган реформаларның нәкъ менә кадрлар белән яхшы тәэмин ителгәннәрнең отуын хәбәр итте. “Укытучыга яхшы хезмәт хакы түләмичә, бернинди дә нәтиҗә булмаячак”, - диде ул. 

Бу нисбәттән А.Гыйльметдинов кадрларның сыйфатын яхшырту максатыннан, “Безнең яңа укытучы” грантлар программасының тормышка ашырылачагын белдерде. Мәктәпләргә иң көчле белгечләр генә сайлап алыначак, нәтиҗәле эшләүчеләргә хезмәт хакы икеләтә түләнәчәк. Быелдан ук яшь укытучыларның бер өлеше Югары икътисад мәктәбенә “Мәгарифтә идарә” белгечлегенә укырга җибәреләчәк. Биш ел дәвамында аларның саны 275кә җитәчәк. Педагогларны “Алгарыш” программасы нигезендә чит ил мәктәпләренә стажировкага җибәрү дә көтелә. 

Министр А.Гыйльметдинов журналистлар белән аралашу вакытында ТР Президенты Рөстәм Миңнехановның стратегияне кыска вакыт эчендә эшләп бетерергә һәм аңа документны тулаем тәкъдим итәргә йөкләмә бирүен хәбәр итте. Шуннан соң гына Президент Р.Миңнеханов “программаны нинди формада расларга һәм эшләтеп җибәрү турында карар кабул итәчәк”. Республика педагоглары һәм фән хезмәткәрләренең август конференциясенә программа тулысынча эшләнеп бетәр һәм киң җәмәгатьчелеккә тәкъдим ителер дип көтелә. 

Альберт Гыйльметдинов, стратегиянең милли мәгарифне алга таба үстерү турындагы фикерләре белән уртаклашып, ТР Мәгариф һәм фән министрлыгының ТР Президенты Рөстәм Миңнехановка авыл балалары өчен Президент карамагындагы милли-татар гимназиясен оештыру инициативасы белән чыгарга теләвен хәбәр итте.

Аның фикеренчә, республиканың барлык мәктәпләрендә дә татар телен филология предметы буларак укытырга кирәк түгел, аны тормышта куллану, милләтара аралашу коралы буларак өйрәтү зарур. “Ныклы итеп укырга һәм сөйләшергә өйрәтергә кирәк. Шул чакта рус балалары да татар телен беләчәк”, - диде А.Гыйльметдинов. 

Министр сүзләренчә, татар телен мөмкин кадәр иртәрәк өйрәнә башлау зарур. А.Гыйльметдинов бигрәк тә тәрбияви мультфильмнар аша телне өйрәтү нәтиҗәле булачак дип саный. “Шул рәвешле генә балага кыска юл белән “барып җитеп” булачак”, - диде ул. 

Альберт Гыйльметдинов Казан федераль университеты базасында татар телен өйрәнү буенча көчле ресурслар үзәген төзергә кирәклеген ассызыклап үтте. Ул шулай ук милли элита тәрбияләү өчен, татар гимназияләре челтәрен төзергә кирәк дип саный. “Татар телен һәм мәдәниятын үстерәчәк кешеләргә тирән филологик белем бирергә кирәк. Алар татар телен фән буларак үстерсен”, - диде министр. 

Ул, татар телен өйрәнүгә кызыксындыру тудыру өчен, 4 нче һәм 7 нче сыйныфларны тәмамлаганда татар теле һәм әдәбиятыннан имтиханнар уздырырга тәкъдим итте.
Озак кына фикер алышудан соң депутатлар стратегияне тагын бер кат ТР Дәүләт Советында карарга кирәк дип тапты. 
■  30 июньдә Икътисад, инвестицияләр һәм эшмәкәрлек комитеты утырышы узды. 
Комитет башлыгы Марат Галиев депутатларга ТР Дәүләт Советы тарафыннан икенче укылышта кабул ителгән “Татарстан Республикасында инновацион эшчәнлек турындагы” закон проектына төзәтмәләрне тәкъдим итте. “Парламент карары буенча, закон проекты коррупциягә каршы экспертизага җибәрелде, - дип искәртте Марат Галиев. - Республика Прокуратурасы, Президент һәм Дәүләт Советы аппаратларының хокукый хезмәтләре, ТР Юстиция министрлыгы экспертизасы нәтиҗәләре буенча закон проектының кайбер нигезмәләренә төзәтмәләр кертү буенча тәкъдимнәр кертелгән. 19 төзәтмә әзерләнгән, күбесе ачыклык кертүгә кагыла”. 

Депутатлар төзәтмәләрне хуплап, ТР Дәүләт Советына өченче укылышта карарга юнәлдерде. 

Аннары комитет рәисе урынбасары Марат Хәйруллин хезмәттәшләренә РФ Федераль Җыены Дәүләт Думасына депутат А.Беляков тарафыннан кертелгән “Сыра һәм аннан әзерләнгән эчемлекләрне сатуны һәм куллануны чикләү турындагы” федераль закон проектының мәгънәсен аңлатты. Закон проектында сатучы сатып алучының балигъ булган булуында шикләнгән очракта, ә сатып алучы шәхесен ачыклаучы документын күрсәтергә баш тартса, сыра һәм аннан әзерләнә торган эчемлекләрне сатудан баш тарта ала диелә. 

Федераль закон проекты комитет әгъзалары тарафыннан хупланды һәм парламентка карарга тәкъдим ителде. 

Моннан тыш, депутатлар комитетның беренче ярты елдагы эшенә нәтиҗә ясады һәм III кварталга эш планын кабул итте. Аерым алганда, комитет агымдагы елның көзендә Баулы муниципаль районында күчмә утырыш үткәрергә планлаштыра. 

	
	                        Дђњлђт Советы утырышы


9 июньдә дүртенче чакырылыштагы ТР Дәүләт Советының унберенче утырышы узды.

Президиум көн тәртибен 46 мәсьәләне кертеп раслаган иде. Депутатлар Шакир Яһудин, Светлана Захарова, Хафиз Миргалимов, Евгений Ефимов, Рафаил Нуретдинов, Разил Валиев сессиягә өстәмә сораулар чыгарырга тәкъдим итте.   
КПРФ фракциясе лидеры Хафиз Миргалимов утырышта торак-коммуналь хуҗалыкны реформалау стратегиясен тормышка ашыруга күзәтчелек итүче парламент комиссиясе төзү турында мәсьәләне карау тәкъдиме белән чыкты.  
Фәрит Мөхәммәтшин, тариф сәясәтенә кагылышлы мәсьәләләрнең ТР Дәүләт Советының ахыргы утырышында каралганлыгын искә төшереп: “Торак-коммуналь хезмәтләргә тарифлар һәм түләүләр мәсьәләләре - республикада да һәм федераль дәрәҗәдә дә игътибар үзәгендә.Алар белән республиканың беренче вице-премьеры Равил Моратов җитәкчелегендәге Хөкүмәт комиссиясе шөгыльләнә. Хәзерге вакытта федераль үзәктә 2011 ел өчен тарифларны формалаштыру буенча җитди эш бара, бу өлкәдәге законнарны камилләштерү мәсьәләләре фикер алышуга чыгарыла. Шуңа күрә әлеге мәсьәләгә  федераль дәрәҗәдә алып барылган эш нәтиҗәләреннән соң әйләнеп кайту максатка ярашлы булыр. Бу очракта без тәкъдим ителгән параметрлардан чыгып эш итә алачакбыз”, - диде. 
ТР Дәүләт Советы Рәисе фикерен профиль комитеты рәисе, “Россия гражданнарына – үтемле һәм уңайлы торак” илкүләм проектын тормышка ашыруга күзәтчелек итүче комиссия рәисе Марат Галиев та хуплап чыкты. Аның сүзләренә караганда, республикада тарифлар сәясәтен тормышка ашыру өлкәсендә перспективаларны билгеләү өчен, киләсе елга бу тарифларны формалаштыру буенча федераль инициативалардан хәбәрдар булу кирәк.  
Шулай да Хафиз Миргалимов тарафыннан тәкъдим ителгән мәсьәлә күпчелек тавыш белән көн тәртибенә кертелде. Нәтиҗәдә сессиянең көн тәртибе 55 мәсьәлә белән расланды.  
Көн тәртибенә кертелгән мәсьәләләрне карый башлаганчы, Фәрит Мөхәммәтшин яңа билгеләнгән ТР Урман хуҗалыгы министры Наил Мәһдиевне, ТР Транспорт һәм юл хуҗалыгы министры Ленар Сафинны һәм ТР Яшьләр эшләре, спорт һәм туризм министры Рафис Борһановны тәкъдим итте. Спикер шулай ук ТР Куркынычсызлык советы секретаре Валерий Власов, Бөгелмә муниципаль районы башлыгы Илдус Касыймов белән таныштырды һәм парламентарийлар исеменнән аларга яңа вазыйфаларда уңышлы эшләүләрен теләде. 
√ Татарстан Республикасы Министрлар Кабинетының 2010-2015 елларга төп эшчәнлек юнәлешләре турындагы доклад белән ТР Премьер-министры Илдар Халиков чыкты, аннан соң ул  депутатларның сорауларына җавап бирде. Артем Прокофьев укытучыларның хезмәт хакын арттыру мөмкинлекләре белән кызыксынды. Илдар Халиков, аңа җавап биреп, монда укытучылар гына түгел, бюджет өлкәсендә эшләүчеләрнең барысы турында сүз алып барырга кирәклеген билгеләп үтте. 
Премьер-министр аңлатып үткәнчә, Хөкүмәт бюджет өлкәсе һәм сәнәгать тармакларындагы уртача хезмәт хакы арасындагы аерманы киметү тенденциясен саклау буенча эшне дәвам итә. 
Социаль сәясәт комитеты башлыгы Светлана Захарованың соравы Татарстанның төбәкләрдәге медицина учреждениеләрен югары технологияле җиһазлар белән тәэмин итү буенча федераль программада катнашу мөмкинлегенә кагылышлы иде. “Хәзерге вакытта бездә медицина өлкәсендә уртак финанслау шартларында берничә федераль программа тормышка ашырыла. Муниципаль медицина учреждениеләренә килгәндә, аларның күбесенең проектлау-смета документлары әзер, калганнары буенча эш алып барыла”, - дип җавап бирде И.Халиков. 
Премьер-министр Николай Рыбушкинның эшсезлек проблемасы буенча соравына республикада соңгы өч-дүрт айда эшсезлекнең кими баруын билгеләп үтте.  
 Моннан тыш, Илдар Халиков депутатлар Рафаил Нуретдинов, Альберт Бикмуллин, Татьяна Водопьянова, Рифат Ганибаевның торак-коммуналь предприятиеләр эшчәнлегенә, күпбалалы гаиләләрне торак белән тәэмин итүгә, спорт корылмаларына инвалидларның үтеп керә алуына  кагылышлы сорауларына җавап бирде. Депутатлар, үз чиратында, республика Хөкүмәте эшчәнлеге перспективаларына кагылышлы фикерләрен җиткерде. КПРФ фракциясе лидеры Хафиз Миргалимов, федераль һәм республика хөкүмәтләре эшчәнлеген тәнкыйтьләп, хакимиятнең төп эше халыкның аерым категорияләрен социаль яктан яклауга юнәлтелгән булырга тиешлеген әйтте.  ТР Премьер-министрның докладын тулысынча депутат Марат Хәйруллин хуплап чыкты. Депутат Марат Галиев республиканың инвестицияләр җәлеп итүчәнлеген үстерү һәм иннновацион сәясәт мәсьәләләренә тукталды.   
Фәрит Мөхәммәтшин, ТР Хөкүмәтенең 2010-2015 елларга төп эш юнәлешләрен чагылдырган докладны хуплау зарурлыгын белдереп: “Бу документны барысы да көтте. Чөнки ул сәнәгать, төзелеш, машина төзелеше кебек тармакларының үсешендә юл күрсәтеп торырга тиеш. Монда яңгыраган тәкъдимнәр Хөкүмәт тарафыннан анализланачак һәм исәпкә алыначак. Алга куелган максатларны һәм бурычларны тормышка ашыру безнең Хөкүмәтнең никадәр эшкә сәләтле булуын күрсәтер. Әлбәттә, алга куелган бурычларны тормышка ашыруның уртак эш икәнлеген онытырга ярамый.  Ә инде конкретикага килгәндә, анык параметрлар һәм күрсәткечләрне без республиканың социаль-икътисади үсеш программасында күрергә тиеш. Аның ТР Президентының парламентка Юлламасыннан соң - агымдагы елның октябрендә тәкъдим ителү зарур”, - диде.  
Фикер алышулар нәтиҗәсендә  ТР Министрлар Кабинеты эшчәнлегенең төп юнәлешләре күпчелек депутатлар тарафыннан хупланды. Парламент комитетларына, республика үсешен законнар белән тәэмин итү буенча эшчәнлекне тормышка ашырганда, Хөкүмәтнең төп эш юнәлешләрен исәпкә алу бурычы куелды. Хөкүмәтнең аерым эш юнәлешләренә карата үз фикерен ТР Дәүләт Киңәшчесе Минтимер Шәймиев тә белдерде.
√ Аннан соң ТР Финанс министры Радик Гайзатуллин “2009 елга Татарстан Республикасы бюджеты үтәлеше турында” закон проекты буенча чыгыш ясады. Узган ел бюджеты керемнәр буенча планда расланганнан 104,7 процентка үтәлгән, керем өлеше 117 121 211,8 мең сум тәшкил иткән. Салым белән бәйле керемнәр 64 728 857,3 мең сум күләмендә җыелган. 
2009 елда салым булмаган керемнәр 2 496 872,2 мең сум күләмендә җыелырга тиеш булган, гамәлдә 3 163 433,9 мең сумга җиткән. 
2009 елда Татарстан Республикасы бюджетыннан федераль бюджетка 369 398,2 мең сум күләмендә файдаланылмаган субсидияләр, субвенцияләр һәм бюджетара трансфертлар кайтарылган. 
2009 ел бюджеты чыгымнар буенча 123 728 119,2  мең сум күләмендә үтәлгән. “Бюджетара трансфертлар” бүлеге буенча чыгымнар 34 608 304,3 мең сум тәшкил иткән. Җирле бюджетларга 26 079 686,6 мең сум күләмендә бюджетара трансфертлар бүлеп бирелгән.
Аннан соң министр депутатлар Илшат Әминов, Альберт Бикмуллин, Василий Логинов, Артем Прокофьев, Илсур Сафиуллин, Леонид Иванов, Светлана Захарова, Тәлгат Абдуллинның республика бюджетына алдагы елда кергән федераль акчаларның калганын файдалану механизмнарына, физик затлар кеременә һәм табышка салым җыю перспективасына, җирле бюджетларның баланслы булуы дәрәҗәсенә, транспорт салымы җыелу күләменә, Бөек Ватан сугышы ветераннарын торак белән тәэмин итүне финанслауга,  балаларын мәктәпкәчә учреждениеләргә йөрткән өчен, ата-аналарга компенсация түләүгә, төп капиталга инвестицияләр җәлеп итү тенденциясенә кагылышлы сорауларына җавап бирде. 

Әлеге закон проекты буенча Бюджет, салымнар һәм финанслар комитеты рәисе Морат Гаделшин чыгыш ясады. ТР Хисап палатасының бәяләмәсен аның рәисе Алексей Демидов тәкъдим итте.  “Хисап бирелә торган елда барлык максатчан программалар да бюджет турындагы Закон белән расланганча финансланган. Аерым башкаручылар тарафыннан чаралар тулы күләмдә тормышка ашырылмаган, - диде Алексей Демидов. – Хисап палатасының контроль чаралары барышында бюджет чыгымнарын оптимизацияләү резервлары, шулай ук бюджетка салым булмаган керемнәрнең керүен арттыру резервлары ачыкланды”. 
2009 елга Татарстан Республикасы бюджеты үтәлеше турындагы закон проекты беренче укылышта һәм тулаем кабул ителде. 

√ “2009 елга Татарстан Республикасы Мәҗбүри медицина иминияте фонды бюджеты үтәлеше турында” закон проекты буенча Мәҗбүри медицина иминияте фонды башкаручы директоры Исмәгыйль Низамов чыгыш ясады. Аның сүзләренә караганда, Мәҗбүри медицина иминияте фонды бюджеты керемнәр буенча - 17 704 612,6 мең сум, чыгымнар буенча 17 805 680,7 мең сум күләмендә үтәлгән. Закон проекты шулай ук беренче укылышта һәм тулаем кабул ителде. 

√  Аннан соң ТР Финанс министры Радик Гайзатуллин “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектын тәкъдим итте.  Республиканың агымдагы елдагы бюджетына үзгәрешләр кертү зарурлыгы Татарстан казнасына федераль бюджеттан акча килү һәм республиканың өстәмә рәвештә үз керемнәре керү белән бәйле. ТР Финанс министры Радик Гайзатуллин хәбәр иткәнчә, өстәмә керемнәр күләме 37 003,2 млн. сум тәшкил итә. Аерым алганда, федераль казнадан һәм Торак-коммуналь хуҗалыкны реформалауга булышлык итү фондыннан килгән акча күләме 32 262,3 млн. сумга җитә. Моннан чыгып, ТР бюджетының чыгым өлешен дә 37 003,2 млн. сумга кадәр арттырырга тәкъдим ителә. 

Депутатлар каравына чыгарылган закон проектында ТР бюджетының салым һәм салым булмаган керемнәрен 4 710,3 млн. сумга арттыру тәкъдим ителә. 

Федераль бюджеттан килгән акчаны Казанда 2013 елда Универсиада уздыру өчен кирәк булган объектлар төзелешенә һәм төзекләндерүгә; авыл хуҗалыгын үстерүгә; Бөек Ватан сугышы ветераннарын торак белән тәэмин итүгә; капиталь ремонтка; хезмәт базарындагы киеренкелекне киметү чараларына; югары технологияле медицина ярдәмен күрсәтүгә; мәгариф өлкәсендә дәүләт ярдәме күрсәтүгә; сыйныф җитәкчелеге өчен түләүгә; авыл җирлегендә яшәүче РФ гражданнарын торак белән тәэмин итүгә җибәрү көтелә.  

Шулай ук  федераль акчаларны ТР бюджетының “Мәгариф”, “Сәламәтлек саклау, физик культура һәм спорт”, “Социаль сәясәт”, “Милли икътисад” һәм “Торак-коммуналь хуҗалык” тармакларындагы федераль максатчан программаларны үзара финанслауга җибәрергә тәкъдим ителә. 

Моннан тыш, закон проектында Татарстан Республикасы бюджетыннан өстәмә чыгымнарны 1941-45 еллардагы Бөек Ватан сугышында җиңүнең 65 еллыгын бәйрәм итүгә бәйле чараларны үткәрүгә, капитал салуларга, мәгълүмат технологияләре үсешенә тоту каралган.   
Министр депутатларның сорауларына да җавап бирде. Илшат Әминов бюджет чараларын бюджетның төп идарәчеләренә яңадан бүлү тәртибе белән кызыксынды. Аерым алганда, мәгариф һәм сәламәтлек саклау өлкәсендәге чараларны финанслау өчен акчалар яңадан каралган.

Марат Галиевнең республика бюджетының капиталь ремонт буенча чыгымнарны финанслауда катнашу мөмкинлеге турындагы соравына Р.Гайзатуллин бу төр финанслауның тулы күләмдә алып барылуын әйтте.  

Рифат Ганибаев министрдан 12 млрд. сум күләмендәге бюджет кытлыгын финанслау чыганаклары турында сорады. Радик Гайзатуллин сүзләренә караганда, кытлыкны каплау өчен, бүгенге көндә өч еллык кредит рәвешендә  5 млрд. сум күләмендә федераль чаралар җәлеп ителгән. “Республика икътисады үсеше уңай булганда, бюджет кытлыгын өстәмә керемнәр хисабына каплап булачак. Шул ук вакытта предприятиеләр тарафыннан керемгә салымның  3 млрд. сум күләмендә артыграк түләнгәнен дә истә тотарга кирәк.  Бюджет үтәлеше безгә аның чыгым өлешен оптимизацияләү кирәкме, юкмы икәнлеген күрсәтәчәк”, - диде Р.Гайзатуллин.  
Депутат Туфан Миңнуллин, һәрвакыттагыча, 12 нче кызлар гимназиясен төзекләндерү барышы белән кызыксынды. Рөстәм Миңнеханов хәбәр иткәнчә,  якын арада мәктәпне яңа уку елына әзерләү мәсьәләсе каралачак. “Әлеге гимназияне төзү барышына кагылышлы мәсьәләне дә карарбыз һәм проблеманы хәл итү юлларын табарга тырышырбыз”, - диде Президент.   
Радик Гайзатуллин шулай ук депутатлар  Роберт Миңнуллинның, Василий Логиновның, Татьяна Водопьянованың, Хафиз Миргалимовның балаларның җәйге ялын бюджеттан финанслау, муниципаль бюджетларны баланслы итү,  җәмәгать транспорты сатып алу турындагы сорауларына җавап бирде. 

Әлеге закон проекты буенча чыгышны профиль комитеты рәисе Морат Гаделшин да ясады. 
Депутат Рафаил Нуретдинов үз чыгышында республика Хөкүмәтен алга таба чираттагы финанс елына бюджет формалаштырганда коммунист депутатларның да тәкъдимнәрен исәпкә алырга чакырды. Аның сүзләренә караганда, 2010 елга бюджет кабул иткәндә, аның проектына карата коммунистлар тарафыннан бирелгән исәпләүләр хәзер кабул ителә торган күрсәткечләргә бик якын булган. 
Парламентарийлар закон проектын беренче укылышта кабул итте, парламент сессиясе утырышлары арасындагы тәнәфестә Бюджет, салымнар һәм финанслар комитеты утырышында каралганнан соң, ул икенче укылышта һәм тулаем кабул ителде.    

√  Кичке утырыш ТРның беренче вице-премьеры Равил Моратовның ТР Министрлар Кабинетының “Дәүләт (муниципаль) учреждениеләренең хокукый хәлен камилләштерүгә бәйле рәвештә, Россия Федерациясенең аерым закон актларына үзгәрешләр кертү турында” Федераль законны тормышка ашыру буенча эшнең барышы турындагы чыгышы белән башланып китте. “Республикада, закон проектының концепциясе федераль парламентка кертелгәнче үк, фикер алышулар булды, законда безнең тәкъдимнәр һәм искәрмәләрнең барысы диярлек исәпкә алынган. 2011 елның 1 гыйнвареннан алып 2012 елның 1 июненә кадәр ил территориясендә, шул исәптән безнең республикада әлеге федераль законны тормышка ашыруда күчеш чоры билгеләнә, - дип аңлатты Р.Моратов.  Бүгеннән үк бу мәсьәләнең бәхәсле икәнлеге аңлашыла, депутатлардан, социаль өлкә хезмәткәрләреннән, җирле үзидарә органнарыннан, иҗтимагый оешмалардан күп сораулар керә”. 

Законда барлык тип учреждениеләрнең, шул исәптән бюджет чаралары һәм эшкуарлыктан кергән керемнәрдән файдалану өлешендә дә билгеләмәләр бирелгән. Беренче вице-премьер белдергәнчә, хәзер бу учреждениеләрнең халыкка бушлай дәүләт хезмәтләрен күрсәтү (дәүләт заказы) күләмен билгеләргә кирәк. “Болар барысы турында җәмәгатьчелек, шул исәптән Дәүләт Советы депутатлары катнашында фикер алышу булачак, - дип ышандырды Равил Моратов. -  Учреждениеләрне яңа шартларга күчерү буенча  агымдагы елның 1 декабренә кадәр карар кабул итәргә кирәк”.   
Равил Моратов шулай ук депутатлар Николай Рыбушкин, Артем Прокофьев, Альберт Бикмуллин, Хафиз Миргалимов, Валентин Кострин, Евгений Ефимовның учреждениеләрне финанслау тәртибе һәм күләменә, дәүләт хезмәтләрен күрсәтү сыйфатын мониторинглауга, яшьләр өчен бердәм республика үзәге төзүгә,  һөнәри белем бирүче учреждениеләрнең эшчәнлеген камилләштерүгә кагылышлы сорауларына җавап бирде. Депутат Фәйрүзә Мостафина гомумбелем бирү учреждениеләренең барысын да автоном режимда эшләүгә күчерүнең максатка ярашлы булмавын күрсәтте. Әлеге мәсьәлә буенча КПРФ фракциясе лидеры Хафиз Миргалимов чыгыш ясады. Ул коммунистларның закон проектына каршы тавыш бирәчәген хәбәр итте. Чөнки бу законны тормышка ашыру халыкның аз тәэмин ителгән өлешенең белем алуга булган хокукларын кысуга китерәчәк.  
Шул ук вакытта ТР Дәүләт Советы Рәисе Фәрит Мөхәммәтшин учреждениеләрне автоном эш режимына күчерү үзенең нәтиҗәлелеген күрсәтүен билгеләп үтте.  “Бу бюджет акчасыннан тагын да нәтиҗәлерәк файдалануга китерде, - диде ул.  – Без барыбыз да республикада, башка төбәкләрдәге кебек, бер-берсенең эшен кабатлаучы һәм бернигә ирешмәүче структуралар барлыгын беләбез. Белем алуга һәм башка хезмәтләргә булган хокукны кысу турында сүз бармый. Монда сәламәтлек саклау һәм белем бирү өлкәсендәге керемнәре контрольгә алынмый торган коммерция структуралары сүз көрәштерә. Чөнки бюджет акчасын ни рәвешле файдалану тикшерелә башлаячак”. Фәрит Мөхәммәтшин кабул ителә торган законны тормышка ашыруның барышы даими контрольдә булачак, парламент бу мәсьәләгә әле бер генә мәртәбә кире кайтмаячак.    

√ Фикер алышу нәтиҗәсендә депутатлар республика Хөкүмәте тарафыннан тәкъдим ителгән “Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” закон проектын хуплады. Ул республика законнарын бюджетка кагылышлы федераль законнарга кертелгән үзгәрешләргә туры китерү максатыннан эшләнгән һәм Татарстан Республикасы бюджет законнарының һәм “Дәүләт (муниципаль) учреждениеләрнең хокукый хәлен камилләштерүгә бәйле Россия Федерациясенең аерым закон актларына үзгәрешләр кертү турында” Федераль законның аерым нигезнамәләрен куллану үзенчәлекләрен билгели. 

√ Утырыш барышында тулаем кабул ителгән “Оешмалар мөлкәтенә салым турында Татарстан Республикасының аерым закон актларына үзгәрешләр кертү хакында” закон проекты казна учреждениеләре мөлкәтен 2013 елның 1 гыйнварена кадәр салым түләүдән азат итүне күз алдында тота. Закон проекты салым салу өлкәсендә казна учреждениеләрен бюджет, автоном учреждениеләр белән бер дәрәҗәгә кую максатыннан эшләнгән. “Дәүләтнең бу ярдәме аларның эчке чыгымнарын киметү һәм эшчәнлегенең нәтиҗәлелеген күтәрү өчен шартлар тудыру һәм кызыксындыру булдыруга юнәлтелгән”, - дип аңлатып үтте ТР Финанс министры Радик Гайзатуллин. Моннан тыш, бюджет учреждениеләрен финанслау тәртибе үзгәрүгә бәйле рәвештә, закон проекты белән салым түләүчеләрнең бу категориясе буенча формулировканы тәгаенләргә тәкъдим ителә. 

Закон проектының 2 статьясы белән, махсус икътисади зона идарә итүче компанияләренә гамәлдәге ташламаны 2019 елның 1 гыйнварена кадәр озайту күздә тотыла, ул махсус икътисади зонага инвесторлар җәлеп итү зарурлыгына бәйле. 

“Мөлкәткә салым турындагы гамәлдәге закон нигезендә ташлама бирелгән бюджет һәм автоном оешмалардан төзелгән казна учреждениеләренә ташлама бирү Татарстан Республикасы бюджеты керемнәре югалуына китермәячәк”, - дип ачыклык кертте министр.  

Махсус икътисади зона идарә итүче компанияләре балансына исәпкә алына торган мөлкәткә карата оешмалар мөлкәтенә салым буенча ташлама суммасы 2011-2018 елларга – 2223 млн. сум, шул исәптән 2011 елга 197 млн. сум күләмендә бәяләнә. 
√  Аннан соң Татарстан Республикасы җәмәгать судьяларын сайлау турындагы мәсьәлә каралды. ТР Президенты тарафыннан җәмәгать судьялары итеп 5 елга сайлау өчен тәкъдим ителгән Хәсәнов Ленар (Бөгелмә районы һәм  Бөгелмә шәһәре  буенча – 3 нче суд участогы), Габидуллин Артур  (Түбән Кама районы һәм Түбән Кама шәһәре буенча - 7 нче суд участогы) кандидатураларын парламентарийлар хуплады. 
√  Дәүләт корылышы һәм җирле үзидарә комитеты рәисе Валентина Липужина тарафыннан тәкъдим ителгән "Татарстан Республикасы дәүләт бүләкләре турында" Татарстан Республикасы Законына үзгәрешләр кертү хакында", “Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында", “Татарстан Республикасы Сайлау кодексына үзгәрешләр кертү турында”  закон проектлары тулаем кабул ителде.
√ Өченче укылышта “Аерым муниципаль берәмлекләр территорияләре чикләрен  үзгәртү һәм "Чүпрәле муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында",  Аерым муниципаль берәмлекләр территорияләре чикләрен  үзгәртү һәм "Буа  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" закон проектлары кабул ителде. 

√ "Административ хокук бозулар  турында Татарстан Республикасы кодексына үзгәрешләр кертү хакында"  законы проекты да (пассажирлар йөртүләрне гамәлгә ашыру өлкәсендә хокук бозулар өчен административ җаваплылык билгеләү турында)  тулаем кабул итү процедурасын узды. 
√ Аннан соң парламентарийлар Татарстан Республикасы Дәүләт Советы Регламентының яңа редакциясенә тәкъдимнәрне карады. Профиль комитеты башлыгы Шакир Яһудин сүзләренә караганда, проектны икенче укылышка әзерләгәндә 221 тәкъдим кергән. Депутатлар, икенче укылышка кире кайтып, аларны хуплап тавыш бирде. Тәкъдимнәрнең бер өлеше - редакцион-техник характерда, бер өлеше федераль законнар үсеше һәм Регламентны алар белән туры китерү, шулай ук Татарстан законнары үсеше белән бәйле. Тәкъдимнәрнең бер төркеме Регламентның үз нормаларын аныклауга кагылышлы. Ягъни ТР Дәүләт Советы утырышына чакырыла торган затларның исемлеге зурайтыла, көн тәртибен формалаштыру тәртибе тәгаенләнә,  парламентның тантаналы утырышларын уздыру мәсьәләләре регламентлана. Шулай ук федераль законнар проектлары, депутат запрослары белән эшләү регламентлана, “Хөкүмәт сәгате”н үткәрү тәртибе яңартыла. 

√ Депутатлар Дәүләт корылышы һәм җирле үзидарә комитеты рәисе Валентина Липужина тарафыннан тәкъдим ителгән “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” закон проектына карата кергән 15 тәкъдимне карап хуплады. Тәкъдимнәрнең берсе закон проектының исемен үзгәртүгә кагыла. Ул “Җирле үзидарә органнары эшчәнлеген камилләштерүгә бәйле рәвештә, Татарстан Республикасының аерым закон актларына үзгәрешләр кертү турында” дип аталган Закон буларак кабул ителә.  Моннан тыш, закон проектының муниципаль берәмлекләр уставларына; җирле әһәмияттәге, муниципаль районнар һәм шәһәр округлары карамагындагы мәсьәләләргә; җирле үзидарә органнарын тоту чыгымнарын финанслауга һ.б. кагылышлы нигезнамәләренә төзәтмәләр кертелә. Закон проекты икенче укылышта кабул ителде. 

√ Икенче укылышны “Җирле үзидарә органнарына Татарстан Республикасының аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында” закон проекты да узды. 
√ Аннан соң депутатлар "Аерым муниципаль берәмлекләр территорияләре чикләрен  үзгәртү һәм "Чирмешән  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында", "Тукай  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" закон проектларын тулаем кабул итте. 

√ Тулаем кабул ителгән закон проектлары арасында "Татарстан Республикасы законнары мониторингы турында", "Татарстан Республикасы Конституция суды эшчәнлеге турында мәгълүматтан файдалануны тәэмин итү хакында" закон проектлары да бар. 

√ Депутатлар икенче һәм өченче укылышта “Татарстан Республикасында Кеше хокуклары буенча вәкаләтле вәкил турында” Татарстан Республикасы Законына һәм "Административ хокук бозулар  турында Татарстан Республикасы кодексының 2.3 статьясына үзгәрешләр кертү хакында" закон проектын карап кабул итте. Закон проектына кергән тәкъдимнәр белән Балалар хокуклары буенча вәкаләтле вәкил кандидатурасына, аның вәкаләтләренә карата таләпләр турындагы нигезнамәләр тәгаенләнә. 

Билгеле булганча, әлеге закон проекты ТР Дәүләт Советы тарафыннан беренче укылышта агымдагы елның 12 мартында кабул ителгән иде. Әлеге закон проекты белән, бала хокукларының дәүләт тарафыннан яклану гарантияләрен көчәйтү, аларның дәүләт органнары, җирле үзидарә органнары һәм вазыйфаи затлар тарафыннан үтәлүенә һәм хөрмәт ителүенә этәргеч бирү максатыннан, Татарстан Республикасында Бала хокуклары буенча вәкаләтле вәкил вазыйфасын кертергә тәкъдим ителә. Шунда әлеге дәүләт вазыйфасын биләүченең Татарстан Республикасында Кеше хокуклары буенча вәкилнең урынбасары булып торуы да күрсәтелә. Проектның 39 статьясында Балалар хокуклары буенча вәкилнең  вәкаләтләре турында мәгълүмат бирелә. 

Бу вазыйфага кандидатны ТР Президенты тәкъдим итә, ә Татарстан Дәүләт Советы аны 5 елга сайлап куя.  

Моннан тыш, Татарстан Республикасы закон проекты белән, Татарстан Республикасының Административ хокук бозулар кодексының 2.3 статьясына да үзгәрешләр кертелә. Алар бала хокуклары буенча вәкаләтле вәкилнең эшчәнлегенә комачаулык иткән очракта административ штраф салыну белән бәйле. 

Бала хокуклары буенча вәкаләтле вәкил вазыйфасына керешә торган зат 35 яшьтән дә яшь булмаска, югары педагогик яки югары юридик белемгә, балаларның хокукларын, ирекләрен һәм законлы ихтыяҗларын яклау тәҗрибәсенә ия булырга, начар гамәлләр кылмаган булырга тиеш. 
√ Аннан соң икенче һәм өченче укылыш процедурасын билгеләнмәгән урыннарда тышкы мәгълүмат урнаштыруга бәйле хокук бозулар өчен штрафлар күләмен арттыруны күз алдында тоткан "Административ хокук бозулар  турында Татарстан Республикасы кодексының 3.5 статьясына үзгәрешләр кертү хакында"закон проекты да узды. 

√ Депутатлар "Татарстан Республикасының һәлакәттән коткару хезмәтләре һәм һәлакәттән коткару формированиеләре турында" Татарстан Республикасы Законының 2 статьясына үзгәреш кертү хакында" закон проектын тулаем кабул итте. 
√ Аннан соң, комитет тарафыннан хупланган тәкъдим өчен тавыш биреп, парламентарийлар икенче укылышта “Татарстан Республикасында инновацион эшчәнлек турында” закон проектын кабул итте. Бу тәкъдимнәр закондагы төшенчәләргә аныклык кертә, республикадагы инновацион сәясәтнең максат һәм бурычлары һ.б. тәгаенләнә.     
√ Социаль сәясәт комитеты әгъзасы Евгений Ефимов тәкъдим итүе буенча, икенче укылышта һәм тулаем “Физик культура һәм спорт турында” Татарстан Республикасы Законының 6 һәм 12 статьяларына үзгәрешләр кертү турында” закон проекты кабул ителде. 

√ “Гражданнар сәламәтлеген  саклау турында” Татарстан Республикасы Законына үзгәрешләр кертү турында” закон проекты тулаем кабул ителде 

√ Чирмешән муниципаль районы Минсәгыйт Шакиров тарафыннан “Чирмешән муниципаль районының Түбән Чыгтай һәм Чирмешән авыл җирлекләрен үзгәртеп кору һәм “Чирмешән муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында”   закон проекты тәкъдим ителде.

Әлеге закон проектын эшләү өчен, Чирмешән муниципаль районы составына керүче “Түбән Чыгтай” һәм “Чирмешән” авыл җирлекләрен, халыкның җирлекләр вәкиллекле органнары тарафыннан ачыкланган ризалыгы  белән, административ үзәге Чирмешән авылында булган “Чирмешән авыл җирлеге”нә берләштерү нигез булган. Башка муниципаль берәмлекләр чикләре үзгәреш кичермәгән.  
Закон проекты беренче укылышта һәм тулаем кабул ителде. 

√ Шундый ук кабул итү процедурасын “Лаеш муниципаль районының Караеш һәм Нармонка авыл җирлекләрен үзгәртү һәм "Лаеш  муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" закон проекты да узды. Ул Караеш һәм Нармонка авыл җирлекләрен административ үзәге Нармонка авылында булган “Нармонка авыл җирлеге” муниципаль берәмлегенә берләштерүне күздә тота. 
Лаеш муниципаль районы башлыгы урынбасары И.Тимиршина хәбәр иткәнчә, күрсәтелгән авыл җирлекләрен берләштерү халыкның хокукларын, законлы мәнфәгатьләрен бозуга китермәячәк. Берләштерү мәсьәләсе Караеш һәм Нармонка авыл җирлекләрендә җәмәгатьчелек тыңлауларына чыгарылган. Фикер алышу нәтиҗәсендә ике җирлек халкы да берләштерү инициативасын хуплаган. 
√  Дәүләт корылышы һәм җирле үзидарә комитеты рәисе Валентина Липужина тарафыннан тәкъдим ителгән “Татарстан Республикасы дәүләт хакимияте башкарма органнары турында” ТР Законына үзгәрешләр кертү хакында” закон проекты беренче укылышта кабул ителде. 

Әлеге закон проекты республика законнарын федераль законнар белән тәңгәлләштерү максатыннан эшләнгән һәм парламентның вәкаләтләрен көчәйтүгә юнәлтелгән.

Бу максаттан “Татарстан Республикасы дәүләт хакимияте башкарма органнары турында” ТР Законына ТР Министрлар Кабинеты эшчәнлегенең нәтиҗәләре турында, шул исәптән ТР Дәүләт Советы тарафыннан куелган мәсьәләләр буенча ТР Дәүләт Советына еллык хисаплар тапшыру вәкаләтләрен ТР Президентына бирү өлешендә үзгәрешләр кертергә тәкъдим ителә. 

Еллык хисаплар Татарстан парламентына агымдагы елның 15 октябреннән дә соңга калмыйча тәкъдим ителергә һәм “Республика Татарстан” һәм “Ватаным Татарстан” газеталарында рәсми рәвештә басылып чыгарга тиеш. 
√ Аннан соң “Татарстан Республикасында шәһәр төзелеше эшчәнлеге турында” закон проекты беренче укылышта кабул ителде. 

Депутатларны әлеге закон проекты белән ТР Төзелеш, архитектура һәм торак-коммуналь хуҗалык министры Марат Хөснуллин таныштырды.

 “Бу закон проекты РФ Шәһәр төзелеше кодексына һәм Россия Федерациясе субъектлары вәкаләтләренә караган мәсьәләләрне җайга салу максатыннан эшләнде. Ул Татарстан Республикасында территориаль планлаштыру, җирләрне зоналарга бүлү, капиталь төзелеш объектларын төзекләндерү, ремонтлау һәм төзү буенча мөнәсәбәтләрне җайга сала”, - диде ул. 

“Татарстан Республикасында шәһәр төзелеше эшчәнлеге турында” закон проекты ТР территориаль планлаштыру схемалары проектларын әзерләү,  бу документларга үзгәрешләр кертү тәртибен билгели. Шулай ук төбәкләрдәге шәһәр төзелешен проектлаштыру нормативларын әзерләү һәм раслау, җирдән файдалану һәм төзелеш кагыйдәләре проектын әзерләү буенча комиссия эшчәнлеге тәртибен  күз алдында тота.  

Закон проектында Татарстан Республикасы башкарма хакимият органнары карарлары нигезендә территорияләрне планлаштыру буенча документлар әзерләү тәртибе, төзелеш алып бару өчен рөхсәт кирәк булмаган объектлары һәм республика дәрәҗәсендә капиталь төзелеш объектлары исемлеге   күрсәтелә.  

√ Аннан соң Татарстан Республикасы Дәүләт Советының РФ ФҖ Федерация Советы Рәисе Сергей Мироновка,  РФ ФҖ Дәүләт Думасы Рәисе Борис Грызлов исеменә Россиянең истәлекле даталары исемлегенәоссРРрРРРРррррллллл       ррррр Россиядә Исламны рәсми кабул итү көне кебек яңа истәлекле датаны кертү турындагы Мөрәҗәгате мәсьәләсе буенча Мәдәният, фән, мәгариф һәм милли мәсьәләләр комитеты рәисе Разил Вәлиев чыгыш ясады. 
Билгеле булганча, РФ Дәүләт Думасы 2010 елның 21 маенда “Россиянең хәрби дан көннәре һәм истәлекле даталары турында” Федераль законга карата кергән төзәтмәне кабул итте. Моның белән яңа истәлекле дата – Русьны Чукындыру көне гамәлгә куела. Бу көн ел саен Россиядә 28 июльдә билгеләп үтеләчәк.

“Бу закон кабул ителү белән, Татарстан Республикасы Дәүләт Советына Россия мөселманнары Үзәк Диния Нәзарәте рәисеннән, Россия Мөфтиләр советы рәисеннән, Россия Ислам университеты ректорыннан Россиянең истәлекле даталары исемлегенәоссРРрРРРРррррллллл       ррррр Россиядә Исламны рәсми кабул итү көне кебек яңа истәлекле датаны кертү инициативасын хуплап, мөрәҗәгатьләр керде”, - дип хәбәр итте Р.Вәлиев.  

Татарстан парламентарийлары әзерләгән мөрәҗәгатьтә: “Татарстан Республикасы Дәүләт Советы, кабул ителгән законны хуплап, Россиянең тарихи яктан күпконфессияле һәм күпмилләтле дәүләт буларак төзелүенә игътибар итә. Россиядә күпконфессиялелек гасырлардан килә. Әлеге тарихи тәҗрибә үзенчәлекле һәм гыйбрәтле, чөнки ул төрле диннәр арасында хәзерге Россиянең уңай чынбарлыгына әверелгән тотрыклы дуслыкны булдыруга ярдәм итә. 

Россия җәмгыятендә диннәрне торгызу илдәге рухи яңарышының бер өлешенә әверелгән хәзерге шартларда тарихи яктан нигезләнгән модель тулы канлы конфессиональ сәясәтне формалаштыруда зур әһәмияткә ия. Монда Россиядәге традицион диннәр вәкилләренең дәүләт тарафыннан үзләренә карата бертигез  мөнәсәбәтне тоюы мөһим. 

Россиядә Ислам, күпгасырлык тарихка ия булып, илебездәге халыкларның рухи тормышында әһәмиятле роль уйнады. Ул күбесенчә Идел буенда, Кавказда һәм Көнбатыш Себердә таралып, тамыр җәюнең һәм үсүнең төрле этапларын үтте”, - диелә мөрәҗәгатьтә. 

Республика парламентарийлары Россиянең Идел һәм Урал буйларындагы зур территорияне биләгән Идел буе Болгар дәүләтенең исламны дәүләт дине буларак рәсми рәвештә 922 елның 21 маенда (иске стиль белән 16 маенда) кабул итүен билгеләп үтә. 

“Бүген күпмилләтле илебезнең 20 миллионны тәшкил иткән мөселман җәмгыяте Ватаныбыз хакына актив хезмәт итә һәм Россия үсешенең стратегик юлын билгели торган процессларны  уңай кабул итә.

2005 елда РФ Ислам Конференциясе оешмасында күзәтүче буларак үзенең даими урынын алды, мөселман илләре белән актив аралашып яши. Россиянең истәлекле даталар исемлегенә яңа истәлекле датаны – 21 май (иске стиль белән 16 май) - Россиядә Ислам дине рәсми кабул ителгән көнне кертү, Русьны Чукындыру көне кебек үк, һичшиксез, илдә киләчәктә дә күпконфессиялелек үсешенә һәм Россия Федерациясенең халыкара абруе ныгуга булышлык итәр иде”,- диелә мөрәҗәгатьтә. Мөрәҗәгать кабул ителде һәм федераль үзәккә юлланды.

√ Аннан соң ТР Дәүләт Советы Рәисе урынбасары Римма Ратникова парламентарийларны  “Татарстан Республикасы Дәүләт Советындагы сәяси партияләрнең эшчәнлеген региональ телеканал һәм радиоканал аша яктыртканда аларның тигезлек гарантияләре турында” закон проекты белән таныштырды. 

Беренче укылышка чыгарылган закон проекты төбәк телеканалы һәм радиоканалы тарафыннан ТР Дәүләт Советында тәкъдим ителгән сәяси партияләрнең эшчәнлеген яктырту белән бәйле мөнәсәбәтләр җайга салына. Гади генә итеп әйткәндә, закон проектында теле-радиоканалларда барлык партияләргә дә эфир вакытын тигез күләмдә бирү предметы карала. Республика яссылыгында караганда, сүз “Яңа гасыр” каналы һәм “Яңа гасыр” радиосы турында бара. 

Теле-радиоканаллар партияләрнең мөрәҗәгатьләрен яки белдерүләрен генә биреп калмыйча, аларның тулы эшчәнлеген яктыртырга хокуклы. Бары тик вакытны тигез бүләргә генә кирәк. Материалны сайлап алу мөмкинлеге дә теле-радиоканалларның үзләренә бирелә.

Закон нигезендә эфирда партияләрнең эшчәнлеге яктыртылышына дәүләт тә күзәтчелек итәчәк. Ягъни кайсы партиягә күпме вакыт бирелгәнлеген теле-радиоканаллар үзләре исәпләп бару өстенә, ТР Үзәк сайлау комиссиясе һәм ТР Мәгълүматлаштыру һәм элемтә министрлыгы да бу эш белән шөгыльләнәчәк. Римма Ратникова сүзләренә караганда, төп җаваплылык ТР Үзәк сайлау комиссиясенә төшә. 

ТР Дәүләт Советында тәкъдим ителгән сәяси партияләрнең эшчәнлеген бер календарь ай дәвамында яктыруга тотылган эфир вакыты күләмен исәпкә алу тәртибе һәм методикасы ТР Үзәк сайлау комиссиясе карары белән раслана. 
Әлеге закон проектын хуплап КПРФ фракциясе лидеры Хафиз Миргалимов чыгыш ясады.   Шул ук вакытта ул закон проектына үзгәрешләр кертү зарурлыгын, коммунистлар тарафыннан тәкъдимнәр әзерләнәчәген  билгеләп үтте. 

“Бу закон проектының төп максаты – сайлаулар арасында парламент партияләре эшчәнлеген теле- һәм радиоканаллар аша тигез күләмдә яктыртуны тәэмин итү. Монда башка максат һәм бурычлар куелмый. Әгәр закон проектына карата тәкъдимнәр була икән, алар исәпкә алыначак”, - диде Фәрит Мөхәммәтшин.  

Закон проекты беренче укылышта кабул ителде. 

√ “Референдумнар турында Татарстан Республикасының аерым закон актларына үзгәрешләр кертү хакында” закон проектын өченче укылышка кертү вакыты  кичектерелде. Бу закон проекты федераль законнарны исәпкә алып эшләп бетерү зарурлыгы белән бәйле.  

√  Дәүләт Советы республиканың Алабуга районы территориясендә торак  пункт – Тарловка авылын төзү турында карар кабул итте. Парламент моңа кагылышлы документларны Дәүләт теркәве, кадастры һәм картография буенча федераль хезмәткә экспертиза уздыру өчен җибәрде.   

√  Моннан соң ТР Дәүләт Советы  федераль законнар проектларын, закон чыгару инициативаларын һәм төбәк парламентлары мөрәҗәгатьләрен хуплады. 
√  Аннан парламентка Казан шәһәр Думасы тарафыннан кертелгән ике закон проекты тәкъдим ителде. “Казан шәһәре муниципаль берәмлегенең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген билгеләү буенча Татарстан Республикасы дәүләт вәкаләтләрен бирү турында” закон проекты административ җаваплыкка тарту механизмнарын камилләштерү максатыннан эшләнгән. 

Әлеге закон проекты Казан шәһәре муниципаль берәмлеге җирле үзидарә органнарына чикләнмәгән вакытка административ хокук бозулар турындагы протоколларны төзү вәкаләтләрен бирүне күз алдында тота. 

√ Утырышта беренче укылышта кабул ителгән "Административ хокук бозулар  турында Татарстан Республикасы кодексының 8.1 статьясына үзгәрешләр кертү хакында" закон проектының хокукый нигезе булып агымдагы елның 31 мартында гамәлгә кергән "Административ хокук бозулар  турында Россия Федерациясе кодексына үзгәрешләр кертү хакында" Федераль закон  тора. Әлеге федераль закон Россия Федерациясе субъекты җирле үзидарә органнарына административ хокук бозулар турында протоколлар төзергә вәкаләтле вазыйфаи затларның исемлеген билгеләү буенча дәүләт вәкаләтләрен бирү мөмкинлеген күз алдында тота.   

Моның белән бәйле рәвештә, Административ хокук бозулар  турында Татарстан Республикасы кодексының “Административ хокук бозулар турында протоколлар төзергә вәкаләтле вазыйфаи затлар” дигән 8.1 статьясын “җирле үзидарә органнарына административ хокук бозулар турында протоколлар төзергә вәкаләтле вазыйфаи затларның исемлеген билгеләү буенча дәүләт вәкаләтләре бирелгән очракта” дип тулыландырырга тәкъдим ителә. 
Фикер алышу вакытында ТР Прокуроры Кафил Әмиров мондый закон проектларын кабул итүгә каршы булуын белдерде. Аның фикеренчә, мондый законны бер шәһәр өчен генә кабул итү дөрес түгел. Икенчедән, моның кебек законнар “бюджетка өстәмә йөк булып ятачак”. Ул Казан шәһәре муниципалитетына бу өлкәдә булган хокукый мөмкинлекләрне барларга һәм тулы көченә кулланырга киңәш итте. 

Парламент әлеге закон проектлары турында фикер алышуны туктатып тору турында карар кабул итте. ТР Дәүләт Советының унберенче утырышы эшендә тәнәфес игълан ителде. 

Утырышны ТР Дәүләт Советы Рәисе Фәрит Мөхәммәтшин алып барды. 


	
	                  Депутат берләшмәләрендә


▓  9 июньдә, дүртенче чакырылыш ТР Дәүләт Советының унберенче утырышы башланыр алдыннан, “Бердәм Россия”нең Татарстан парламентындагы фракциясе һәм “Татарстан – яңа гасыр” депутат төркеменең уртак утырышы узды.

Анда “Бердәм Россия” партиясенең Татарстан төбәк бүлеге башкарма комитеты җитәкчесе Виктор Бударин партия эчендә алып барылган тавыш бирү (праймериз) нәтиҗәләре турында хәбәр итте. Ул билгеләп үткәнчә, праймериз “Бердәм Россия” партиясеннән агымдагы елның 10 октябрендә республика муниципаль берәмлекләренең вәкиллекле органнарына депутатлыкка кандидат итеп әзерлекле һәм нәтиҗәле эшләүчеләрне тәкъдим итү өчен исемлек булдыру максатыннан үткәрелгән иде. 
Праймеризда катнашу өчен 14532 заявка бирелгән. Иң күп тавышны 7954 кеше җыйган. В.Бударин сүзләренә караганда, праймеризның РФ Дәүләт Думасына һәм ТР Дәүләт Советына узачак  сайлауларда да үткәрелүе ихтимал. 
“Бердәм Россия” партиясенең ТР Дәүләт Советы карамагындагы Эксперт советы рәисе Марат Хәйруллин, совет эшчәнлеге турында хисап тотып,  Татарстан парламенты закон чыгару инциативаларының РФ Дәүләт Думасына үтү мәсьәләләренә тукталды. 
Аның фикеренчә, РФ Дәүләт Думасының төбәкләр парламентларыннан кергән закон чыгару инициативаларын кабул итү ихтималы зур булмавын исәпкә алып, игътибарны федераль законнар проектларының сыйфатына бирү зарур. “Төп эш Дәүләт Думасы белән алдан консультацияләр уздыруга корыла”, - диде ул. 
Утырыш карары белән, Эксперт советы составына ТР Кече һәм урта эшкуарлыкны үстерү комитеты рәисе урынбасары Наталья Таркаева һәм ТР Иҗтимагый палата әгъзасы,  ТР Кече һәм урта эшкуарлык предприятиеләре  ассоциациясе президенты Хәйдәр Хәлиуллин кертелде.  
Шулай ук 2010 елның II яртыеллыгында “Бердәм Россия” партиясе Рәисе Владимир Путинның төбәк иҗтимагый кабул итү бүлмәсендә “Бердәм Россия” фракциясе әгъзалары һәм “ТЯГ” депутат төркеме тарафыннан гражданнарны кабул итү графигы расланды. Депутатларның Сабантуй бәйрәмен оештыру һәм уздыруда катнашуы турында фикер алышынды.  
▓   9 июньдә, дүртенче чакырылыш ТР Дәүләт Советының унберенче утырышы башланыр алдыннан, КПРФның Татарстан парламентындагы фракциясе утырышы узды.
Депутатлар парламент сессиясе көн тәртибенә кертелгән закон проектлары турында фикер алышты. Аерым алганда, 2009 елда республика бюджеты үтәлешенә һәм агымдагы ел бюджетына үзгәрешләр кертү белән бәйле закон проектлары кызыксыну тудырды. 
Утырышта ТАССРның 90 еллыгына багышланган “Татарстан Республикасы: үткән, бүгенге көн һәм киләчәк” дип аталган фәнни-гамәли конференция уздыруның нәтиҗәләре чыгарылды, шулай ук 2010 елның беренче яртыеллыгында КПРФ фракциясенең эшчәнлеге нәтиҗәләре турында” дигән темага матбугат очрашуын әзерләүнең барышы турында фикер алыштылар. 
Депутатлар республика районнарында Сабантуй бәйрәменә әзерлек мәсьәләләрен карады. 

Шулай ук агымдагы елның беренче яртыеллыгы өчен фракция бюллетене проекты һәм фракция хисабы проектын эшләү хакында сөйләштеләр. 
▓  15 июньдә ТР Дәүләт Советы Рәисе, “Бердәм Россия” партиясе Татарстан төбәк бүлегенең Сәяси советы Секретаре Фәрит Мөхәммәтшин Мәскәүдә партиянең Идел буе төбәкара координация советы утырышында һәм партиянең Генераль советы утырышында катнашты. 
Киңәшмәдә катнашучылар партиянең илне яңартып корудагы роле һәм сәяси система үсеше һәм партияара конкуренция шартларында партия эшенең яңа формалары турында фикер алыштылар. 

Төп чыгышларны “Бердәм Россия” партиясе Югары советы рәисе, РФ ФҖ Дәүләт Думасы Рәисе Борис Грызлов һәм партиянең Генераль советы Президиумы секретаре Вячеслав Володин ясады.
▓ 16 июньдә КПРФ фракцисе әгъзалары республика массакүләм мәгълүмат чаралары вәкилләре белән очрашты. Сүз нигездә торак-коммуналь хуҗалыкны реформалау стратегиясен тормышка ашыруга һәм торак-коммуналь комплекстагы тарифларга күзәтчелек итү буенча парламент комиссиясен оештыру турында барды. 
“Тарифлар өчен түләүне депутатлар күзәтчелегенә куярга кирәк!” – дип белдерде фракция лидеры Хафиз Миргалимов, тарифларның нигезсез үсүе халык арасында киеренкелек тудыруын билгеләп үтеп. Аның фикеренчә, торак-коммуналь түләүләр гаиләнең гомуми кеременең 10 процентын гына алып торырга тиеш. “Илкүләм проектларны тормышка ашыруга күзәтчелек итү өчен оештырылган парламент комиссияләре кебек комиссия төзергә һәм халыкны “талау”га юл куймаска кирәк”, - диде ул. 

Фракция әгъзасы Рафаил Нуретдинов торак-коммуналь хуҗалык өлкәсендә тарифлар үсү сәбәпләренә тукталды. Аның сүзләренә караганда, нефть продуктларына һәм газга бәяләр күтәрелү инфляция үсешенә китерә. Ә дәүләт нефть продуктларына эчке бәяләрне көйләү өчен кирәкле чараларны күрми.  

Тарифларны кабат карау зарурлыгын фракция координаторы Альберт Бикмуллин да хуплады. 
Очрашуда шулай ук Казан шәһәре Йорт комитетлары берлеге вәкилләре дә катнашты. Алар журналистларны торак-коммуналь комплекстагы проблемаларны активрак яктыртырга чакырды.  

	
	            Чыгышлар, бердерүләр
                һәм мөрәҗәгатьләр 


   Татарстан Республикасы Дәүләт Советы Рәисе Ф.Х.Мөхәммәтшинның Россия көне уңаеннан котлавы
2010 елның 12 июне
Хөрмәтле ватандашлар! 12 июньдә илебез егерменче тапкыр бөтен халык бәйрәмен – яңартылган дәүләтчелегебезнең, тынычлык һәм татулык, төрле буын вәкилләренең, милләтләрнең һәм мәдәниятләрнең Ватан азатлыгы һәм бәйсезлеге хакына ирекле берләшүе символына әверелгән Россия көнен билгеләп үтәчәк.

Республика өчен бу – юбилей елы. РСФСР составында барлыкка килгән Татарстан автономиясе оешуга 90 ел тулды. Без бүген – дөнькүләм кризис афәтенә дә карамастан, бүленмәс һәм бердәм Россия Федерациясендә сәяси һәм икътисади яктан тотрыклы регион. Безнең төп байлыгыбыз – талантлы, хезмәт сөючән, тырыш халкыбыз. Халкыбызның тырыш хезмәте нәтиҗәсе буларак, Татарстан – куәтле фәнни-техник, авыл хуҗалыгы һәм сәнәгать, кадрлар потенциалы булган, интеллектуаль һәм рухи байлыкка ия төбәк. 

Без барыбыз да мул, имин илдә яшәргә телибез. Татарстанның язмышы, аның яңарып килгән Россиядә тоткан урыны фәкать үзебезгә, безнең актив гражданлык позициясенә, булдыклылыкка, башкарган эшләребезгә, туган җиребезгә булган мөнәсәбәтебезгә бәйле. Илебез алдында тормышның төрле тармакларында Россия җәмгыятенең торышын яхшыртуга юнәлтелгән зур бурычлар тора. Республика Россия Федерациясе җитәкчелеге тарафыннан эшләнгән яңа сәяси стратегиясе үсешен тормышка ашыруга кушылды. Фундаменталь технологик яңарыш икътисадка гына түгел, дәүләт идарәчелегенә, мәгарифкә, фәнгә, тышкы элемтәләргә, шәһәр-авылларны яңартып кору өлкәләренә дә үтеп керә. 

Күп гасырлар дәвамында бер-берсен аңлап, бергәләшеп гомер иткән, республикабыз һәм аның казанышлары белән горурланып яшәгән татарстанлылар киләчәктә дә аның чәчәк атуы өчен кулдан килгәннең барысын да эшләрләр дип ышанам. Безнең күпмилләтле халкыбыз бәхетле тормышка һәм матур киләчәккә лаек. 

Бәйрәм белән сезне, хөрмәтле ватандашлар! Сезгә тыныч-имин тормыш, киләчәккә ышаныч, эшегездә уңышлар, гаиләгезгә бәхет һәм исәнлек-саулык, тормышка мәхәббәт телим. 

Яшьләр көне уңаеннан Татарстан Республикасы Дәүләт Советы Рәисе Ф.Х.Мөхәммәтшинның котлавы
  2010 елның 27 июне
Кадерле дуслар! Хөрмәтле мәктәп укучылары,  студентлар, яшь галимнәр, авыл хуҗалыгында һәм сәнәгать өлкәсендә эшләүче яшьләребез, эшкуарлар һәм спортчылар, иҗат әһелләре!  Сезне Яшьләр көне  белән чын күңелдән тәбрик итәм. 

Без   борынгы тарихлы,  мәдәни һәм рухи казанышларга бай  республикада яшибез. Гасырлар дәвамында  бергә гомер иткән күпмилләтле халкыбызның  акылы, зирәклеге нәтиҗәсендә  күңелләребезгә Ватаныбызга эчкерсез мәхәббәт, ата-бабаларыбыздан мирас булып калган гореф-гадәтләргә хөрмәт, диннәр арасында татулык һәм тынычлык булдыру хисләре,  рухи кыйммәтләр  сеңгән.  Бүген, Яшьләр көнен  билгеләп үткәндә,  мин өлкән буынга ихлас күңелдән рәхмәт әйтер идем. Аларның көндәлек  тырыш хезмәте нәтиҗәсендә мөстәкыйль тормышка аяк баскан яшьләребезгә Россиянең даими үсә баручы,  куәтле фәнни-техник,  авыл хуҗалыгы һәм сәнәгать потенциалына ия төбәге  - Татарстан мирас булып кала. 

Бүген республикага  тирән белемнәр үзләштергән, иҗат энергиясе ташып торган, яңа идеяләр белән янып яшәгән талантлы яшьләр кирәк. Җәмгыять үсешенең шактый катлаулы бу чоры үзеңнең булдыклылыгыңны, иҗат осталыгыңны күрсәтү өчен менә дигән мөмкинлек бирә. Без сездән замана тудырган сорауларга   үз карашыгызны белдереп,  аларны хәл итү юлларын күрсәткән үткен фикерләр көтәбез. Сезне   Россия Федерациясен  яңартып корачак, инновацион технологияләр әзерләп кертәчәк,  икътисадның көндәшлеккә каршы торучанлыгын үстерүдә әйдәп баручы көч булачак  тигез хокуклы, җаваплы һәм мөстәкыйль партнерлар итеп күрәбез.

Үз чиратыбызда  без яшьләребезне төрле яктан үстерү максатында  уңайлы шартлар тудырырга, сәясәттә һәм эшмәкәрлектә, спортта, фәндә һәм мәдәнияттә яңа фикерләрне тормышка ашырырга тырышабыз.  Бу нисбәттән Татарстанда  шактый эшләр эшләнде. Республикада дәүләт яшьләр сәясәтенең өстенлекләре билгеләнде. Яшьләр турында закон кабул ителде. Яшьләрне патриотик  рухта тәрбияләүгә, талантлы яшьләргә ярдәм итүгә, яшь гаиләләрне торак белән тәэмин итүгә, спорт һәм сәламәт яшәү рәвешен үстерүгә юнәлдерелгән программалар тормышка ашырылып килә. Сезнең максатка омтылучанлык, туган республикабыз өчен эшкә дәртегез һәм омтылышларыгыз  төрле катлаулы мәсьәләләрне хәл итәргә булышыр дип ышанам.  Илебезнең һәм республикабызның демократик үзгәртеп корудагы алга таба  үсеше сезнең актив гражданлык карашына бәйле. 

Кадерле дуслар! Чын күңелдән сезгә нык сәламәтлек, бәхет һәм мәхәббәт телим. Үз көчегезгә ышаныгыз, алга куйган  якты максатларга ирешегез!  Сезне алда  кызыклы һәм катлаулы олы тормыш көтә. Уңышлар сезгә! Бәйрәм белән! 

2015 елга кадәрге эшчәнлектәге төп юнәлешләр. 
Премьер-министр Илдар Халиковның Дәүләт Советы утырышындагы чыгышы
2010 елның 9 июне 

     Хөрмәтле утырышта катнашучылар! 

Татарстан Хөкүмәте бүген сезнең карауга 2015 елга кадәрге чорга республика Министрлар Кабинеты эшчәнлегенең төп юнәлешләрен чыгара. Төп концептуаль документ бу. Аның нигезләмәләре, Татарстан Республикасы Дәүләт Советы тарафыннан хуплау тапкан очракта, барлык министрлыклар һәм ведомстволарның, шулай ук җирле республика хакимияте органнарының эше нигезенә салыначак. 

2015 елга кадәрге чорга Татарстан Республикасы Хөкүмәте эшчәнлегенең стратегик бурычы булып республикада яшәүчеләрнең тормыш сыйфатын алга таба яхшыртуны тәэмин итү тора. 

Татарстан Республикасы Президенты Рөстәм Нургали улы Миңнеханов инаугурация тантанасында ясаган чыгышында, әлеге бурычны хәл кылу республикабыз тормышында барлык өлкәләрне – икътисадны, дәүләт идарәсе, мәгариф, фән, территориаль үсеш, мәдәният өлкәләрен модернизацияләү нигезендә генә мөмкин, дип билгеләп үтте. Республика Хөкүмәте моны үз эшендә кулланма дип исәпли. Шул ук вакытта Хөкүмәт, республиканың алдагы елларда туплаган тәҗрибәсе һәм казанышларыннан файдаланып, социаль-икътисадый һәм милли-мәдәни сәясәтнең дәвамчанлыгын тәэмин итүгә омтылачак. 

Республика Хөкүмәте эшчәнлеге түбәндәге стратегик бурычларны хәл кылуга юнәлдереләчәк. 

Республика икътисадында төп секторларның көндәшлеккә сәләтен һәм инвестицион мөмкинлекләрен арттыру безгә республикабыз ия булган өстенлекләрдән: безне дөньякүләм җитештерүчеләр һәм куллану үзәкләре, төрледән-төрле минерал-чимал базасы, кеше капиталы белән бәйләп килүче нык үсешле транспорт инфраструктурасыннан тулы күләмдә файдалану кирәк, дигәнне аңлата бу. 

Әлеге өстенлекләрдән алга таба файдалану төбәкнең тулаем продуктын динамик үстерү, инвестицион активлыкны арттыру мөмкинлеге бирәчәк, республикага чит илләрдән эре инвесторлар җәлеп итүгә, шулай ук Татарстанның дөньякүләм хезмәт бүленеше системасына ныграк интеграцияләнүенә ярдәм итәчәк. 

Безнең республика Россия Федерациясенең инновацион икътисадлы төбәкләре төркемендә лидерлыгын ныгытырга тиеш. 

Республиканың энергия һәм ресурслардан нәтиҗәле файдалану күрсәткечен нык үсешле илләр дәрәҗәсенә җиткерү – объектив зарурилык. Чөнки, беренче чиратта, энергияне сак тоту сәясәте икътисадның структурасын сыйфат ягыннан үзгәртү, яхшырту мөмкинлеге бирә, предприятиеләрдә җитештерү базасын яңартуга кызыксындыру тудыра, югары квалификацияле һәм әйбәт эш хаклы яңа эш урыннары булдыра.

Инновацион технологик үсеш нигезендә икътисадны диверсификацияләү. Шул ук вакытта икътисадның яңа структурасында төп роль эшчәнлекнең югары технологияләренә күчәчәк. Бу инновацион секторлар булдыру юлы белән моношәһәрләр проблемасын хәл кылуны тәэмин итү мөмкинлеге бирәчәк. 

Республика Хөкүмәте инновацион үсештә кече һәм урта бизнеска зур өмет баглый. Эшмәкәрлекне үстерү һәм көндәшлеккә сәләтле мохитне формалаштыру өчен уңайлы шартлар тудыру дәвам иттереләчәк. 

Хәзерге вакытта республикада инвестицион һәм инновацион инфраструктура нигезе булдырылды. Ул Инвестиция-венчур фондын, технопаркларны, бизнес-инкубаторлар, индустриаль парклар һәм башка үсеш институтларын үз эченә ала. Хөкүмәт әлеге инфраструктура мөмкинлекләреннән тагы да тулырак файдалану өчен тырышлык куячак. Бу эштә "Алабуга" махсус икътисадый зонасын алга таба үстерү төп роль уйнаячак. 

Хөкүмәт, фән казанышларыннан киң файдаланучы һәм фәнни-техник өлкәдәге кече предприятиеләргә өстенлек биреп, кече һәм уртача предприятиеләргә ярдәм итү программаларын киңәйтүне планлаштыра.

Үзебезнең чимал базасына ия булу республиканың төп стратегик өстенлекләреннән берсе булып тора. Хөкүмәт нефть чыгару өлкәсендә яңа технологияләр эшләүгә һәм гамәлгә кертүгә бәйле актив инвестицион-инновацион процессларга кызыксындыру тудыру сәясәтен дәвам иттерәчәк.

Республика икътисадын үстерүдә нефть-газ-химия һәм машина төзү кластерлары мөһим роль уйный. Идел буе федераль округында җитештерелә торган нефть продукциясенең 28 проценттан артыграгы һәм Россия күләмендә җитештерелә торганының 13 проценты чамасы Татарстанда эшләп чыгарыла. Республика нефть-газ-химия комплексы предприятиеләре потенциалын алга таба үстерү перспективалары химия һәм нефть химиясе продукциясен җитештерү буенча яңа производстволар булдыру һәм нефть эшкәртү тармагын үстерүгә бәйле. Әмма нефть химиясенең чимал базасын алга таба үстермичә генә бу бурычны асылда хәл кылу мөмкин түгел. Нәкъ менә шуңа күрә Түбән Камада нефть эшкәртү һәм нефть химиясе заводлары комплексын төзү сәнәгать стратегиясендә өстенлекле юнәлешләрнең берсе булып тора. Татарстан химия һәм нефть химиясе продукциясен җитештерү һәм сатуда лидер булырга тиеш.

Республиканың машина төзү һәм энергетика комплексларына керүче сәнәгать предприятиеләренең алга таба тотрыклы эшен тәэмин итү өчен яңа программалар эшләү зарури: 

– 2011–2015 еллар чорына һәм перспективада 2020 елга кадәр Татарстан Республикасы энергетика ресурсларыннан нәтиҗәле файдалану, шулай ук республика электр энергетикасын үстерүнең перспектив схемалары; 
– 2030 елга кадәр Татарстан Республикасы ягулык-энергетика комплексын үстерү; 
– Татарстан Республикасы машина төзү комплексын үстерү буенча программалар. 

Хөкүмәт нефть-газ-химия һәм машина төзү кластерлары арасындагы кооперацияне үстерүгә системалы стратегик якын килүне эшләү өчен барлык тырышлыгын куячак. Моны дәүләти-хосусый партнерлык кысаларында тиешле программа булдыру аша хәл итү максатка ярашлы булыр иде, дип уйлыйм. Әлеге программа кысаларында машина төзү өлкәсен фәнни-техник үстерүдә өстенлекле юнәлешләр билгеләнәчәк. Базар таләпләреннән чыгып, фән казанышларын куллану нигезендәге көндәшлеккә сәләтле продукция җитештерү һәм машина төзү өлкәсен реструктурлаштыру буенча стратегик бурычлар эшләнде. 

Татарстан – авыл хуҗалыгын үстерү динамикасы буенча Россия Федерациясенең алдынгы төбәкләре сафында. Республика инде хәзер үк үзенең азык-төлек иминлеген тәэмин итәрдәй җитештерү күләменә чыкты. Татарстан илнең авыл хуҗалыгы кыр-басуларының 2,3 процентын биләп, ил күләмендә авыл хуҗалыгы продукциясенең 4,8 процентын җитештерә. Республика җитештерү күләме ягыннан – 123 миллиард сум – Краснодар краеннан кала икенче урында. Җитештерүнең әнә шундый күләме халык өчен иң очсызлы минималь азык-төлек җыелмасына ия булу мөмкинлеге бирә, бер елга 18 миллиард сум күләмендә өстәмә социаль ярдәм дигән сүз бу. Республикада җитештерелә торган ит һәм сөтнең 25 процент чамасы Россиянең башка төбәкләренә чыгарыла. 

Әмма авыл хуҗалыгы производствосы зур күрсәткечләргә ирешүгә генә түгел, бәлки җитештерүнең рентабельлелеген арттыруга да юнәлдерелгән булырга тиеш. 2009 елда бу өлкәдәге рентабельлелек 6,8 процент тәшкил итте. Хөкүмәт әлеге күрсәткечне сизелерлек арттыру бурычын куя. 

Соңгы елларда республика агросәнәгать комплексына стратегик инвесторлар килде. Хәзер республикада сөрүлек җирләренең һәм мал-туарның яртысы – аларның карамагында. Шушы вакыт эчендә инвесторлар 300 дән күбрәк терлекчелек корылмасын, элеваторлар, катнаш азык һәм шикәр заводларын төзеде һәм реконструкцияләде, заманча техника һәм җиһазлар сатып алды. Йөзләрчә комплекс һәм фермаларда заманча сыер саву җайланмалары урнаштырылды, нәселле мөгезле эре терлек сатып алынды. 

Республика Хөкүмәтенең бу өлкәдәге бурычы – инвестор-предприятиеләрнең оештыру һәм идарә механизмнарын, җитәкчелек ысулларын модернизацияләүгә ярдәм итү. 

Хөкүмәт эшкәртү тармагын тамырдан модернизацияләү бурычын аерым игътибар үзәгендә тота. Аны үстерүдә нык үсешле инфраструктурага ия булган заманча логистик үзәкләр булдыру, химия предприятиеләре базасында төрү материаллары производстволарын ачу, ягъни әрҗә-савыт һәм төрелмә производствосы индустриясен булдыру җитди этәргечкә әйләнәчәк. 

Эшкәртү тармагын алга таба үстерүдә үзебезгә генә хас ризыклар – казылык, чәк-чәк кебек милли брендлар җитештерү юнәлешләре бик мөһим булып тора. 

Хөкүмәт республикада торак төзелешен алга таба киңәйтүгә аеруча зур игътибар бирәчәк. Без бу тармакта республиканың лидерлыгын саклап калу бурычын куябыз. Мохтаҗ гражданнарны торак белән тәэмин итүдә республика социаль ипотека программасы хәлиткеч роль уйный. Торак төзү вакыты һәм бәясе ягыннан әлегә иң нәтиҗәле программа бу. Социаль ипотека белән беррәттән, энергия һәм ресурсларны сак тоту технологияләреннән файдаланып, эконом-класслы аз катлы торак төзелеше үстереләчәк. 

Төзелеш индустриясен һәм төзелеш оешмаларын үстерү Хөкүмәт өчен мөһим бурычларның берсе булып тора. Төзелештә югары темпларны саклап калу, әлбәттә, төзелеш индустриясе базасын киңәйтүне, инвесторлар җәлеп итү һәм инновацион технологияләр, материаллар кертүне таләп итә. 

Аз катлы торак төзелеше өлкәсендә бурычларны хәл кылуны тәэмин итәрдәй нәтиҗәле материаллар эшләп чыгару игътибар үзәгенә алыначак. Хәзергә республикадан читтә сатып алынучы төзелеш индустриясе әйберләрен җитештереп чыгаруга кече һәм урта бизнес предприятиеләре җәлеп ителергә тиеш. 

Капиталь ремонт өлкәсендә биш ел эчендә торак фонды төзекләндерелеп бетәчәк. Алга таба торак биналар республикада тиешле эшләр башкаруның билгеләнгән сроклары буенча план нигезендә төзекләндереләчәк. 

Торак-коммуналь комплексының төп проблемасы – тарифлар үсү. Хөкүмәт коммуналь хезмәт күрсәтүләргә чыгымнар һәм тарифларны формалаштыру тәртибе турында халыкка мәгълүмат җиткереп тору эшен оештырачак. Коммуналь предприятиеләр чыгымнарын минимальләштерүдән чыгып, шәһәрләр һәм районнар буенча бердәм тариф сәясәте формалаштырылачак. Шуның белән бергә, торак-коммуналь хуҗалык системасына, эшен ышанычлы итеп оештыру, шулай ук ресурсларны, энергияне сак тоту технологияләрен кертү өчен, инвестицияләр җәлеп ителәчәк. Моннан тыш, һәр йорт һәм һәр фатир коммуналь ресурсларны исәпләү системалары белән тәэмин ителәчәк. 

Хөкүмәт халыкның икътисадый яктан катлауларга аерылуын һәм фәкыйрьлекне киметүне социаль өлкәдә өстенлекле бурычлар буларак саный. Төп максат – җәмгыятьнең социаль структурасын урта сыйныф файдасына үзгәртү. Шул ук вакытта төп игътибар халыкның керемнәрен арттыруга, нәтиҗәле эш урыннарын булдыруга юнәлдереләчәк. 

Республиканы үстерүдә төп векторны Татарстан Президенты билгеләде. Инновацион икътисад булдыру бу. Әлеге юнәлештә уңышлы эшләү республикада яшәүче кешеләргә, кеше капиталы сыйфатына бәйле. Шуңа күрә тирән белемнәргә нигезләнгән икътисадны формалаштыру шартларында мәгариф социаль өлкә секторларыннан берсенә генә түгел, бәлки республика тормыш эшчәнлегенең мөһим инфраструктур өлешенә әйләнә. 

Татарстан Республикасында 2010–2015 елларга Мәгарифне үстерү стратегиясенең ахыр максаты булып, Татарстан Республикасының инновацион үсешен кадрлар һәм фәнни-технологик яктан тәэмин итү өчен мәгариф системасын модернизацияләү тора. Моңа ирешү өчен түбәндәге бурычларны хәл кылырга кирәк: 

– балалар һәм яшьләрнең фәнни-техник иҗаты өчен шартлар тудыру;
– милли мәгарифне саклау һәм үстерүне тәэмин итү; 
– мәгарифне төбәк икътисады белән интеграцияләүне көчәйтү бурычлары. 
Хөкүмәтнең мәгариф өлкәсендә эшчәнлегенең төп юнәлешләре 2015 елга республикада нык үсешле мәгариф кластеры формалаштыруның төгәлләнүен күздә тота. Аның төп югары уку йортларына Казан (Идел буе) федераль университеты һәм Техник, технологик университетлар базасында оештырылган ике Милли тикшеренү университеты әйләнәчәк. 

Татарстан мәктәптә белем бирү өлкәсендә Россия Федерациясе Президенты Д.А.Медведев тәкъдим иткән "Безнең яңа мәктәп" илкүләм мәгариф инициативасын тулысынча хуплый. Хөкүмәт әлеге инициатива кысаларында түбәндәге бурычларны хәл итәчәк. 

Яңа мәгариф стандартларына күчүне тәэмин итү, мәгариф сыйфатына яңа таләпләр булдыру, укучының укудагы өлгерешен, компетенцияләре һәм сәләтләрен күзәтеп баруны хәл итү. 

Талантлы балаларга ярдәм итү системасын үстерү. Әлеге система мәктәп укучылары арасында олимпиада һәм бәйгеләр үткәрүдән, өстәмә белем бирү, вузларга кергәндә укучыларның индивидуаль казанышларын исәпкә алудан гыйбарәт. 

Мәктәп инфраструктурасын камилләштерү. 

Сыйфатлы кайнар аш, медицина хезмәте күрсәтү, спорт, физкультура дәресләре белән тәэмин итү нигезендә, мәктәп укучыларының сәламәтлеген саклау һәм ныгыту. 

Яңа мәктәп югары дәрәҗәдә һөнәри осталыклы гына түгел, бәлки әхлаклы яңа укытучы таләп итә. Шуңа күрә республика Хөкүмәте, укытучыларга ярдәм итүдә мораль һәм матди кызыксындыру системаларын кулланып, аларны камилләштерү бурычы куя. Биредә төп максат – талантлы яшьләрне укытучы һөнәренә җәлеп итү. 

Республика мәгарифтә мәгълүматлаштыруның югары дәрәҗәсенә ирешкән төбәкләр сафына керә. Соңгы елларда бер компьютерга туры килә торган укучылар саны 26 дан 14 кә калды. Агымдагы ел азагына әлеге күрсәткеч 11 кеше тәшкил итәчәк. Республиканың барлык мәктәпләре югары тизлекле Интернетка тоташтырылган. Хәзерге вакытта республиканың иң яхшы укытучыларын ноутбук белән бүләкләүгә бәйге игълан ителде. 

Хөкүмәтнең бурычы – мәктәп укучыларына, яшәү урыннарына бәйсез рәвештә, бертигез дәрәҗәдә белем алу мөмкинлеген тәэмин итү максатыннан чыгып, мәктәпләрне тулысынча компьютерлаштыру. 

Кеше капиталы сыйфатын билгеләүче тагын бер әйбер – сәламәтлек саклау. Әлеге системаны камилләштерү түбәндәге төп юнәлешләр буенча хәл ителәчәк. 

Беренчедән, халык санының тотрыклы табигый үсеше тәэмин ителергә тиеш. Бу җәһәттән сәламәтлек саклау өлкәсендә өстенлекле бурыч булып нәтиҗәле профилактика эшен оештыру тора. Халыкта сәламәт тормыш рәвешенә омтылуны формалаштыруны игътибар үзәгенә алу, әлеге процесска муниципаль органнарны, бизнес, мәгариф, иҗтимагый һәм дини оешмаларны җәлеп итү зарур. 

Икенчедән, Татарстан Республикасында югары технологияле медицина ярдәме алга таба үсеш алачак. Безнең тырышлык аның сыйфатын яхшырту һәм республикада яшәүче барча кешегә югары технологияле медицина ярдәменнән файдалану мөмкинлеге тудыруга юнәлдереләчәк. 

Агымдагы елның 1 декабреннән Кама аръягы зонасы халкы өчен Чаллыда югары технологияле өченче медицина үзәген ачу нәтиҗәсендә республиканың бөтен территориясендә яшәүчеләр югары технологияле медицина ярдәме белән тәэмин ителеп бетәчәк. Алга таба да аның күләмнәрен арттырачакбыз. Төп профильләре, шулай ук кайбер төрләре буенча да. 

Югары технологияле медицина ярдәмен күрсәтүдә төп максатлар – үлем-китем һәм инвалидлык күрсәткечен киметү, халыкны югары сыйфатлы медицина ярдәме белән тәэмин итү мөмкинлеген арттыру. Сәламәтлек саклау өлкәсендә югары технологияләр якын киләчәктә халыкның үлем-китем күрсәткечләре ягыннан хәлне тотрыкландыруга, шулай ук республикабызда яшәүчеләрнең тормыш сыйфатын сизелерлек яхшыртуга сәләтле. 

Хөкүмәт эшчәнлегенең төп юнәлешләре биш ел эчендә республикада яшәүчеләрнең уртача гомер озынлыгын 74 яшькә җиткерүне күздә тота.
Икътисадның көндәшлеккә сәләтле булуы сау-сәламәт, актив кешене формалаштыру бурычы белән аерылгысыз бәйле. Биредә республика Хөкүмәте үз эшчәнлегендә төп юнәлеш буларак физкультура һәм спортны алга таба үстерүне саный. 2013 елда Универсиада үткәрү Казанның Россия Федерациясе спорт башкаласы имиджын ныгытуга ярдәм итәргә тиеш. Республика тарафыннан Универсиадага әзерләнелә торган бүгенге спорт инфраструктурасы халыкка спорт белән шөгыльләнүдә зур мөмкинлекләр ачачак. 
Универсиада тәмамланганнан соң, корылмалардан рациональ файдалану буенча чараларны тормышка ашыру һәм республикада югары сыйфатлы спорт-мәгариф кластерын булдыру күздә тотыла. Әлеге кластерның төп объекты булып Татар дәүләт физик культура, спорт һәм туризм академиясе торачак. Югары технологияле спорт корылмаларының бер өлеше шуңа тапшырылачак. Башка спорт объектлары Казанның югары уку йортлары балансына күчәчәк. Бу, үз чиратында, республиканың мәгариф кластерын сыйфат ягыннан яхшыртачак. 

Республиканың күпмилләтле мәдәниятен гармонияле төстә үстерү Хөкүмәт эшчәнлегендә төп юнәлешләр арасында мөһим урынны алып тора. Россия Федерациясендә генә түгел, чит илләрдә дә республиканың уңай образын формалаштыру өчен Татарстанның мәдәни потенциалыннан файдалану кирәк. Хөкүмәт милләттәшләребезнең Россия һәм бөтен дөнья күләмендә иҗатын таныту һәм популярлаштыруга ярдәм итәрдәй программаларга төрле яклап ярдәм итәчәк. Бу җәһәттән Хөкүмәт эшчәнлегенең төп юнәлешләрендә чараларны финанслау һәм матди-техник базаны ныгыту, мәдәни мирасны саклау, һөнәри сәнгатьне үстерү, китапханә һәм музей эшен модернизацияләү, балалар һәм яшьләрне сәнгати тәрбияләү өлкәсендәге проектларга ярдәм итү күздә тотыла. 

Татарстанның мәдәни мирасын саклау Хөкүмәтнең мөһим төп юнәлешләреннән берсе булып тора. Биредә Татарстан Республикасының Беренче Президенты Минтимер Шәрип улы Шәймиев тәкъдиме белән оештырылган "Яңарыш" фонды аерым зур роль уйнарга тиеш. 

Хөкүмәт фондның Болгар тарихи архитектура музей-тыюлыгы һәм "Свияжск шәһәр-утравы" дәүләт тарихи архитектура һәм сәнгать музеен саклау һәм торгызу буенча бурычларын Татарстанның гына түгел, бәлки бөтен Россия Федерациясенең күпмилләтле мәдәниятен үстерүгә мөһим өлеш кертү дип саный. Шуңа күрә республика Хөкүмәте әлеге изге эшчәнлеккә кирәкле барлык ярдәмне күрсәтәчәк. 

Хөкүмәт эшчәнлегенең төп юнәлешләрендә билгеләнгән икътисадның реаль секторы һәм социаль өлкәдәге үзгәрешләр дәүләт идарәсен модернизацияләүне таләп итә. Моның өчен алдагы чорда дәүләт идарәсе өлкәсендә түбәндәге чаралар тормышка ашырылачак: 

– алдынгы идарә ысуллары кертеләчәк; 

– башкарма хакимият органнары һәм дәүләт хезмәткәрләре эшчәнлегенең нәтиҗәлелеге көчәйтеләчәк; 

– башкарма хакимият органнарының вазифалары оптимальләштереләчәк һәм дәүләт хезмәтләренең сыйфаты яхшыртылачак; 

– алдынгы тәҗрибә үзләштерү һәм квалификацияне даими арттыру юлы белән идарәчеләрнең кадрлар резервы булдырылачак; 

– идарә органнары эшчәнлегенең ачыклыгы һәм үтә күренмәлелеге тәэмин ителәчәк; 

– халыкка һәм бизнеска дәүләт хезмәтләре күрсәтүнең нык үсешле системасы булдырылачак. 

Әлеге чараларны тормышка ашыруда төп инструмент булып "Татарстан Республикасының Электрон Хөкүмәте" проектын тормышка ашыру торачак. Бу республикада яшәүче һәркемгә үз өеннән, үзенең эш урыныннан торып, дәүләт һәм муниципаль идарә органнары эшчәнлеге турында кирәкле мәгълүмат алу, хезмәт күрсәтүләрдән файдалану һәм аларга электрон рәвештә түләү мөмкинлеге бирәчәк. 
Хөрмәтле утырышта катнашучылар! 

Билгеләнгән бурычларны хәл кылуга фәкать дәүләт хакимияте органнары һәм җирле үзидарә органнарының уртак тырышлыгы нәтиҗәсендә генә ирешергә мөмкин. 2015 елга кадәр Хөкүмәт эшчәнлегенең төп юнәлешләре Татарстан Республикасын үстерүдә өстенлекле юнәлешләрне тормышка ашыруга юнәлдерелгән программалар эшләү өчен нигезгә әйләнәчәк. 

Мин үз чыгышымда Татарстан Республикасы Хөкүмәтенең алдагы эшчәнлегендәге төп юнәлешләргә генә тукталдым. Хөрмәтле депутатларыбыз ягыннан мөмкин булган төрле сорауларга алдан ук җавап биреп, шуны әйтәсем килә: безнең тарафтан планлаштырылган күп кенә эш юнәлешләре чыгышым кысаларына сыймады. Әмма бу Хөкүмәтнең аларга тиешле игътибар бирмәячәген аңлатмый. Безнең программа белән җентекләбрәк бүген сезгә өләшенгән материал аша танышырга була. Шуны да ассызыклап үтәсем килә: программа нигезләмәләре әле тагын аныкланачак һәм тирәнәйтеләчәк. Шул исәптән бүгенге фикер алышу йомгаклары буенча да. 

Үзем таныштырган Хөкүмәт программасын хуплавыгызны сорыйм.

Республика файдасына уртак тырышлыкларыбыз нәтиҗәле булсын! 
Игътибарыгыз өчен рәхмәт.
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасы дәүләт хакимияте башкарма органнары турында” ТР Законына үзгәрешләр кертү хакында” (Татарстан Республикасы Дәүләт Советының Дәүләт корылышы һәм җирле үзидарә комитеты тарафыннан 2 июньдә кертелде);

“Татарстан Республикасы Җир кодексының 3 статьясына үзгәрешләр кертү турында” (Татарстан Республикасы Дәүләт Советы депутаты Р.А.Кантюков тарафыннан 2 июньдә кертелде);

"Административ хокук бозулар  турында Татарстан Республикасы кодексының 8.1 статьясына үзгәрешләр кертү хакында" (Казан шәһәр Думасы  тарафыннан 4 июньдә кертелде);
“Казан шәһәре муниципаль берәмлегенең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген билгеләү буенча Татарстан Республикасы дәүләт вәкаләтләрен бирү турында” (Казан шәһәр Думасы  тарафыннан 4 июньдә кертелде);
“Татарстан Республикасы җәмәгать судьялары эшчәнлеге турында мәгълүматтан файдалануны тәэмин итү турында” (ТР Министрлар Кабинеты тарафыннан 7 июньдә кертелде);

“Татарстан Республикасы Дәүләт Советындагы сәяси партияләрнең эшчәнлеген региональ телеканал һәм радиоканал аша яктыртканда аларның тигезлек гарантияләре турында” (Татарстан Республикасы Дәүләт Советы депутатлары И.Ю. Әминов,  И.Г. Әхмәтҗанов,   Р.И. Вәлиев, А.П. Григорьев,  В.Н..Липужина, А.В. Прокофьев,  Р.А. Ратникова, Ш.Ш.  Яһудин  тарафыннан 7 июньдә кертелде);

“Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында” (Татарстан Республикасы Дәүләт Советы депутатлары С.М. Захарова,  В.Е. Махеев, Р.Г. Ногманов  тарафыннан 29 июньдә кертелде); 
“Административ хокук бозулар турында Татарстан Республикасы кодексына үзгәрешләр кертү хакында” (Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чараларын тәэмин итүгә таләпләрне үтәмәгән өчен, административ җаваплылык билгеләү  турында) (Татарстан Республикасы Дәүләт Советының Законлылык һәм хокук тәртибе комитеты тарафыннан 30 июньдә кертелде). 

  ҮЗ КӨЧЕНӘ КЕРДЕ:

Татарстан Республикасы Законнары
“Аерым муниципаль берђмлеклђр территориялђре чиклђрен њзгђртњ џђм “Лаеш муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында" (22.04.2010 кабул ителде, “Республика Татарстан” һәм “Ватаным Татарстан” газеталарында 01.06.2010 басылып чыкты);

“Аерым муниципаль берђмлеклђр территориялђре чиклђрен њзгђртњ џђм “Бөгелмә муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында” (22.04.2010 кабул ителде, “Республика Татарстан” һәм “Ватаным Татарстан” газеталарында 01.06.2010 басылып чыкты);

“Татарстан Республикасы Сайлау кодексына үзгәрешләр кертү турында”  (09.06.2010 кабул ителде,“Республика Татарстан” һәм “Ватаным Татарстан”газеталарында 29.06.2010 басылып чыкты);

“Татарстан Республикасында Кеше хокуклары буенча вәкаләтле вәкил турында” Татарстан Республикасы Законына һәм "Административ хокук бозулар  турында Татарстан Республикасы кодексының 2.3 статьясына үзгәрешләр кертү хакында" (09.06.2010 кабул ителде, “Республика Татарстан” һәм “Ватаным Татарстан”газеталарында 29.06.2010 басылып чыкты);

“Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында” (09.06.2010 кабул ителде, “Ватаным Татарстан” газетасында - 30.06.2010, “Республика Татарстан” газетасында 02.07.2010 басылып чыкты).
Татарстан Республикасы Дәүләт Советы  матбугат хезмәте һәм 
“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Гөлнар ҖӘЛӘЛОВА, Чулпан ӘХМӘТОВА 

ТР Дәүләт Советы матбугат хезмәте:

       Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 500 данә, Татарстан Республикасы Дәүләт Советы Аппаратының күбәйтү цехында бастырылган.

